
ቅያ ስጡም መስርዕ!

ንፍጥረት ተኽልን እንስሳን ንፍጥረት ተኽልን እንስሳን 
ዝቕይር ሳይንስዝቕይር ሳይንስ

ድሙቕ ጽምብል ናጽነት ድሙቕ ጽምብል ናጽነት 
ኣብ ዞባ ዓንሰባ!ኣብ ዞባ ዓንሰባ!

ኣገዳስነትን ኣፈራርያን ቃንጥሻኣገዳስነትን ኣፈራርያን ቃንጥሻ ምዕቃብን ምስሳንን ህይወታዊ ምዕቃብን ምስሳንን ህይወታዊ 
ብዙሕነት    ብዙሕነት    

ስፖርታዊ ውድድራት ሓይልታት ስፖርታዊ ውድድራት ሓይልታት 
ምክልኻልኻል ይቕጽልምክልኻልኻል ይቕጽል

መራሕቲ ቬነዝዌላ፡ ሰርብያን ፈደረሽን ስዊስን ናይ ዮሃና መልእኽቲ ሰዲዶም
ፕረዚደንት ሪፓብሊክ ቬነዝዌላ ኒኮላስ 

ማዱሮ፡ ፕረዚደንት ሪፓብሊክ ሰርብያ 
ኣሌክሳንደር ቩቺች፡ ከምኡ’ውን 
ፕረዚደንት ፈደረሽን ስዊስ - ኣሌን 
በርሰት፡ ብምኽንያት መበል 32 ዓመት 
ጽምብል ናጽነት፡ ናብ ህዝብን መንግስትን 
ኤርትራ ናይ ዮሃና መልእኽቲ ሰዲዶም።
እቶም መራሕቲ ብስም ህዝብታቶምን 

ልኡኽ ሚ/ፋይናንስን ሃገራዊ ልምዓትን ኣብ ኣኼባ 
ባንክ ልምዓት ኣፍሪቃ ይሳተፍ ኣሎ

ልኡኽ ሚኒስትሪ ፋይናንስን ሃገራዊ 
ልምዓትን፡ ካብ 22 ክሳብ 26 ግንቦት ኣብ 
ሻርም-ኣሼኽ - ግብጺ ኣብ ዝቃናዕ ዘሎ 

መንግስታቶምን ኣብ ዝሰደድዎ 
መልእኽቲ፡ ንፕረዚደንት ኢሳይያስ 
ኣፈወርቂ ምሉእ ጥዕና፡ ንኤርትራን 
ህዝባን ድማ ራህዋን ብልጽግናን 
ተመንዮም።
ፕረዚደንት ኒኮላስ ማዱሮን ፕረዚደንት 

ኣሌክሳንደር ቩቺችን ብተወሳኺ፡ 
ሃገራቶም ኣብ ሓድሕድ ምክብባርን 

ምትሕግጋዝን ዘተኰረ ዝምድና ምስ 
ኤርትራ ንምምዕባልን ንምድልዳልን 
ዘለወን ድሌትን ቅሩብነትን ኣረጋጊጾም።
ፕረዚደንት ፈደረሽን ስዊስ - ኣሌን 

በርሰት ብወገኑ፡ ምምዕባል ክልተኣዊ 
ዝምድናታት፡ ነቶም ቀንዲ ዓለማዊ 
ብድሆታት ብሓባር ንምግጣም ሓጋዚ 
ምዃኑ ገሊጹ።

ዓመታዊ ኣኼባ ባንክ ልምዓት ኣፍሪቃ 
ይሳተፍ ኣሎ። 
ጐድኒ-ጐድኒ’ቲ ኣኼባ፡ ኣብ ሚኒስትሪ 

ፋይናንስን ሃገራዊ ልምዓትን ዋና 
ዳይረክተር ኣህጉራዊ ምትሕግጋዝ ኣቶ 
ሳምሶን ብርሃነ፡ ትማሊ 26 ግንቦት ምስ 
ፕረዚደንት ናይ’ቲ ባንክ ዶ/ር ኣኪንዉሚ 
ኣደሲና ኣብ ዝገበሮ ርክብ፡ ኤርትራ ምስ 
ባንክ ልምዓት ኣፍሪቃ ንዘለዋ ናይ ስራሕ 
ድሌት፣ ኣብ ትምህርቲ፡ ሕርሻን ጸዓትን 
ዘድሃቡ ንጥፈታት ብጽቡቕ ይኸዱን 
ይበጋገሱን ከምዘለዉ፣ ከምኡ’ውን ቀጻሊ 
መደባት ኣብ ምንታይ ከምዘድህብ 
መንግስቲ ይሰርሓሉ ከምዘሎ ገሊጹ። 
ፕረዚደንት ናይ’ቲ ባንክ ናብ ኤርትራ 

ክበጽሕን ኣማእዛኒ ርክባት ምስ ፕረዚደንት 
ኢሳይያስ ኣፈወርቂ ከካይድን ትጽቢት 
ከምዝግበር እውን፡ ልኡኽ ሚኒስትሪ 
ፋይናንስን ሃገራዊ ልምዓትን ሓቢሩ።
ዶ/ር ኣደሲና ብወገኑ፡ ኤርትራ ከም 

ኣባል ናይ’ቲ ባንክ ንእትገብሮ ደገፍ 
ድሕሪ ምድናቕ፡ ምክትል ፕረዚደንት ናብ 
ኤርትራ ከይዱ ምስ ፕረዚደንት ኢሳይያስ 
ድሕሪ ምርኻቡ ዝሓደሮ ጦብላሕታን 
ኣድናቖትን ከምዝገለጸሉ፣ ንሱ እውን 
ክበጽሕ መደብ ከምዘለዎ ኣረጋጊጹ። 
ምስ ኤርትራ፡ ኣብ ሕርሻ ብፍላይ ከኣ 

ኣብ ምስፋሕ ልምዓት ሙቐት ዝጻወር  
ስርናይ፣ ኣብ ምዕቃብ ማይን ኣከባቢን፣ 
ከምኡ’ውን ኣብ ጸዓትን ካልእን ዘድሃቡ 
ተወሳኺ ንጥፈታት ንምትግባር ዘኽእል 
ባጀት ክስልዑ ከምዝኽእሉ እውን ኣሚቱ።

ሜጀር ዮውሃንስ ገብረእግዚኣብሄር ተሰዊኡ
ገዲም ተጋዳላይ ሜጀር ዮውሃንስ ገብረእግዚኣብሄር ተኽሉ፡ ብዝሓደሮ ሕማም ብ19 

ሚያዝያ 2023 ኣብ መበል 75 ዓመት ዕድመኡ ኣብ ካርቱም - ሱዳን ተሰዊኡ።
ኣብ ወርሒ መጋቢት 1975 ኣብ 

ተጋድሎ ሓርነት ኤርትራ ዝተሰለፈን፡ 
ኣብ 1981 ናብ ህዝባዊ ግንባር ሓርነት 
ኤርትራ ዝተጸንበረን ተጋዳላይ ዮውሃንስ፡ 
ክሳብ ዕለተ-ናጽነት ኣብ ኮሚሽን ህንጻ፣ 
ድሕሪ ናጽነት ክሳብ ዕለት መስዋእቱ ከኣ 
- ኣብ ኩባንያ ሙሳ-ዓሊ ከም ሓላፊ 
ፋይናንስ ኰይኑ ብተወፋይነት ዘገልገለ 
ሓርበኛ እዩ።
ሜጀር ዮውሃንስ ገብረእግዚኣብሄር 

ተኽሉ፡ በዓል ሓዳርን ኣቦ 4 ደቂን እዩ።
ስነ-ስርዓት ቀብሩ ድማ፡ ብ19 ሚያዝያ 

ኣብ ካርቱም - ሱዳን ተፈጺሙ። 
ኩባንያ ሙሳ-ዓሊ ብመስዋእቲ ገዲም 

ተጋዳላይ ሜጀር ዮውሃንስ ገብረእግዝኣብሄር ዝተሰመዖ ሓዘን እናገለጸ፡ ንስድራ-ቤቱ፡ 
መቓልስቱን መሳርሕቱን “ጽንዓት ይሃብኩም” ኢሉ።

ሰ/ቀ/ባሕሪ - 180 መማህራን ስልጠና ተዋሂብዎም
ኣብ ዞባ ሰሜናዊ ቀይሕ ባሕሪ - 

ንኡሳን ዞባታት ናቕፋ፡ ኣፍዓበት፡ ባጽዕን 
ጊንዳዕን ን180 መማህራን ስልጠና 
ተዋሂቡ።
እቲ ብጨንፈር ማሕበር መማህራን 

ዞባ ሰሜናዊ ቀይሕ ባሕሪ ተወዲቡ 
ካብ 13 መጋቢት ክሳብ 28 ሚያዝያ 
ዝተዋህበ ትምህርቲ፡ ብቐንዱ ዓቕሞም 
ኣብ መስርሕ ምምሃርን ምስትምሃርን 
ክብ ንምባል ዝዓለመ ከምዝነበረ፡ 
ሓላፊ’ቲ ጨንፈር መምህር ዑስማን 
ሳልሕ ሓቢሩ።

ኣብ’ቲ ናይ ምምራቕ ስነ-ስርዓት፡ 
መምህር ረሺድ - መማህራን በብግዜኡ 
ብዝቐስምዎ ዘለዉ ስልጠናታት ዝበለጸ 
ውጽኢት ንምምዝጋብ ክጽዕሩን፡ 
ናብ ካልኦት ኣብ ምስግጋሩ ክነጥፉን 
ኣዘኻኺሩ። 
ኣገዳሲ ሜላታት ኣመሃህራ 

ከምዝቐሰሙ ዝሓበረት ወኪል 
ተመረቕቲ፡ ካብ ቊጽሪን እንግሊዝን 
ወጻኢ - ናብ’ተን ካልኦት ዓይነታት 
ትምህርቲ እውን ዝሰፍሓሉ ኩነታት 
ክፍጠር ተላብያ።

ከረን - ቤት-ትምህርቲ ላሳለ ብሉጻት ተመሃሮ ሸሊማ
ኣብ ከተማ ከረን እትርከብ - መባእታ፡ 

ማእከላይን ካልኣይን ደረጃ ቤት-
ትምህርቲ ላሳለ፡ ብምኽንያት መበል 
32 ዓመት ናጽነት፡ ኣብ ሃገራዊ 
መርመራ 8ይ ክፍሊ ዓመተ-ትምህርቲ 
2021/2022 ልዕሊ 90 ነጥቢ ዘምጽኡ 
28 ብሉጻት ተመሃሮ ሸሊማ።
ኣብ’ቲ ስነ-ስርዓት ቃል ዘስመዐ 

ዳይረክተር ናይ’ታ ቤት-ትምህርቲ 
መምህር ሃብቶም ሃይለ፡ እቲ ዕላማ 

- ተመሃሮ ኣመዝጊቦምዎ ንዘለዉ 
ውጽኢት ዓቂቦም፡ ናይ 2ይ ደረጃ 
ትምህርቶም ብዝለዓለ ብቕዓት ክዛዝሙ 
ንምትብባዕ፣ ኣብቶም ካልኦት ድማ 
ቅዱስ ቅንኢ ንምፍጣር ከምዝዀነ 
ገሊጹ።
ንዕዉታት ተመሃሮ፡ ወለድን 

መማህራንን “እንቋዕ ኣሐጐሰኩም” 
ድሕሪ ምባል ከኣ፡ ተመሃሮ ናይ 
ትምህርቲ ግዜኦም ብዕቱብነት ሒዞም 

ክጽዕሩሉ፣ ናጽነት ብዘረከበቶም ሓላፍነት 
ብትግሃት ክዓዩ ኣዘኻኺሩ።
እዚ ከም’ዚ ኢሉ እንከሎ፡ ካብ 5 ግንቦት 

ዝፈለመ ኣብ ኩለን ኣብያተ-ትምህርቲ 
ንኡስ ዞባ ከረን ዝተኻየደ ፈስቲቫል 
ተመሃሮ፡ ብልዑል ድምቀት ተዛዚሙ። 
እቲ በብዓውደ-ትምህርቱ ዝተዳለወ 

ኤግዝቢሽንን ባህላዊ ምርኢትን ዘጣመረ 
ፈስቲቫል፡ ንትርጉምን ኣገዳስነትን ናጽነት 
ዘጒልሕ ነይሩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ንፍጥረት ተኽልን እንስሳን ዝቕይር ሳይንስ
ኣብ ቤተ-ምርምር ብምህንድስና 

ዝካየድ ምቕያር ባህርያዊ ሰረት 
ኣትክልቲ/ኣታኽልቲ ወይ እንስሳታት፡ 
ኣብ መንጎ ክልተ ተጣበቕቲ ወገናት 
ንኣስታት 30 ዓመት ከከራኽር ከም 
ዝጸንሐ ይፍለጥ። ደገፍቲ ናይ’ቲ 
ምህንድስና፡ ንምዕባለ ሕርሻን ንመግቢ 
ህዝቢ ዓለምን ዘኽእል ሜላ ከም 
ዝዀነ ክገልጹ እንከለዉ፡ ተቓወምቱ 
ኸኣ ንኣፈጣጥራ ተኽልን እንስሳን 
ንሓዋሩ ዝቕይር ‘ሓደገኛ’ ከም 
ዝዀነ ክካትዑ ጸኒሖም።
በዚ ሜላ እዚ፡ ኣታኽልቲ ጽምኢ 

ክጻወሩ ዘኽእል ወይ ብባልዕ 
ከይጥቅዑ ንምክልኻል ዘኽእል 
ምህንድስና ኣብ ዋህዮታት ናይቲ 
ዘርኢ ብሳይንሳዊ ምህንድስና ለውጢ 
ይካየደሉ። ዝያዳ ፈራዪ ክኸውን 
ዘኽእል ሜላ ምህንድስና እውን 
ክተኣታተወሉ ይኽእል እዩ። 
ተቓወምቲ ግና ሰረታዊ 

ምህንድስና ከም ብከላ ባህርያዊ 
ኣከባቢ ገይሮም ይርእይዎ። እቲ 
ሰረቱ ዝቐየረ ዘራእቲ ከይዝርጋሕን 
ነቲ ባህርያዊ ኣእካል ዓብሊሉ 
ከየጽንቶን ብዙሕ ጐስጓሳት የካይዱ። 

ታደሰ ተኽለታደሰ ተኽለ

ፍጥረት ተደጋጊፉ ዝኸደሉ ሰንሰለት 
ህይወታውነት ብምትእትታው ጥበብ 
ሰብ ከይዝረግን ክምለስ ዘይክእል 
መልክዕ ከይሕዝን፡ እቶም ተጣበቕቲ 
ይሰግኡ።
ሰረት ዝቐየረ ኣእካል ዝሸጣ 

ኩባንያታት፡ ብቐንዱ ዘገድሰን ኣብቲ 
ቁጠባዊ ረብሓ ብምዃኑ፡ ዕዳጋ 
ንኽረክብ ህዝቢ ኣብ ምልምማድ 
ሓያል ጻዕርታት የካይዳ ኣለዋ። 
ተቓወምቲ ግና፡ ኣብቲ ኣእካል 
ዝተኻየደ ምቅይያራት ኣብ ልዕሊ 

ሰብ ከስዕቦ ዝኽእል ማህሰይቲ ጥዕና 
ክይህሉ፡ ሰፊሕ መጽናዕቲ ክካየድ 
ከም ዘለዎ ይማጐቱ።
ክኢላታት ኣፍረይቲ ትካላት 

ንዝህብዎ ጸብጻባት፡ ካልኦት ናጻ 
ዝዀኑ ብክኢላታት መግብን ስነ-
ህይወትን ዝቘሙ ኣካላት ውሕስነቱ 
ከየተረጋገጸ ናብ ዕዳጋ ክቐርብ 
ከምዘይብሉ ተጣበቕቲ ይጽውዑ።
ንመግቢ ዘድልየና ፍርያት 

ሕርሻ፡ ኣብ ኢድ ኢንዱስትርያዊ 
ንግዲ ከይኣቱ - ህዝቢ ዓለም ኣብ 

ጽግዕተኛነት ኩባንያታት ከይወድቕ 
እውን ስግኣቶም ይገልጹ።
ኣብ ርእሲ እዚ እውን እቲ ሰረቱ 

ዝቐየረ ዘራእቲ፡ ካብ እተወሰኑ 
ዓይነታት ባልዕ ጥራይ ስለ ዝከላኸል፡ 
ነቶም ካልኦት ዓይነታት ባልዕ 
ንምክልኻል ሓረስታይ ተመሊሱ 
ናብ ምጥቃም ጸረ-ባልዕ ስለ ዝኣቱ፡ 
ብከላ ጸረ ባልዕ ይቕጽል ከምዘሎ 
ተቓወምቲ የረድኡ።
ሰረታዊ ምህንድስና፡ ኣብ ዘራእትን 

ፍረታትን ጥራይ ዘይኰነስ፡ ኣብ ልዕሊ 
እንስሳታት እውን ስለዝካየድ፡ ካብዚ 
ምርምር እዚ ዝተረኽበ ተሞኵሮ፡ ናይ 
ሰብ ሰረት ኣብ ምቕያር ከይውዕል 
ካልእ ተጣበቕቲ ዘስምዕዎ ስግኣት 
እዩ። ዋህዮታት እንስሳ ብምቕያር፡ 
ኣብ ግዝፍን ቅርጽን እንስሳ ለውጢ 
ክግበር ዝከኣል እንድሕር ኰይኑ፡ 
ኣብ ድቂ ሰብ ኣርትዖት (editing) 
ብምክያድ፡ ዝደለይዎ ዓይነት ቈልዓ 
ብዝመረጽዎ ዲዛይን ከስርሕ ዘኽእል 
ቴክኖሎጂ ከይምዕብል ተቓወምቲ 
ይስከፉ።
እዚ ቴክኖሎጂ እዚ ክንመልሶ 

ዘይንኽእል መዘዝ ከምጽእ ከም 

ዝኽእል ዘተንብሁ ተጣበቕቲ፡ ቅድሚ 
ሕጂ ኣብ ቤተ-ምርምር ሰረተን 
ተቐይሩ ብዛዕባ ዝተፈነዋ ጣንጡ፡ 
ከቢድ ተቓውሞ ኣልዒሎም ነይሮም።
ፍሎሪዳ ኣብ ዝተባህለ ክፍለ ሃገር 

ኣመሪካ፡ ብጣንጡ ዝላገቡ ከም ረስኒ 
ደንጊን፡ ብጫ ዓሶን ንምጥፋእ ጀርም 
ናይቲ ሕማም ክስከማ ዘይክእላ 
ብቢልዮናት ዝቝጸራ ኣብ ቤተ-
ምርምር ዝተጫጨሓ ጣንጡ፡ ኣብ 
2021 ናብ ኣየር ተፈንየን ነይረ። 
ነተን ጣንጡ ሃንዲሱ ዝፈነወን 
ትካል ውጽኢት ናይቲ ፈተነ ክቐልዕ 
ትጽቢት እንተተገብረሉ እኳ፡ ክሳዕ 
ሎሚ ዝኣከቦ ጸብጻብ ኣይዘርግሐን። 
እዚ ስቕታ እዚ ድማ፡ ብተቓወምቲ 
ሓያሎ ግምታት ኣስዒቡ ኣሎ።
እተን ኣርትዖት ተገይሩለን 

ዝተፈነዋ ጣንጡ፡ ምስተን ንቡር 
ጣንጡ ተዳቒለን ኣዝየን ዝኣከያ 
ዓሌታት ጣንጡ ኣራቢሐን ክዀና 
ከም ዝኽእላ፡ ጸብጻባት የረድኡ። 
ክጠፍእ ንዝተባህለ ሕማም ዘጋድድ 
ተወሲኹ። ተመሳሳሊ ፈተነ ኣብ 
ብራዚል ተኻይዱ ከም ዝነበረ 
ዝሕብሩ ጸብጻባት፡ ካብ እቲ ዝተሓስበ 
ውጽኢት ኣንጻራዊ ውጽኢት ከም 
እተረኽበ የረድኡ።

ሰረቱ ዝተቐየረ መግቢ ተቓውሞታት እናበድሀ ይዝርጋሕኣብ 2015 ኣብ ቤተ-ምርምር ብዲዛይን 
ዝተሰርሐ ሳልሞን ዝተባህለ ዓሳ፡ ንተመገብቲ 
ካብ ዝቐርብ ንደሓር - ኣብ ምርባሕ ከብቲ 
እውን ተመሳሳሊ ኣርትዖት ክግበር ከም 
ዝጸንሐ እዩ ዝግለጽ። ኣዝዩ ገዚፍ ጭዋዳ 
ዘለዎም ሓሰማታት፡ ቀርኒ ዘይብሎም 
ኣብዑር ተመስሪሖም እዮም። ንቡር እንስሳ 
ክገብሮም ዝኽእል ዲኤንኤ ስለ ዝተቐየረ፡ 
ከምቲ ዝወጽኣሎም ቅዲ ኰይኖም ከኣ 
ይዳቐቑ። 
ኣብቶም ቀርኒ ኣልቦ ክዀኑ ኣርትዖት 

ዝተገብረሎም ኣብዑር ብዝተኻየደ ናይ 
ጂን መጽናዕቲ፡ ባክተርያ ናይ ምክልኻል 
ዓቕሞም ኣዝዩ ደኺሙ ከም እተረኽበ 
ጸብጻባት ሳይንስ ይሕብሩ። ኣዝየን ገዘፍቲ 
ክዀና ሰረተን ዝተቐየረ ከብቲ ኸኣ፡ ሳዕሪ 

በሊዐን ክጸግባ ስለ ዘይክእላ፡ ዕፉን ወይ ሶያ 
ጥራይ ከምዘዕግበን ይሕበር።
ሰረታዊ ለውጢ ዝተኻየደለን ማንቲለታት 

እውን፡ ካብቲ ዝተሓስበ ዘይተሓስበ 
ውጽኢት ከምዘርኣያ ጸብጻባት የረድኡ። 
እቲ ኣብ ዘራእትን ኣብ እንስሳን ዝተኻየደ 
ኣርትዖት፡ ከም ዓብላሊ ኰይኑ ነቲ ባህርያዊ 
ፍጥረት ከየጥፈኦ ዝሰግኡ ተጣበቕቲ፡ ኣብ 
ተመጋባይ ክፈጥሮ ዝኽእል ለውጢ እውን 
ክጽናዕ ከም ዘለዎ ይጽውዑ። 
ሰረታዊ ምህንድስና ዘካይዳ ትካላት ግና፡ 

ነዚ በተቓወምቲ ዝቐርብ ከም’ዚ ዝኣመሰለ 
ክስታት ብዘይ መልሲ ኣይገድፈኦን። ነቲ 
ምህድስና ዝቃወሙን ዝድግፉን ወገናት 

ብሓይሊ ክምዘን እንከሎ፡ ናይ ተቓወምቲ 
ዓቕሚ ትሑት ኰይኑ እዩ ዝርከብ። ህዝቢ 
ኣብ ምንቃሕን ሓበሬታ ኣብ ምቕላዕን 
ከበርክትዎ ዝኽእሉ ዓቕሚ፡ በቶም ዓበይቲ 
ኩባንያታት ምርምር ዝተዓብለለ እዩ። 
ሰረታዊ ምህንድስና ዘካይዱ ትካላት ደገፍ 
መንግስታትን ዓበይቲ ርእሰ-ማላውያን 
እንተዘይህልዎም ኣብዚ በጺሖምዎ ዘለዉ 
ከመይ ክበጽሑ ምኽኣሉ?
ኣብ ጅን እንስሳ ወይ ተኽሊ ዝካየድ 

ኣርትዖት፡ ኣብ ሰንሰለት መግቢ ሰብ ምስ 
ኣተወ፡ እቲ ኣሽሓት ዓመታት ዝወሰደ 
ምዕባለታት ኣደዃዅና ሰብ፡ ክምለስ ናብ 
ዘይክእል ለውጥታት ክሰጋገር ከም ዝኽእል፡ 
እቶም ተቓወምቲ የረድኡ።
ነቲ እንስሳ ኣብ ክንዲ ምቕያሩ ድማ፡ 

ኣገባብ ሕርሻ ክመሓየሽ ከም ዘለዎ 
ይጽውዑ። ሰዓል ክሕዞ ዘይክእል ሓሰማ 
ኣብ ክንዲ ምምስራሕ፡ እቲ ኣብ መፍረ 
ሓሰማ ሰዓል ዝፈጥር ኩነታት ምውጋድ 
ዝሓሸ ምዃኑ ይገልጹ። ቀረብ ምግብን 
ጥዕና ማሕበረሰብን ዘውሕስ ስነ-ህይወታዊ 
ብዙሕነት ዝዕቅብ ኣገባብ ሕርሻ ክልመድ 
ከምዘለዎ ድማ፡ ተጣበቕቲ ይገልጹ። 
ዓበይቲ ኩባንያታት ንግዲ ብዘለዎም 

ዓቕሚ ርእሰማል፡ ሓያል ፖለቲካዊ ጽልዋ 
ከሕድሩ ስለ ዝኽእሉ፡ ፍርያቶም ክውገድ 
ብዙሕ ጻዕርን ጐስጓስን የድልዮ። ቅድሚ 
ቁሩብ ዓመታት ኣሰንባዲ ኰይኑ ዝተራእየ 
ሰረታዊ ምህንድስና ዘለዎ ጉዳይ - 
በብቝሩብ ኣብ መላእ ሃገራት ዓለም ናይ 

ምዝርጋሕ ተኽእሎ ኣለዎ። ኣብ ሰረት 
ኣርትዖት ዝተኻየደሎም ዓይነታት መግቢ 
ናብ ዕዳጋ ምእታው ካብ ዝጅምሩ፡ ሓያሎ 
ዓመታት ሓሊፉ ኣሎ። ገለ ፍርያት ጂኤምኦ፡ 
ኣብቲ መዐሸጊ ባኮ እንታይነቱ ዝገልጽ 
ሓበሬታ ኣለዎ። ዓዳጋይ ድማ ከም ድልየቱ 
ይመርጽ። እዚ ሓደ እወታዊ ስጉምቲ 
ናይተን ኣፍረይቲ ትካላት፡ ኣብ ኩሉ’ቲ ናብ 
ዕዳጋ ዝቐርብ ሸቐጥ ክዝውተር ኣለዎ።
ሰረት ዝቐየረ ዘርኢ ኣእካል (ጂኤምኦ) 

ብትካላት ንግዲ ንሓረስቶት ስለ ዝሽየጥ፡ 
ንሓረስቶት ኣብ ዕዳ ልቓሕ ከእቱ ከም 
ዝኽእል ተቓወምቲ ይገልጹ።
ሰረታዊ ምህንድስና ዘካይዳ ዓበይቲ 

ኩባንያታት፡ ኣብ ሃገራት ሳልሳይ ዓለም 
ኣርትዖት ጂን ዝተኻየደሉ ዘራእቲ 
ንሓረስቶት ምሻጥ ሓደ ካብቲ ዝፍለጣሉ 
ንግዲ እዩ። እቲ ዘርኢ ንሓንቲ ዓመት ጥራይ 
ዝጠቅም ኰይኑ፡ ካብኡ ዝፈሪ ምህርቲ 
ንዝቕጽል ዓመት ዘርኢ ኣይከውንን። 
ስለ’ዚ እቲ ሓረስታይ ዓመት-መጽአ ካብ 
ወኪል እቲ ኩባንያ ዘርኢ ክዕድግ ኣለዎ። 
ዘርኢ ናይ ምዕዳግ ዓቕሚ ዘይብሉ 

ሓረስታይ ከኣ ብልቓሕ ይገዝእ። 
ብምኽንያት ባህርያዊ ሓደጋ ፍርያቱ 
ደኺሙ እንተኸሰረ እሞ ልቓሕ ክኸፍል 
እንድሕር ዘይክኢሉ፡ ብመሰረት ዝኣተዎ 
ውዕል መሬቱ ነቲ ትካል የረክብ። እዚ ኣብ 
ህንዲ ንሓያሎ ዓመት ዝተራእየ ልምዲ፡ 
ካብ ናይ ህንዲ ተሞኵሮ ናብ ካልኦት 
ሃገራት ከይሰግር ምስትብሃል ኣገዳሲ እዩ። 

መብዛሕትኦም ሓረስቶት ህንዲ፡ ኣብ ክንዲ 
መሬት ሕርሻኦም ንኣለቃሒ ዘረክቡ ብርእሰ-
ቅትለት ክሃድሙ ከም ዝፍትኑ ይፍለጥ። 
እቶም ሓረስቶት ስድራ ዝወርድ ክፉእ 
ከይሪኡ ይሃድሙ እምበር፡ እቲ መሬት 
ሓረስታይ ብዝኣተዎ ውዕል እቲ ትካል እዩ 
ዝወርሶ።
ንሓረስቶት ህንዲ ብቐንዱ ኣብ ከምዚ 

ዓይነት ጸቢብ ዕድል ክኣትዉ ዝሓባብሎም፡ 
ናይተን ኩባንያታት ዝተጋነነ ምልክታታት 
እዩ። እቲ ዘርኢ ብዙሕ ዕጽፊ እቶት ዝህብን 
ኣጻምእ ዝጻወርን እናተባህለ ይቐርበሎም። 
ሓንቲ ዓመት ጽቡቕ ምህርቲ እንተረኸቡ 
እውን ነቲ ዝቕጽል ዓመት ካልእ ዘርኢ 
ክገዝኡ ይግደዱ።

ኩሉ ተፈቲኑ
ኩሉ ተፈቲኑ

ግን ከኣ ማህሚኑ
እታ ሓሳዊት ልሳን ስኢና ደያኑ፣
እሞ ደኣ ሕጂ እንታይ’ያ ክትገብር
ስቕ ኢላ ድያ ክትኣቱ መቓብር

ወይስ ካልእ ምሂዛ ቆፎኣ ክትብርብር፣
ግዚኣ እኳ ቀደም’ዩ ሓሊፉ

እቶም ሓያላን በሃልቲ ንዓኣ ክድግፉ
ኣብ ሰውሒ እንዳ-ማቶም ሰተ-ሰምሃል 

ከንጽፉ
ኩሉ መደባቶም ኣልቦ ኰይኑ ሃፊፉ፣

ብዛዕባ’ዚ ክነግር ብዓቕመይ
ሓቅን ሓሶትን ፍጹም ዘይራኸባ
ሓቂ’ያ እትበቁል እትፈሪ ዕንባባ

እንበር ሓሳዊት ልሳንስ ሰፈር’ያ ስኢና
ኩሉ ክዒብዋ ተሪፋ ንበይና።

                   ስዒድ ሳልሕስዒድ ሳልሕ
               ጐስጓስን ሓበሬታን                ጐስጓስን ሓበሬታን 
     ክ/ሰ 84 - ጉጅለ ባህሊ ኣይዳብ     ክ/ሰ 84 - ጉጅለ ባህሊ ኣይዳብ

ድሙቕ ጽምብል ናጽነት ኣብ ዞባ ዓንሰባ!

 ሎም-ዘበን ኩሉ ኤርትራዊ ዜጋ ዝምስክሮን 
ዘስተማቐሮን “ቅያ ስጡም መስርዕ” ብዝብል 
ጭርሖ ዝተጸምበለት መበል 32 ዓመት በዓል 
ናጽነት፡ ልዕሊ ዝኾነ ጊዜ ጸብለል ዝበለትን 
ብፍሉይ ድምቀት ዝተኾልዐትን እያ ነይራ። 
ብሓፈሻኡ ብደረጃ ዞባ ዓንሰባ፡ ነዛ ፍልይትን 
ቦኽሪ ሃገራዊ በዓላትናን ዝኾነት ዕለተ-ናጽነትን 
ቅንያታን ንምድማቕ፡ ቅድሚ ሓደ ወርሒ 
ዝጀመረ ሰፊሕን ውዱብን ምድላዋት እዩ 
ተገይሩ። 

እቲ ጽምብላዊ ግብራዊ ንጥፈታት ግን፡ 
ካብ መጀመርያ ወርሒ ግንቦት ብዝተፈላለየ 
ሕብራዊ መደባት ተሰላሲሉ። ብፍላይ ኣብ 
ርእሰ-ከተማን ማእከልን ዞባ ዓንሰባ ዝኾነት 
ከተማ ከረን፡ ኣብ መጨረሻ ወርሒ ሚያዝያ 
ብሃማመተኤ ተወዲቡ ብንጡፍ ተሳትፎ 
ጨ/ሚ/ ትምህርትን ኣብያተ ትምህርትን 
ዝተኻየደ መደብ፡ ቅነ-ንባብ፣ ሰሚናር 
እዋናዊ ጉዳይን መመረቕታ መጽሓፍን፣ 
ከምኡ’ውን ኣብ መጀመርያ ዕለታት ወርሒ 
ግንቦት ብጨንፈር ሚኒስትሪ ትምህርቲ ዞባ 
ዓንሰባ ተወዲቡ ዝተኻየደ ባህላዊ ቅነ ተማሃሮ፡ 
ብዝተፈላለየ መሳጢ፡ ኣነቓቓሒ፡ ስነ-ጥበባዊ፡ 
ባህላውን ስፖርታውን ውድድራት ዝማዕረገ 
ሕብራዊ መደብ ነይሩ።
ከም ኣካል ምስላም ጂራ-ፍዮሪታትን ዓበይቲ 

ጐደናታትን ኩለን ከተማታትን ሓውሲ 
ከተማታትን ዞባ ዓንሰባ፣ ብባንዴራታት 
ሕብራዊ መብራህትን መድረኻዊ 
ጭርሖታትን ዘጌጸ ግሩም ምስሊ እዩ ተላቢሱ። 
ብፍላይ ኣብ መዲና ዞባ ዓንሰባ ዝኾነት ከተማ 
ከረን፡ ኣብ ሕምብርቲ’ታ ከተማ እትርከብ 
ሸውዓተ ጨናፍር ጐደናታት ዘለዋ ጂራ 
ፍዮሪ፡ ኣብቲ ጐደናታት ካብ ጫፍ ናብ ጫፍ 
ተተሓሒዙ ብዝተሰቕለ ዓበይትን ነኣሽቱን 
ሃገራዊ ባንዴራታትን ሕብራዊ መብራህትን 
ማዕሪጋ፡ ከም ስልምቲ ውቅብቲ ገዛ መርዓት 
እያ መሲላ። ኣብ ኩሉ ጐደናታት ብዝተዛነቐ 
ዝተፈላለየ መሳጢ ሕብርታት ዘለዎ 
ኣጭርቕቲ፡ ብጽባቐ ተወቂጡ ዝተጻሕፈ 
ንክብሪ ናጽነት፡ ታሪኽ፡ መኸተን ልምዓትን 
ኤርትራ ዘንጸባርቕ ዝተፈላለየ ጭርሖታት 
ተሰቒሉ ይርከብ። 

ሪፖ
ርታዥ

ብተመሳሳሊ ኣገባብ ኣብ ጂራ ፍዮሪታት 
ከባቢ ምምሕዳር ዞባን ከባቢ ሰንትራልን፡ 
ከምኡ’ውን ኣብቲ ቀንዲ ኣደባባያትን 
ጐደናታትን፣ ኣፍ-ደገ ዓበይቲ ንግዳዊ 
ትካላትን ዝተፈላለያ ኣብያተ-ጽሕፈት 
መንግስትን ግንባርን ተገይሩ ዘሎ ፍሉይን 
ኣንጸባራቕን ስልማታት፡ ነቲ ቅንያት ናጽነት 
ፍሉይ ድምቀት ሂብዎ ይርከብ። ካልእ 
ኣብ ናይ ሎም-ዘበን ስልማት ጐደናታት 
ብፍሉይነት ዚጥቀስ ዋላ ንሓንቲ ደቒቕ’ውን 
ንጸልማት ዕድል ዘይህብ ጉዳይ መብራህቲ 
ጸሓያዊ ጸዓት እዩ። ኣብ ኩሉ ኣብቲ ቀንዲ 
ጽርግያታት ከተማ ዘሎ ኣዕኑድ ኤለክትሪክ 

ዝተሰቕለ ኣምፑላት መብራህቲ፣ ጸሓይ ዓሪባ 
ክሳብ እትበርቕ ወትሩ ኳዕ ዝበለ ብርሃን 
ስለ ዘለዎ፡ ዋላ ኤለክትሪክ ኣብ ዘቋርጸሉ 
እዋን’ውን ወትሩ ድሙቕ ብርሃን ብምሃብ 
ንግርማ’ታ ከተማ ነባሪ ድምቀት ደሪዕሉ 
ይርከብ።
ዑደት ጽዋእ ህያብ ናጽነት፡ ብዕለት 

17 ግንቦት ኣብ እምበልዳይ ካብ ዞባ ጋሽ 
ባርካ ናብ ዞባ ዓንሰባ ተረኪባ - ብንኡሳን 
ዞባታት ኣስማጥ፡ ሓልሓል፡ ሓመልማሎ፡ 
ከረን፡ ዒላበርዕድን ዓዲተከሌዛንን ሓሊፋ 
ብዕለት 21 ግንቦት ኣብ ገሽናሽም ንዞባ 
ማእከል ክሳብ ዝተረከበትሉ ቅነ፡ ብፍሉይ 
ድምቀትን ዓጀባን እያ ተሰንያ። ኣብ ኩለን 
ን/ዞባታት ከከም ኣቃውማአንን ፍሉይነተንን 
ንባህላዊ ብዙሕነትና፣ ታሪኻዊ ድሕረ-
ባይታ፣ መኸተን ዓወትን ዚግልጽ ሕብራዊ 
መሰናድኦታት ተኻይዱ። ብዝተፈላለያ 
ባህላውያንን ዘመናውያንን ጉጅለታት ባህሊ 
ቀያሕቲ ዕምባባ፣ መንእሰያትን ዓበይትን 
ዝተፈላለየ ምዕሩግ፣ መሳጥን ወካልን 
መደባት ባህሊ ቀሪቡ። 
ብፍላይ ኣብታ ናይ መጨረሻ ዕለት ስንብት 

ወጋሕታ ካብ ከረን ተበጊሳ ኣብ ዒላበርዕድ 
በጺሓ ንምሕዳራ ናብ ዓዲተከለዛን ኣብ 
ዘቕናዓትሉ፣ ኣብ ሓደ ዕለት ናይ ሰለስተ 
ንኡሳን ዞባታት ጉዕዞኣ፣ ድሕሪ ቀትሪ 
ካብ ከባቢ ሃብረምጋቓ ጀሚሩ መሬት 
ሰግለለት ኮይኑ ብኪፍኪፍታ ማይ ዝተሰነየ 
ብስራት ኣዝመራን ክራማትን ነቲ መደብ 
ፍሉይ ድምቀትን መለሳን እዩ ነይሩ። ኣብ 
ኩሉ ምንቅስቓሳት ህያብ ናጽነት ዝተራእየ 
ምዕሩግ መደባት፡ ኣዝዩ መሳጢ ብውዱብ 

ኣገባብ ዚቐረበን ምዕሩግን ነይሩ።
ኩሉ ንናጽነት ይበቅዕ’ዩ ዝተባህለ ዜማ፡ 

ግጥሚ፡ ዕልልታ፡ ደበላ፡ ሰልፊ፡ ትልሂትን 
ዓውደ ምርኢትን ተዳልዩን ተተግቢሩን። 
ምንብልባል ባንዴራታት፣ ሰላማዊ ሰልፊ 
ኣባላት ሓይልታት ምክልኻል፣ ወተሃደራዊ 
ማርሺን፣ ሰልፊ ተማሃሮን ህዝብን፣ ብስሉማት 
መጽዓኛ ኣፍራስን ኣግማልን ዝተገብረ 
ምግላብ፣ ሰልፊ ስሉማት ማካይንን ካርኒቫልን 
ብውሑድ ቃላት ክትገልጾ ዘጸግም ሕብረ-
ብዙሓዊ መደባት ተኻይዱ። 
ብፍላይ እቲ ኣብ’ቲ ህያብ ጽዋእ ናጽነት 

እትሓልፈሉ መስመር ዚርከብ ህዝቢ፣ 

ኩሉ ነባሪ ህጻንን ሽማግለን ከይተረፈ፡ ኣብ 
ጐደናታት ብምውጻእ ብፍሉይ ድምቀት 
ብዓጀባ ኣሰንዩዋ። ኣብ ጊዜ ብረታዊ ቃልሲ 
ደጀን ሰውራ ዝነበረ ከቢድ መስዋእቲ 
ዝተኸፍለሉ ግንባራት ምርብራብን 
መኸተን፣ ጃምላዊ ህልቂት ዝተፈጸመሉ 
ቦታታት፣ መቓብር ሓርበኛታትን ታሪኻዊ 
ፍጻመታት ዘአንገደ ፍሉይ ቦታታትን 
ደውታ እናተገብረ፡ ብጽሞና ናይ ዝክረ-
ሰማእታት መደባት ተኻይዱሉ። ብዘይካ’ዚ 
እውን ንዘሎና ጸጋታት ልምዓታዊ መደባት 
ዚገልጽ ልሙዕ ሕርሻዊ መሬት፣ ኮሌጅ 
ሓመልማሎን ፕሮጀክት ሕርሻዊ እንዳስትሪ 
ዒላበርዕድን ዚኣመሰለ ትካላት፡ ከም መርኣያ 
ብሩህ መጻኢና ዚጥቀስ ኣካል ናይ’ቲ 
ጽምብላዊ ምርኢት ነይሩ።
ዳርጋ ኣብ ዝበዝሐ ከባቢታት ንወተሃደራዊ 

ሰልፊ ዘሰነያ ብናይ ሰውራ ኣጽዋር ሰናዱቕ 
ዝማዕረጋ ስሉማት ኣግማል ነይረን። ብባህላዊ 
ኣልባሳት ብሄራትና ዝማዕረጉ ሽማግለታት 
ወለዲ፣ ኣደታትን ኣቦታትን ኣብ ኩሉ 
ቦታታት ጽምብል ብዝተወደበ ኣገባብ 
ዕዙዝ ተሳትፎኦምን ግርማኦምን ዘንጸባረቐሉ 
ጽምብላት ተኻይዱ።
ኣብዚ “ቅያ ስጡም መስርዕ” ኣብ ትሕቲ 

ዝብል ሃገራዊ ቴማ ሎም-ዘበን ብደረጃ ሃገር 
ዝተኻየደ ኣዝዩ ድሙቕ መደባት ጽምብል፣ 
ዞባ ዓንሰባ’ውን ብዓቕማ ክትገብሮ እትኽእል 
ኣሳታፊ ጽምብላት ብምውዳብ፡ ብልዑል 
ምድላውን ምዕሩግ መደባትን እያ 
ጸምቢላቶ። ኣብ ኩለን ማእከል ንኡሳን 
ዞባታት፡ ከተማታት፡ ሓውሲ ከተማታትን 
ምምሕዳራዊ ከባቢታትን ዝተኻየደ ኮማዊ 
ጽምብላትን ዳሳትን ከከም ዓቕሞም፣ ካብ 
ነንሕድሕዱ ዝበላለጽ ተወዳዳርን ብሉጽን 
መደባት እዩ ቀሪቡ። ሸውዓተ ምምሕዳራዊ 
ከባቢታት ከረን ብዕለታት 21-22 ግንቦት 
እየን ጽምብላዊ መደባተን ኣካይደን። ከካብ 
ቦታኡ ዝበጽሓና ሓበሬታታት ከምዘነጽሮ፡ 
እቲ መደባት ብደረጃ ዞባ ኣብ ዝርከባ 
ምምሕዳራዊ ከባቢታት፡ ካብ ዕለት 16-
23 እዩ ተጸምቢሉ። እቲ ብዓጀባ ዝተሰነየ 
ምድላዋትን ደረት ኣልቦ ደስታን ንናይ 
1991 ጽምብል ሓርነት መላእ ሃገርን፣ ናይ 
1993 ጽምብል ዕዉት መስርሕ ረፈረንደምን 
ዝተባዕለሉ ኣጋጣሚታት ብዝመሳሰልን 

ዘዘኻኽርን፡ ናይ ፍስሃን መስተርሆትን 
ስምዒታት፣ ብዝያዳ ተሓዲሱን ተዀሊዑን 
እዩ ተጸምቢሉ።
እቲ ብደረጃ ዞባ ዝተገብረ ወግዓውን 

መዛዘምን በዓል ናጽነት-2023፡ ብዕለት 23 
ግንቦት ድሕሪ ቀትሪ ኣብ ስታድዩም ከረን 
ብዝተኻየደ ድሙቕ ባህላውን ስነ-ጥበባውን 
መደባት እዩ ተጸምቢሉ።
ኣብቲ ሰዓት 3፡00 ድ.ቀ ብዝክረ 

ሰማእታት ዝፈለመ ባህላውን ስነ-ጥበባውን 
መደባት፡ መጀመርያ ብድምጻውያን 
ህጻናት ቀያሕቲ ዕምባባ ‘ውድብና’ እትብል 
መዝሙር፡ ብመሳጢ ኣገባብ ብሙዚቃዊ 
ድራማ ተዘይማ። ጉጅለ ባህሊ ቀያሕቲ 
ዕምባባ ቀጺሎም መደባቶም ብምክትታል 
ብዝተፈላለየ መሳጢ ምንቅስቓሳትን 
ትልሂትን ዝተሰነየ ደርፍታት ኣቕሪቦም። 
ነቲ ዕለት ዚገልጽ ወግዓዊ መደረታት 
ኣወሃሃዲ ሽማገለ በዓላትን ኣመሓዳሪ ዞባን 
ድሕሪ ምቕራቡ፡ ዝተፈላለዩ መንእሰያት 
ድምጻውያን ብሓፈሽኡ ንክብሪ መኸተ፣ 
ዓወትን ናጽነትን ዚገልጽ ብቋንቋታት 
ትግርኛ፣ ብሌንን ትግረን ዝተፈላለየ 
ደርፍታት ቀሪቡ። ብዘይካ’ዚ፡ ብጉጅለ ባህሊ 
በኒፈር ብልዑል ብቕዓት ተዋሳእቲ ዚቐረበት 
ሙዚቃዊት ድራማ “ትእምርቲ ጽንዓት” 
ንህልው ኩነታት ሃገርን ቃልሲ ኣንጻር ኩሉ 
ተጻብኦታትን  ሸርሕታትን፣ ብጽንዓትን 
ብሓድነትን ብምግጣም ንዝተረጋገጸን 
ዝተዋሕሰን ዓወት ህዝብን መንግስትን 
ኤርትራ ዘንጸባርቕ ትሕዝቶ ነይርዋ። 
እቲ ብኣባላት ዝተፈላለያ ጉጅለታት ባህሊ 

ብዝተፈላለዩ ድምጻውያን ዚቐረበ መሳጢ 
ደርፍታት፡ መብዛሕትኡ ብምኩራት 
ተላሃይቲ ጉጅለ ባህሊ መንእሰያት 
ሃማመተኤ ዞባ ዓንሰባ ዝማዕረገ እዩ ነይሩ። 
ኣብ መንጎ መንጎ ብቋንቋታት ዓረብን 
ትግርኛን ዚቐረበ ግጥምታት እውን፡ ነቲ 
ባህላዊ መደባት ዘዛነቐ ኣካል’ቲ ምዕሩግን 
ሕብራውን መደባት ነይሩ። ኣብ መጨረሻ 
ናይ’ቲ መደባት ‘ዝኽሪ ዜማ” ብዝብል 
ኣርእስቲ ዝቐረበት ብቕምሶ ካብ ደርፍታት 
ሰውራ ጀሚሩ ብቋንቋታት ትግርኛ ትግረን 
ብሊንን ንኹሉ መድረኻት ሰውራ፣ 
መድረኽ ናጽነት፣ መድረኽ መኸተ 

ልኡላውነት፣ ልምዓት፣ ትብዓትን ጽንዓትን 
ህዝቢ ኤርትራ፣ ዋሕዚ ዓወትን ቅያታትን 
ስጡም መስርዕ ዚገልጽ ብቐደም-ተኸተል 
ብውክልና - ልዕሊ 20 ደርፍታት ቀሪበን።
ኣቦ-መንበር ኣወሃሃዲት ሽማገለ በዓላት ዞባ 

ዓንሰባ - ሓላፊ ክፍሊ ባህልን ስፖርትን ኣቶ 
ስራጅ ሓጅ ኣብ ዘስመዖ መደረ፡ “መበል 32 
በዓል ናጽነት ኤርትራ ብልዑል መዓርግን 
ክብርን ብድምቀት ንምጽምባል “ቅያ ስጡም 
መስርዕ ኣብ ትሕቲ ዚብል መሪሕ ሃገራዊ 
ቴማ ብደረጃ ሃገር ዝተወደበ - ካብ ታሪኻዊት 
ከተማ ናቕፋ ዝተበገሰት ዘዋሪት ጽዋእ ህያብ 
ናጽነት፡ ካብ ዞባ ጋሽ-ባርካ ብልዑል ክብሪ 
ተቐቢልና፣ ኣብ ሽድሽተ ንኡሳን ዞባታት 
ብቕዱስ ቅነ ያታዊ ባህልን፣ ብሰፊሕ 
ሱታፌ ህዝብን ሓይልታት ምክልኻልን 
ዝተሰነየ፣ ውዕዉዕ ናይ ደስታ መንፈስን 
ግርማን ዝዓሰሎ ኣቀባብላ ብምግባር፣ ብ21 
ግንቦት ንዞባ ማእከል ከነረክባ ምኽኣልና፡ 
ኩርዓትን ሓበንን ይስመዓና” ኢሉ። ቀጺሉ፡ 
ነዛ ክብርቲ ዕለት ብከም’ዚ ኣገባብ ብዓጀባን 

ገርጊስ ፍቓድ

ብልዑል ድምቀትን ንክትጽምበል ብደረጃ 
ዞባ ዘይሕለል ጻዕሪ ንዘካየዱ ዝተፈላለዩ 
ሞያውያን ውፉያት ሃገራውያን፡ ስለ’ቲ 
ዕዙዝ ኣበርክቶኦም ኣመስጊኑ።
ቀጺሉ ናይ’ቲ ዕለተ-ጽምብል ወግዓዊ 

መልእኽቲ ዘቕረበ ኣመሓዳሪ ዞባ ዓንሰባ 
ኣምበሳደር ዓብደላ ሙሳ፡ “ህዝቢ ኤርትራ 
ሕርያኡ ዘይኮነስ ንስለ ሓርነታዊ ቃልስን 
ምውሓስ ሃገርን ን62 ዓመታት ዚኣክል 
ኢዱ ካብ ቃታ ጠበንጃ ከየልዓለ፣ ምእንቲ 
ህላወኡ፣ መንነቱን ልኡላውነት ሰብኣዊ 
ክብሩን ንዝኸፈሎ ዋጋ ከንቱ ንምግባር 
- ብስቱርን ብጋህድን ንዝተኣልመሉ 
ውዲታት ተጻባእቲ መኪቱ ተዓዊቱ። ናይ 
ሎም-ዘበን ዕለተ-ናጽነት ህዝብና ብስሙር 

ቅልጽሙን ጽንዓቱን ንኹሉ ሸርሕታት 
ጸላእቲ ኣፍሺሉ፡ ንሃገራዊ ገስጋስ ልምዓትናን 
ሰናይ ባህግታትናን በሪ ኣብ ዝተኸፍተሉ 
ኣጋጣሚ ትበዓል ብምህላዋ - ፍሉይነት 
ኣለዋ” ክብል ገሊጹ።
ምስ ጽዋእ ህያብ ናጽነት ብዝተኣሳሰር ኣብ 

ዘመሓላለፎ መልእኽቲ፡ “ልዕሊ ኣልማዝን 
ወርቅን ዝኸበረ፣ ሓመድ ኤርትራ ተራ 
ሓመድ ኣይኮነን” ዝበለ ኣምበሳደር 
ዓብደላ ሙሳ “ካብ ነፍሲ-ወከፍ ታሪኻዊ 
ቦታ ዝተላዕለ ሓመድ፡ መንፈስ ናይቶም 
ምእንቲ ራህዋ፣ መሬታዊ ሓድነትን ሃገራዊ 
ልኡላውነትን፡ ንነባሪ ናጽነት ናይ ዝሓለፉ 
ጀጋኑ ሰማእታት ኣስከሬን፣ ረሃጾምን 
ደሞምን ብክብሪ ዝሓቖፈ ዝበለጸ ህያብን 

ሕድርን ዝሓዘለ እዩ። እዚ ክቡር ሓመድ’ዚ 
ብንፋስን ማይን ከይሽርሸርን ከይባድምን 
ብውሕሉል ክንክን ክንዕቅቦ ኣሎና።” ክብል 
ንተረከብቲ ሕድሪ ዝኾኑ ናይ መጻኢ 
ወለዶታት ኤርትራ ለበዋኡ ኣመሓላሊፉ። 
ህዝቢ ዞባ ዓንሰባ ኣብ ኩሉ ተጀሚሩ ዘሎን 
ንመጻኢ ዚቕጽልን ብመንግስቲ ዝተዋደደ 
መደባት ሃገራዊ ልምዓት፡ ተሳትፎኡን 
ኣበርክቶኡን ከዕዝዝ ብምጽዋዕን፡ ናይ ሰናይ 
ክራማት ምንዮቱ ብምግላጽን መደረኡ 
ዛዚሙ። 
ኣብ ምዝዛም ናይ’ቲ መደብ፡ ኣብ ምቕባል 

ሽግ ናጽነት ኣብ ዝተገብረ ውድድር 
ምድላው ስነ-ጥበባውን ባህላውን መደባት፡ 
ካብ ኩለን ንኡሳን ዞባታት ዕውትቲ ኮይና 
ዝተረቚሐት ምም/ንኡስ ዞባ ዒላበርዕድ፡ 
ካብ ኣመሓዳሪ ዞባ ዝተዳለወላ ሽልማት 
ተቐቢላ። እቲ ሰዓት 3፡00 ድ.ቐ ዝጀመረ 
ድሙቕ መደብ ከኣ፡ ልክዕ ሰዓት 5፡45 
ድ.ቐ ብሃገራዊ መዝሙር ብዝክረ-ሰማእታት 
ተዛዚሙ።

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብ

ደዋሊ፤ ሄለው፡ ኣገልግሎት ምኽሪ 
ብቴለፎን ድዩ?

ኣማኻሪ፤ ጽቡቕ ኣለኻ። መን 
ክብል?

ደዋሊ፤ ኣነ ሃኒባል እበሃል። ወዲ 
25 ዓመት ኮይነ፡ ኣብ ኣስመራ’የ 
ዝቕመጥ። ኣብ ዝሓለፈ ሰሙን 
ምስ ኣዕሩኽተይ ዕላል ዘምጽኦ 
ክትዕ ኣልዒልና። ንሱ ኸኣ ኣነ 
ሕማም ሻቕሎት ዝበሃል ኣሎ 
ክብል እንከለኹ፡ ኣዕሩኽተይ ግን፡ 
“ምሽቓል ሕማም እንተ ኾይኑ 
ደኣ፡ ኩሉ ሰብ ሕሙም’ዩ፡” ክብሉ 
ከይተረዳዳእና ተፈላሊና። በጃኹም 
መታዓረቒ እንተኾነና፡ ኣስፍሕ 
ኣቢልኩም ኣብ ጋዜጣ ግለጹልና።

ኣማኻሪ፤ ጸገም የለን ሃኒባል። ኣብ 
ጋዜጣ ሓዳስ ኤርትራ ዓምዲ ሸባብ፡ 
ከም መብጽዓና ሰሙን ኣኺሉ፡ 
ብኸምዚ ዝስዕብ ገሊጽናዮ ኣለና’ሞ 
ተኸታተል።

ሻቕሎት፡ ሕማቕ ነገር ከየጓንፈኒ 
ካብ ዝብል ስግኣት ዝነቅል፡ ብምሒር 
ፍርሒ፡ ጭንቀት፡ ዘይምቕሳን፡ 
ሸገርገር፡ ምዕልባጥን ካልእ ተመሳሳሊ 
ባህርያትን ዝንጸባረቕ ባዕላዊ 
ስምዒታዊ ግብረመልሲ ናይ ጠንቁ 
ዘይተነጸረ ወይ ዘይተለለየ ጸቕጢ’ዩ። 
እዚ ዓይነት ስምዒት’ዚ ኣካል 
መዓልታዊ ህይወትና’ኳ እንተኾነ፡ 
ቀጻሊ ምስ ዝኸውን ንኣድማዕነትናን 
ዕላማናን ዓንቃፊ ብምዃን ሕማቕን 
ጽቡቕን ንምፍላይ ምስ ዘጸግመናን 
ኣምሳያኡ ምቾት ምስ እንስእንን 
ሕማም ሻቕሎት ይበሃል። 

ኣርባሒ ወይ ጎዳኢ (ሕማም) 
ተባሂሉ ድማ ብደረጅኡ ኣብ ክልተ 
ይኽፈል። 

ኣርባሒ (ደራኺ) ሻቕሎት

ኣብ ዕለታዊ ህይወትና ንዝገጥመና 
በዳሂ ኩነት እነንጸባርቖ ሓጺርን 
ቅጽበታውን ስምዒታዊ ግብረመልሲ 
ኮይኑ፡ ብቕዓትና ኣብ ምብራኽን ነቲ 
ዝገጥመና ንኽንዕወተሉ ዝድርኸና 
ኣእምሮኣዊ ግብረመሲ’ዩ። 

ንኣብነት፤ ከም ፈተና፡ ሃንደበታዊ 
ሓደጋ፡ ወዘተ ዝኣመሰሉ ፈተንቲ 
ኩነታት ኣብ ዘጋጥሙና ግዜ፡ 
እንገብሮ ብቑዕ ምድላዋትን 
ምምላጥን፣ ኣብ ፈተና ክንዕወትን 
ካብ ሓደጋ ከነምልጥን ዘኽእል ሓይሊ 
ዝፈጥረልና ደራኺ ስምዒት’ዩ። 

ሕማም (ጎዳኢ) ሻቕሎት 

ነቲ ዝገጥመና ፈተናን ሓደጋን 
ዘይዳረግ፡ ቀጻልን ሚዛኑ ዝሓለፎን 
ግብረመልሲ ምስ ዝኸውን፣ ከም 
ሳዕቤኑ ድማ ንምድላዋትናን 
ናይ ምክልኻል ዓቕምናን 
ብምዕንቃጽ፡ ንብቕዓትና፡ ኣድህቦናን 

ዝምድናታትናን ብኣሉታ ብምጽላው፡ 
ህይወትና ብግቡእ ክንመርሕ ኣብ 
ዘይንኽእለሉ ደረጃ ምስ እንበጽሕ፡ 
ዝህሉ ሕማም እዩ። ንኣብነት፤ 
ሓደ ተመሃራይ ብሰንኪ ሻቕሎት፡ 
ትምህርቱ ከጽንዕ፡ ክከታተልን ግዜኡ 
ብግቡእ ከማሓድርን ብዘይምኽእሉ፡ 
ኣብ መርመራ ክወድቕ እንከሎ 
ሕማም ሻቕሎት ኣጋጢምዎ ክንብል 
ንኽእል። 

ጠንቅታት ሕማም ሻቕሎት 

ብንጹር ክፍለጥን ክልለን ዝከኣል’ኳ 
እንተዘይኮነ፡ ናብዚ ሕማም ከቃልዑ 
ዝኽእሉ ተኽእሎታት ግና እዞም 
ዝስዕቡ’ዮም። 

• ካብ ኣእምሮ ብቐሊሉ ዘይሃስስ፡ 
ኣሰንባድን ስምብራት ዝሓድግን 
ተመኩሮታት ህይወት።

• ተወርሶኣዊ ተኽእሎታት 
ማለት፡ ኣቐዲሙ ኣብ ሓረግ ወለዶ 
ስድራቤት ተራእዩ ምስ ዝነብር 
ኣዋጣሪ ኩነት ምስ ዝፍጠር፡ ኣብ 
ገለ ኣባላት ናይ ዝቕጽል ወለዶ 
ስድራ ቤት ክንጸባረቕ ዝኽእል። 

• ከም ሕማም ልቢ፡ ሽኮርያ፡ 
ጉርንጉሪት፡ ሕዱር ናይ ሳምቡእ 
ሕማማት፡ ኣዝማ፡ ዝኣመሰሉ 
ውሽጣውያን ሕዱራት ሕማማት’ውን 
ጠንቂ ክኾኑ ይኽእሉ እዮም።

• ዘይግቡእ ኣጠቓቕማ መድሃኒት 
ወይ ድሕሪ ምቁራጽ ቀጻሊ ዝውሰዱ 
ዝነበሩ መድሃኒታት ክርአ ይኽእል። 
ከምኡ’ውን ተጠቃምነት ኣወለፍቲ 
ባእታትትን ኣብ እዋን ምቁራጾምን 
ጠንቂ ክኾኑ ይኽእሉ።

• ገለ ውልቃዊ ባህርያት ከም 
ብኹለንትናይ ምሉእ ክኸውን ኣለኒ 
ምባል፡ ሰብ ከይብለኒ፡ ጌጋ ክርከበኒ 
የብሉን፡ ኣነ ጥራይ’የ ቅኑዕ ምባል፡ 
ወዘተ’ውን ጠንቂ ክኾኑ ይኽእሉ።

• ኣሉታዊ ኣተሓሳስባ፣ ንኣብነት፡ 
“ኣነ ዝረብሕ ሰብ ኣይኮንኩን፡ 
“ብሰንከይ’ዩ እዚ ኹሉ ክሳራ፡
” “ብሰንኪ እገለ’ዩ እዚ ጸገም 
ኣጓኒፉኒ፡” ብምባል ገዛእ ርእስኻን 
ካልኦትን ምንቃፍ። ንኣጋጣሚታት 
ብውልቃውን ባዕላውን ኣመለኻኽታ 
ጥራይ ምርኣይ ኣቃላዕቲ 
ሓሳባት’ዮም።

ሕማም ሻቕሎት፡ ብኸምዞም 
ዝስዕቡ ኣብ ኣካል፡ ባህሪ፡ ኣተሓሳስባን 
ስምዒትን ዝንጸባረቑ ምልክታት 
ይልለ። 

ኣካላዊ ምልክታት፤

ሕጽረት ትንፋስ፡ ቅልጡፍ 

ትርግታ ልቢ፡ ድርቀት ኣፍ፡ ጸገማት 
ምውሓጥ፡ ቃሓርን ነድሪ ከስዐን፡ 
ጽርውርው ምባል፡ ቃንዛ ርእሲ፡ 
ኣፍልቢ፡ ሕቖን ጭዋዳታትን፡ 
ቀቀልጢፋካ ምሻን፡ ድኻማት 
ምቕናዕ መትሎ፡ ምዝንባል ጽግያት፡ 
ምፍኳስ ርእሲ፡ ዕውልውል ምባል፡ 
ምንፍጥፋጥ መሓውር፡ ውጥረት 
ጭዋዳታት፡ ናይ ረስኒ ወይ ቁሪቑሪ 
ስምዒት፡ ርሃጽን ብርቱዕ ድኻምን 
ዝኣመሰሉ ክጥቀሱ ይኽእሉ።

ናይ ባህሪ ምልክታት፤

ጉድለት ተገዳስነት፡ ነብስኻ 
ዘይምእላይ፡ ጽፍሪ ምንካስ፡ 
ምሕርቃም ኣስናን፡ ምጥቃም 
ኣወለፍቲ ባእታታት፡ ንጥፈታት 
ምውንዛፍ ወይ ሕዝግድፍ 
ምባል፡ ግልጽግልጽ ምባል፡ ዓቕሊ 
ጽበት፡ ምግርጫው፡ ምውልዋልን 
ከየስተውዓልካ ምዝራብን ዝኣመሰሉ 
ባህርያት ክጥቀሱ ይኽእሉ። 

ናይ ኣተሓሳስባና ምልክታት፤

ኣይክእሎን’የ፡ ዝረብሕ ኣይኮንኩን፡ 
ይጥሙትንን ይሓምዩንን ኣለዉ፡ ከም 
ዓሻ ወይ ደንቆሮ’ዮም ዝሓስቡኒ፡ 
ምፍታን ትርጉም የብሉን፡ መዓስ 
ሰሊጡኒ ይፈልጥ፡ ዝሓመቕኩ ሰብ’የ 
ዝብሉ ኣተሓሳስባታት ክንጸባረቑ 
ይኽእሉ። 

ናይ ስምዒታት ምልክታት፤

ጓሂ፡ ቓዝኖት፡ ሕርቃን፡ ነድሪ፡ 
ምስልቻው፡ ሸቐልቀል፡ ፍርሕን 
ራዕድን፡ ድሌት ዘይምህላው፡ ተስፋ 
ምቑራጽ፡ ነብስኻ ምጽላእ፡ ስምዒትካ 
ዘይምግላጽ ወዘተ ብዝኣመሰሉ 
ስምዒታት ክንጸባረቕ ይኽእል።

ሻቕሎት ንምእላይ ዝሕግዙ ኣገደስቲ 
ንጥፈታት፤ 

ብቐንዱ፡ ዝኾነ ሰብ ብቐጻሊ በዞም 
ኣቐዲሞም ዝተጠቕሱ ምልክታት 
ምስ ዝሽገር ናብ ኣገልግሎት ጥዕና 
ኣእምሮ ዝረኽበሉ ትካል ጥዕና 

ብምኻድ ሓገዝ ክሓትት ይጋባእ። 
ይኹን’ምበር እዞም ዝስዕቡ ሻቕሎት 
ንምንካይ ሓገዝቲ ኣገባባት ምዃኖም 
ምጥቃስ ኣገዳሲ’ዩ።

1. ሻቕሎት ዝፈጥረልካ ምልክታት 
ብግቡእ ምርዳእ፣ እዚ ንሻቕሎትካ 
ብኣጋ ተረዲእካ ክትዳሎን 
ክትልውጦን ሓጋዚ’ዩ።

2. መበገሲ ወይ ጠንቂ ሻቕሎት 
ምልላይ፣ እዚ ድማ መፍትሒ 
ወይ ኣማራጺታትን ሜላታትን 
ንኽትውጥን ሓጋዚ’ዩ።

3. ንጥዕና ኣርባሕቲ ዝኾኑ 
ንጥፈታት ምዝውታር፣ ካብ 
ተጠቃምነት ኣወለፍቲ ባእታታት 
ምቑጣብ፡ ብሙዚቃ ምዝናይ፡ ምስ 
ፈተውትኻ ምዝንጋዕ፡ ምንባብ፡ 
ሃናጺ ትሕዝቶ ዘለዎ ፊልም 
ምርኣይ፡ ስሩዕን ዝተመጣጠነን 
መግቢ ምምጋብ፡ ስሩዕ ድቃስ፡ ስሩዕ 
ምንቅስቓስ ምዝውታር ዝኣመሰሉ 
ሓገዝቲ ኣገባባት’ዮም።

4. ሓገዝ ምሕታት፣ ጸገም ኣብ 
ውሽጥኻ ጥራይ ምዕብዓብ ኣማራጺ 
ዘይብሉ ጸድፊ ኮይኑ ክስመዓካ 
ይኽእል’ዩ። ምስ ዝርድኡኻ 
ምልዛብ ከተተንፍስን ዝሓሸ ግንዛበ 
ክህልወካን ኣማራጺ መፍትሒ 
ንኽትረክብ ሓጋዚ’ዩ። 

5. ጉጅለ ምትሕግጋዝ ምፍጣር፣ 
ተመሳሳሊ ጸቕጢ ኣእምሮ 
ዘለዎም ሰባት ብዙሓት’ዮም። 
ብጉጅለ ሓቢርካ ብግልጺ 
ብዛዕባ ጸገምካን ኣፈታትሕኡን 
ምልዛብን ተመኩሮታት ኣፈታትሓ 
ንምልውዋጥን ሓጋዚ ሜላ’ዩ።

6. ግዜኻ ብግቡእ ምምሕዳር፣ 
ቀዳምነታትካ ምስራዕን ወይ 
ንጥፈታትካ ምውዳብን ህይወትካ 
ከተስተማቕርን ዝሓሸ ጸቕጢ 
ንኽህልወካ ሓጋዚ’ዩ።

7. ኣጨነቕቲ ሓሳባት ምውጋድ፣ 
ዘየርብሑኻ ሓሳባት እናተመላለሱ 

ጸቕጢ ይፈጥሩልካ እንተ’ለዉ፡ 
ካብኦም ዘላግሱኻ ንጥፈታት 
ምፍጣር። እዚ ማለት ደስ ዝብለካ 
ፊልም ምርኣይ፡ ነዊሕ ብእግሪ 
ምጉዓዝ፡ ምስ ትፈትዎም ኣዕርኹትኻ 
ምዕላል፡ ካብ ሕማቕ ሓሳባት ከተላግስ 
ሓገዝቲ ኣገባባት’ዮም።

8. ኣመለኻኽታኻ ምልዋጥ፣ ደስ 
ዘይብለካ ነገር እንተ’ሎ ቀይሮ። 
ክትቅይሮ ዘይትኽእል እንተዄንካ 
ግና ኣብ ልዕሊኡ ዘለካ መረዳእታ 
ምቕያር ተዛማዲ መረዳእታ 
ንኽህልወካ ሓጋዚ’ዩ።

9. ናይ ምስትንፋስ ንጥፈታት፣ 
ኣብ ምቹእ ቦታ ቁመናኻ ሓሊኻ 
ኮፍ ብምባል ብዕምቆት ንጹህ ኣየር 
ንውሽጢ ብኣፍንጫኻ ብምስሓብ 
ቀስ ኢልካ ንደገ ምትንፋስ። 
እዚ ንኣስታት 5-10 ደቓይቕ 
ብተደጋጋሚ ምትግባር ጸቕጢ 
ንምጉዳልን ንምዝናይን ሓጋዚ 
ንጥፈት’ዩ።

10. ምድራዝ፣ ፍኹስ ብዝበለ ኣብ 
ከባቢ ወተግን መንኩብን ምድራዝ 
ወጥሪ ጭዋዳታት ብምጉዳል 
ሻቕሎት ንምቕናስ ሓጋዚ’ዩ።

መድሃኒታዊ ፍወሳ

እዞም ኣቐዲሞም ዝተጠቕሱ 
ኣገባባት ኣብ ምጉዳል ሻቕሎት 
ዓቢ ተራ’ኳ እንተለዎም፡ ሓገዝቲ 
ኣገባባት ደኣ’ምበር ሓገዝ ክኢላ 
ጥዕና ኣእምሮ ኣየድልን ማለት 
ኣይኮነን። በዞም ክኢላታት ዝእዘዝ 
ጸረ ቕዛነት መድሃኒታት ስለ ዘለዉ፡ 
ቀሪብካ ምምርማር ኣገዳሲ’ዩ። 

ሸባብ
ሃ ማ መ ተ ኤ

ሸባብ

“ካብ ናይ ኮልኦት ጌጋ ተመሃር። 
ንዅሉ ጌጋ ባዕልኻ ከይትምኰሮ 
ህይወት ሓጻር እያ።” 

- Groucho Marx

“ተኣምራታዊ ዝምድና ዝብሃል 

ንብጻይካ ብዘይ ምፍራድ 

ክርከብ ይከኣል።”

- Wayne Dyer

“ሓቂ ንኽልሰ-ሓሳብ እንተ 

ዘይተሰማምዖ፡ ንስኻ ነቲ ሓቂ 

ቀይሮ።”

- Albert Einestein

***
ጀሚል ስዒድ

ኣነቓቓሒ ጥቕሲታት

ሕማም ሻቕሎትሕማም ሻቕሎት

ስየ ነጋሽ

ሕርሻን 
መግብን

* ቃንጥሻ እንታይ ዓይነት ተኽሊ 
እዩ?

- ቃንጥሻ ብምድቡ ፍልይ ዝበለ 
ህይወታዊ ኰይኑ ካብ ኣትክልቲ፡ 
እንስሳታት ወይ ድማ ካብ ስድራቤት 
ሓሳኹ ወጻኢ ዀይኑ ኣብ ምድብ 
ፋንጋስ (ዕሲ) ይምደብ። ብሓፈሻ  
ፋንጋስ ኣብ ሰለስተ ንኡስ ምድብ 
ይኽፈል። ንሳቶም ድማ ሳፕሮፋይት፡ 
ሲምባዩንት፡ ፓራሳይት/ ጽግዕተኛ 
ይበሃሉ። 
1. ሳፕሮፋይት (Saprophyte)፡ 
እዞም ህይወታውያን እዚኣቶም 
ዝመቱ ህይወታውያን ማለት 
ኣትክልቲ እናኣዳቕቑ/ እናኣሕቀቑ 
ብምምጋብ ዝነብሩ እዮም።  
2. ሲምባዩንትስ (Symbiont)፡ 
ብተመሳሳሊ እዞም ህይወታውያን 
ምስ ኣትክልቲ ሓቢሮም እናተሓጋገዙ 
(ሓባራዊ ረብሓ) ይነብሩ፡ ማለት 
ንሳቶም ነቲ ተኽሊ ብሓደ ሸነኽ 
ይሕግዝዎ ካብቲ ተኽሊ ድማ 
ይጥቀሙ። 
3. ፓራሳይት/ ጽግዕተኛ (Parasite)፡ 
እዞም ዓይነት ህይወታውያን ድማ 
ምስ ካልኦት ህይወታውያን ተጸጊዖም 
ዝነብሩ ዀይኖም፡ መግቦም ድማ 
ኣብቲ ተጸጊዖሞ ዘለው ህይወታዊ 
ይምርኰሱ። 

ቃንጥሻ ድማ ካብ ሳፕሮፋይት 
ዝተባህሉ ንኡስ ምድብ ኰይኑ ኣብ 
ውሽጡ ድማ ብዙሓት ዓሌታት 
(Species & Variety) ሓቚፉ 
ይርከብ። ቃንጥሻ ብጠባዮም፡ 
ብዝሰማምዖም ኩነታት ኣየርን 
ክሊማን፡ ባህርያቶምን  ዝውንንዎ 
ግዝፊን ቅርጽን ውሽጣዊ 
ትሕዝቶኦምን ወዘተ. ይፈላለዩ።

* ክንደይ ዝኣኽሉ ዓሌታት 
ቃንጥሻ ኣለዉ?

- ስድራቤት ዕሲ (ፋንጋስ) ካብ 
ስድራቤት ሓሳኹ ቀጺሎም ኣብ 
ካልኣይ ደረጃ ፍጥረት ይስርዑ።
ብሓፈሻ ኣብ ዓለም ኣስታት 1.5 
ሚልዮን ዓሌታት ዕሲ/ ፋንጋስ 
ከም ዘለዉ ይፍለጥ፣ ካብዚኣቶም 
እቶም 140 ሽሕ ዓሌታት ቃንጥሻ 
ምዃኖም  መጽናዕትታት ይሕብሩ።
ኣብዚ እዋን ኣስታት 15 ሽሕ 
ዓሌታት ቃንጥሻ ብፍሉጥ ተለልዮም 
ይርከቡ። ካብዞም ዝተጠቕሱ ካብ 
55-60 ዓሌታት ቃንጣሻ፡ ኣብ 
ዘቤታዊ ጥቕሚ ወዲሰብ ውዒሎም 
ይርከቡ። 
 

ኣብ ሃገርና እንተተመሊስና ድማ 
ዛጊት ጽጹይ ዝተገብረ መጽናዕቲ’ኳ 
እንተዘየለ፡ ብሓረስቶት ብልምዲ 
ከም ዓይኒ ላም፡ ኣጉለን ካልኦትን 
ዝኣመስሉ ልሙዳት ኣብ እዋን 
ክረምቲ ዝወጹ ንመግቢ ዘገልግሉ 
ከምዘለዉ ይሕበር። ሓደገኛታት 
ዝዀኑ መርዛማት ድማ ከም ቃንጥሻ 
ዓሶ ተባሂሎም ዝጽውዑ ከምዘለዉ 
ይፍለጥ።

* ቃንጥሻ ብኸመይ ይፋረ ወይ 
ይራባሕ?

- ቃንጥሻ ከም ዘራእቲ ወይ ኣትክልቲ 
ኣብ ቃልዕ ቦታ ኰይንካ ምልማዕ 
ስለዘይከኣል፡ ንዕኡ ዝኸውን ከም 
ጽላል፡ ዳስ ወይ ብግቡእ ዝተሰርሐ 
ገዛ የድልየና። እቲ ነዳልዎ ስፍራ 
ድማ እኹል ዝዀነ ጽሩይ ኣየርን 
ብርሃንን ንኽኣትዎ መሳኹትን 
ኣፍደገን ክህልዎ ይግባእ። መሳኹቲ 
ይኹን ኣፍደገ ማዕጾ ክህልዎም 
ይግባእ። ምኽንያቱ ኣብ ዝደለናዮ 
ክንከፍቶን ክንዓጽዎን ስለዘድልየና። 
ብሓጺሩ ድማ ንዕኡ ዝኸውን 
ዝሰማማዕ ክሊማ ንምፍጣርን ነቲ 
ዘሎ ንምሕላው ይሕግዘና። እቲ 
ዝዳሎ ገዛ/ ዳስ ብዕንጸይቲ፡ ሳዕሪ፡ 
ፕላስቲክ፡ ቴንዳ፡ ሻምብቆ ዝተሸፈነ  

ወይ’ውን ብግቡእ ዝተሰርሐ ገዛ 
ክኸውን ይኽእል።

ኣብ ትሕቲ ጽላል ገረብ ኰይኑ፡ 
ኣሕጽር ኣቢልካ ከም ጽላል መሰል 
ፕላስቲክ መሸፈኒ (Plastic tunnel) 
ጌርካ’ውን ክግበር ይከኣል። ኣብ 
ውሽጢ ዓቢ ሃንገር መሰል ገዛ 
ኣብ እንጥቀመሉ ግዜ እዚ ሓጺርን 
ጽብብ ዝበለ ንኣሽቱ ብፕላስቲክ 
ዝተሸፈኑ ዳሳት የድልዩና። እዚ 
ድማ ራህድን ጠልን ከምኡ ድማ 
ሙቖት ንምቁጽጻር ይሕግዘና። 
እቲ ቦታ ዋዒ ዘለዎ እንተዀይኑ፡ 
እነዳልዎ ገዛ ብሳዕሪ ንሽፍኖ’ሞ 
ሙቐት ንምቁጽጻር፡ኣብ ግዜ ቀትሪ 
ነቲ ዝባን ናሕሲ ማይ ንነጽገሉ/ 
ነፍስሰሉ ንምድሪቤት ድማ ማይ 
ንርብርበሉ። ኣብ ግዜ ለይቲ ድማ 
ነቲ መሳኹትን ኣፍደገን ብምኽፋት 
ዝሑል ኣየር ከም ዝኣትዎ ብምግባር፡ 
እቲ ሙቐት ከምዝጐድል ምግባር 
ይከኣል። ዛሕሊ እንተዀይኑ ድማ 
መዓጹን ኣፍደገን ብምዕጻው፡ ኣብቲ 
ውሽጢ ገዛ ሙቐት ከም ዝዕቀብ 
ምግባር ይከኣል።

ብሓፈሻ ክንርኢ እንከለና ንኣፈራርያ 
ቃንጥሻ ኣብ እንወፍረሉ ካብ 
4-5 ዝዀኑ ክፍልታት ዘጠቓለለ  
ክህልወና ይግባእ። ንሳቶም ድማ 
መዳለዊ ቦታ፡ መምከኒ ቦታ፡ 
መስረጺ/ መዝርኢ፡ መዕኮኺ ከምኡ 
ድማ መዕበዪ ቦታ እዮም።

* መርዛም ቃንጥሻ ዝበሃል ከመይ 
ዝበለ እዩ? ኣብ ከመይ ዝበለ ቦታኸ 

ይፈሪ?

- ኣቕዲምና ከምዝሓበርናዮ መርዛም 
ቃንጥሻ ዝበሃል ዝፈርየሉ/ ዝወጸሉ 
ፍሉይ ቦታ የብሉን፡ ከም ዝዀነ 
ቃንጥሻ በረኻ ኣብ እዋን ክረምቲ 
ከም ካልኦት ዓሌታት ቃንጥሻ 
ይወጽእ። ብሳይነሳዊ ኣጸዋውዓ 

‘ኣማኒታ’ ዝበሃሉ ዓሌታት ቃንጥሻ 
ኣዝዮም መርዛማትን ሓደገኛታትን 
ምዃኖም ይፍለጥ። ኣብ ሃገርና ድማ 
እዞም ብልምዲ ቃንጥሻ ዓሶ ኢልና 
እንጽውዖም ካብዞም መርዛማትን 
ሓደገኛታትን ዝብሃሉ እዮም። ስለዚ 
ድማ ዘይንፈልጦ ዓይነት ቃንጥሻ 
ንመግቢ ክንጥቀመሉ ኣይግብኣናን። 
ምኽንያቱ ንህይወትና ኣስጋኢ 
ስለዝኸውን። እቶም ሕብረተሰብ 
ተለማሚዶሞም ከም ሓምሊ መሮር 
ክጥቀመሎም ዝጸንሑ ዓይነታት 
ቃንጥሻ እንተዀይኖም ግን 
ፍሉጣትን ሃብታም ትሕዝቶ መኣዛ 
ዘሎዎም  መግቢታት ስለዝዀኑ ኣብ 
ጥቕሚ ይውዕሉ። እዞም ብዘቤታዊ 
ኣገባብ ዝፈርዩ ውሕስነቶም 
ዝተረጋገጹ እዮም።

* ቃንጥሻ እንታይ ዓይነት ጥዕናዊ 
ጥቕሚታት ኣሎዎ?

- ቃንጥሻ ብዘሎዎም ረብሓታት 
ንመግብን ሕክምናን የገልግሉና። 
እዚ ክንብል እንከለና ግን እቶም 
ንመግቢ ዘገልግሉ ዓሌታት ቃንጥሻ 
ብዘይካቲ ዘለዎም ልዑል መኣዛዊ 
ትሕዝቶ፡ ኣብ ሕክምናዊ መዳይ’ውን 
ንብዙሓት ሕማማት ናይ ምክልኻልን 
ምፍዋስን ዓቢ ኣገልግሎት ይህቡ። 

እቶም ንሕክምና ዘገልግሉ ድማ 
ግቡእ መስርሕ ተኻይድሎምን 
ተጻርዮምን ብመልክዕ ዝተፈላለዩ 
ዓይነታት መድሃኒታት ይዳለዉ። ገለ 
ድማ ነቒጾም ከምቲ ዝድለ ዓቐን 
ተቘሪጾምን ተጣሒኖምን ብዝተወሰነ 
ዓቐን ተዓሺጎም ይዳለዉ’ሞ 
ብመልክዕ ሻሂ ኣብ ማይ ኣፍሊሕካ 
ይስተዩ። በዚ ድማ ንሕክምናዊ 
መዳይ የገልግሉ። ካልኦት’ውን 
ምስ ዝተፈላለዩ ዓይነት ዘራእቲ፡ 
ጥረታት፡ ስጋ/ ዓጽሚ፡ ደርሆ ሓዊስካ 
ብምብሳል፡ ብመልክዕ ሹርባ/ መረቕ 
ይስተዩ። ንኽልቲኡ ማለት ንመግብን 
መድሃኒትን ድማ የገልግሉ።

* ቃንጥሻ እንታይ ዓይነት ትሕዝቶ 
ማዕድናት ኣሎዎ?

- ቃንጥሻ ብማዕድናዊ ትሕዝቶታት 
ፕሮቲን፡ ካርቦሃይድሬት፡ ጸዓት፡ 
ቪታሚን ቢ፡ ማዕድናት፡ ጽሕጊ፡ 
ኣገደስቲ ኣሚኖ ኣሲድን ካልኦትን 
ሃብታም ብምዃኑ፡ ኣዝዩ ሃብታምን 
ናይ ጥዕና መግቢ ተባሂሉ ይፍለጥ። 
ንዝተፈላለዩ ሕማማት ብምፍዋስ 
ድማ ኣዝዩ ኣገዳሲ ይገብሮ።

ይቕጽል...

  

ኣገዳስነትን ኣፈራርያን ቃንጥሻ

ኣቶ ተኽለማርያም የሃንስ

ከም ዝፍለጥ ቃንጥሻ፡ ኣብ ሕብረተሰብና ከም መግቢ ዝውቱር ዘይኰነ ዓይነት ህይወታዊ ፍጡር እዩ። ዋላ’ኳ 
ኣብ ዓለም ብዙሓት ዓሌታት ቃንጥሻ እንተሃለዉ፡ ገሊኦም መርዛማት ዝተረፉ ድማ ዝብልዑን ሃብታም መኣዛዊ 
ትሕዝቶ ከም ዘሎዎምን ኣብ መዓላ መግቢ ከም ዝውዕሉን ይፍለጥ። ንሎሚ ዓምዲ ፍረ-ጻዕሪ ንኣገዳስነትን 
መኣዛዊ ትሕዝቶ ቃንጥሻን ዝምልከት ሓበሬት ሒዛትልና ቀሪባ ኣላ። ነዚ ኣመልኪቱ ኣብ ሚኒስትሪ ሕርሻ 
ላዕለዋይ ክኢላ መፍረ ቃንጥሻ፡ ኣቶ ተኽለማርያም ዮሃንስ መብርሂ ክህበና ተወኪስናዮ ኣሎና፣ ሰናይ ንባብ። 

ኬክ ብርግኦ

ዘድልዩና ጥረ ነገራት
- 1 ኩባያ (250 ሚሊ ሊትሮ/
ሚ.ሊ) ሽኮር
- 2 ዓበይቲ እንቋቑሖ
- 1/2 ኩባያ (25 ሚ.ሊ) ርግኦ
- 1/2 ኩባያ (125 ሚ.ሊ) ማይ
- 1/2 ኩባያ (125 ሚ.ሊ) ዘይቲ 
ኣውሊዕ/ሱፍ
-2 ኩባያ (500 ሚ.ሊ) ሓሩጭ 
ፊኖ
- 3 ማንካ ሻሂ (15 ሚ.ሊ) 
ቤኪን ፓውደር

ንቐደም በሉ!

ኣገባብ ኣደላልዋ
- ኣቐዲምና  ፎርኖ ኣብ 180 ዲግሪ ሰንቲግሬድ ነሙቖ
- ኣብ ዕሙቕ ዝበለ መትሓዚ እንቋቑሖን ሽኮርን ሓዋዊስና ንዓሰርተ ደቓይቕ 
ንወቕዖ
- ቀጺልና ርግኦ፡ ማይን ዘይትን ምስኡ ሓዊስና ንወቕዖ
- ሓሩጭን ቤኪን ፓውደርን ኣእቲና ደጊምና ንወቕዖ  
- ዘይቲ ዝተለኽየ ባዴላ ወይ ኬክ መስርሒ ኣዳሊና ኣብኡ ንግልብጦ
- ን50 ደቓይቕ ኣብ ፎርኖ ክበስል ንሓድጎ፣ ምስ በሰለ ንመግቢ ድሉው ይኸውን
   ንመለበጢ ወይ መደፍደፊ ዝኸውን ክሬም ክንጥቀም እንተደሊና ድማ፡ 
ብኸምዚ ነዳልዎ፡
- 1/2 ኩባያ (25 ሚ.ሊ) ጠስሚ ኣብ ሓዊ ሰኽቲትና ነምክኾ። 
- 1/2 ኩባያ (25 ሚ.ሊ) ሽኮር ኣብ ልዕሊኡ እናዀስና ንሕውሰሉ። 
- እንደገና 1 ኩባያ (60 ሚ.ሊ) ሓርጭ ሽኮር ብምውሳኽ፡ ክሳዕ ሕፍስ ወይ ሎጎግ 
ዝብል ዓቐን ማይ እናወሰኽና ነፍልሖ። 
- ምስ ተዳለወ ኣብቲ ኣቐዲምና ዘዳለናዮ ኬክ ብልዕሊኡ ነፍስሶ።

ብ Ursula Ameen

ሓበን ተስፋሚካኤልሓበን ተስፋሚካኤል

ቃላትን ሓሳባትን ዘማእዝን ኣርተፊሻላዊ ብልሒ!ኣርተፊሻላዊ ብልሓት ተጠቒምካ 
መልእኽትን ጽሑፋትን ከተዳሉ 
እንከለኻ፡ ክንዮ ቃላትካ፡ ሓሳባትካ 
ከይተረፈ’ውን በቲ ኣርተፊሻላዊ ብልሓት 
ዝደልዮ ኣገባብ ከም እትጽሕፍ እዮም 
ተመራመርቲ ዩኒቨርሲቲ ኮርነል - ዓዲ 
እንግሊዝ ዝሕብሩ።
ኣብ ኮምፕዩተርን ሞባይልን ዝተጻዕነ 
ኣርተፊሻላዊ ብልሓት ዝውንኑ 
ሶፍትዌራት፡ ነቲ እናጸሓፍና እንጥቀመሉ 
ቃላት ከማእዝኑናን ክእርሙናን እዮም 
ዝፍትኑ። እዚ እወታዊ ጥቕሚ ዘለዎ ዋላ 

ይኹን፡ ኣሉታዊ ጐድኒ ኣይሰኣኖን እዩ። 
ኣብ ሓንጐልና ዝመጽኣልና ሓሳባት ኣብ 
ክንዲ እንጽሕፍ፡ በቲ ኣርተፊሻላዊ ብልሓት 
ዝመጽኣና ሓሳባትን ቃላትን ተቐቢልና፡ 
ዝሓሰብናዮ ገዲፍና ዘይሓሰብናዮ ከነዳሉ 
ንኽእል ኢና።

እቶም ተመራመርቲ ድማ፡ ካብ’ዚ 

ተበጊሶም፡ ቅልጡፍ መልእኽቲ ክንጽሕፍ 
ምስ እንደሊ፡ በቲ ኣብ ኮምፕዩተርን 
ሞባይልን ዝተጻዕነ ቃላት መልእኽትና 
ክንሰድድ ዝከኣል ኰይኑ፡ ኣብ ሓሳባትና 
ዘይነበረ ከይንጽሕፍ ግና ከነስተውዕል ከም 
ዝግባእ የገንዝቡ።

“ኣብ ግዜ ቊልዕነት ዘጋጥም ዘሰንብድ 
ተመኩሮ፡ ሕዱር ሕማም የኸትል” ተመራመርቲ

ዓመጽ፡ ቅትለትን ካልእን ዝኣመሰለ ዘሰንብድ 
ተመኩሮ፡ ገለ ካብ’ቲ ካብ ኣእምሮና ክሃስስ 
ዝድንጒ ሕማቕ ተዘክሮ እዩ። እቲ ክስተት፡ 
ኣብ እዋን ቊልዕነት ዘጋጠመ ምስ ዝኸውን፡ 

ብኣጋኡ ድማ ፍታሕ ምስ ዘይግበረሉ፡ ኣብ’ቲ 
ሰብ ከቢድ ስነ-ኣእምሮኣዊ ሳዕቤን እዩ ዘኸትል። 
ተመራመርቲ ዩኒቨርሲቲ ሃርቫርድ - ኬምብሪጅ፡ 
ሓደ ሰብ ኣብ እዋን ቁልዕነቱ ዘሰንብድ 
ተመኩሮ ምስ ዘሕልፍን ማህሰይቱ ንምእላይ 
ድማ ግቡእ ሕክምናውን ሞራላውን ረድኤት 
ምስ ዘይረክብን፡ ግዳይ ሕዱር ሕማማትን 
ቅድመ ግዜኡ ኣካላዊ ዕብየትን ከጋጥሞ 
ከም ዝኽእል ሓቢሮም። ብተወሳኺ፡ ክንዮ 
ኣእምሮኣዊ ጸገማት፡ ኣብ ኣካላዊ ጥዕና’ውን 
ጕድኣት ከም ዘስዕበሎም እዮም ዝገልጹ 
ዘለዉ። ብተመራመርቲ ዩኒቨርሲቲ ቴክሳስ 
ዳላስ ኣቐዲሙ ኣብ ዝተኻየደ መጽናዕቲ ድማ፡ 
ኣብ ግዜ ንእስነቶም ብናይ ፍርሒ ስምዒት 
ዝሳቐዩ ቈልዑ፡ ኣብ መጻኢ ብናይ ኣእምሮ 
ሻቕሎትን ጭንቀትን ከም ዝጥቅዑ ሓቢሮም 
ምንባሮም ዝዝከር እዩ። 

እቶም ተመራመርቲ፡ ንመጽናዕቶም ልዕሊ 
ሰለስተ ሽሕ መንእሰያት ብምስታፍ እዮም 
ኣካይዶምዎ። ኣብ’ቲ ፈተነ ዝተሳተፉ 
መንእሰያት ድማ፡ ዝተፈላለየ ሕዱር 

ሕማማትን ቅድመ ግዜኡ ብጽሕና 
ዘጋጠሞምን እዮም ነይሮም። ኣብ’ቲ 
ዝተገብረ መጽናዕትን ምርምርን ከኣ፡ ዝበዝሑ 
ካብቶም ተሳተፍቲ፡ ኣብ ግዜ ቁልዕነቶም 
ብዘሰንብድ ተመኩሮ ዝሓለፉ ኰይኖም 
እዮም ተረኺቦም። ኣብ ግዜኡ ፍታሕ 
ብዘይምርካቦም ከኣ፡ ኣብ ዝቐጸለ ዕድመኦም 
ሃስያ ከምዘውረደሎም ክግንዘቡ ክኢሎም።
ሓደ ቈልዓ፡ ዘሰንብድ ናይ ህይወት ፈተነታት 
ኣብ ቅድሜኡ ምስ ዝፍጸም ወይ’ውን 
ኣብ ልዕሊኡ ምስ ዘጋጥሞ፡ ህጹጽ ረድኤት 
ዝረኽበሉ መንገድታት ክፍጠር ከም 
ዘለዎ ዘዘኻኸሩ እቶም ተመራመርቲ፡ እዚ 
ምግባር ድማ፡ ካብ’ቲ ድሒሩ ክመጽእ 
ዝኽእል ሳዕቤናት ክከላኸለሉ ከም ዝኽእል 
ኣነጺሮም።

ዶግዳግ ጫማ፡ ኣብ ምህሳይ ጭዋዳታት ዓንካር-ዓንካሪቶ
በሪኽ ቁመት ዘለዎ ዶግዳግ ጫማ፡ ኣብ 
ዓንካርዓንካሪቶ ንዝርከቡ ጭዋዳታት ክሃስዮም 
ከም ዝኽእል ሜዲካል ኤክስፕረስ ዝተባህለ 
መርበብ ሓበሬታ ጥዕና ኣጠንቂቑ። እቲ 
መርበብ፡ ኣብ ግዜ ምንቅስቓስ በሪኽ ታኮኡ 
ጫማ ንጭዋዳታት ስለዝሃሲ፡ መዓልታዊ 
ክዝውተር ከምዘይብሉ ወሲኹ ኣገንዚቡ። 
ናይ ዓንካርዓንካሪቶ ጸገም ዘለዎም ሰባት፡ 
ቃንዛ ንምጉዳል ክሕግዞም ተባሂሉ ብርኽ 
ዝበለ ጫማ ክወድዩ ይረኣዩ እዮም። እዚ 
ግን ብስነ-ፍልጠት ዝተደገፈ ስለዘይኰነ፡ ኣብ 
እዋን ምንቅስቓስ ምስ ዘዘውትርዎ፡ መሊሱ 

ንብረት ገዛ ደልዩ ዝሕብር ቴክኖሎጂ
ተመራመርቲ ዩኒቨርሲቲ ዋተርሉ - 
ቤልጂዩም፡ ከም ሞባይል፡ መድሃኒት፡ 
መነጽር ዓይኒን ካልእን ዝኣመሰሉ ኣብ ገዛ 
ዘቐመጥካዮም ንብረት ኣበይ ከም ዘለዉ 
ቀልጢፉ ዝሕብር ሮበት ከም ዝመሃዙ 
ገሊጾም።

እቲ ምህዞ ነቶም ዝተሓተ ናይ ምዝካር 
ክእለት ዘለዎም ሰባት ክሕግዝ ዝኽእል 
ምዃኑ እቶም ተመራመርቲ ኣረዲኦም። 
ንሳቶም፡ ፈለማ ምስ’ቲ ዝመሃዝዎ 
ሮበት ምትእስሳር ዘለዎ ናይ ሞባይል 
ኣፕሊከይሽን እዮም ኣዳልዮም። 

ብድሕር’ዚ፡ ነቲ ዝጠፍኣካ 
ንብረት ኣብ’ቲ ኣፕሊከይሽን 
ከፊትካ ትጽሕፎ። እቲ 
ሮበት ድማ፡ ናብ ዘለዎ ቦታ 
ይወስደካ። ንኣብነት፡ ሞባይልካ 
ምስ ትጠፍኣካ፡ በታ ኣፕሊከሽን 
ነቲ ሮበት ምስ ሓበርካዮ፡ 
ቀቅድሜኻ ዞኽ ዞኽ እናበለ 

ናብ’ቲ ሞባይልካ ትርከበሉ ቦታ ይመርሓካ 
ማለት እዩ። 
“ናይ ምርሳዕ ጸገም ዘለዎም ሰባት፡ ዘቐመጥዎ 
ንብረት ክደልዩ ዘጥፍእዎ ግዜ ቀሊል 
ኣይኰነን” ዝበለ ሓደ ካብቶም ተመራመርቲ 
ዶ/ር ዓሊ ኣዩብ፡ እቲ ምህዞ ኣብቶም ሰባት 
ምስ ፈተንዎ ዕዉት ውጽኢት ከምዝረኸቡሉ 
ገሊጹ። ትሑት ናይ ምዝካር ክእለት ዘለዎም 
ሰባት ነዚ ቴክኖሎጂ ምስ ዝጥቀምሉ፡ ምስ 
ምንዋሕ ግዜን ተጠቃምነቱን፡ ናይ ምዝካር 
ክእለቶም ክምዕብል ከም ዝኽእል’ውን 
ሓቢሩ። 
ኣብ መጻኢ፡ ዝጠፍኣካ ንብረት ክትረክብ 
ዝሕግዝ ጥራይ ዘይኰነ፡ ዝረሳዕካዮ 
ቈጸራን መደባትን ዝሕብር ቴክኖሎጂ 
ከማዕብሉ መደብ ከምዘለዎም ድማ፡ እቶም 
ተመራመርቲ ኣረዲኦም።

ቃንዛ ጭዋዳታት እግሪ ከምዘጋድደሎም’ዩ 
ተሓቢሩ ዘሎ። ብተወሳኺ፡ እዚ ዓይነት ሳእኒ፡ 
ብፍላይ ኣብ እዋን ንጥፈታት 
ኣትለቲክስ ምዝውታሩ፡ ካብ 
ጥቕሙ ጉድኣቱ ከም ዝዛይድ 
እቲ ኣብ መርበብ ሜዲካል 
ኤክስፕረስ ዝወጽአ ሓበሬታ 
ኣብሪሁ ኣሎ። 
ዶግዳግ ጫማ፡ ቅንዕ ኢልካ 
ኣብ ምኻድን ቅርጺ ኣካላትካ 
ኣብ ምስራዕን እወታዊ ጥቕሚ 
ከምዘለዎ’ኳ ብክኢላታት ዝግለጽ 

እንተዀነ፡ ኣበይን መዓስን ክውደ ከምዘለዎ 
ምፍላጥ ግን ኣገዳሲ ምዃኑ ይሕበር።

ወሰኽ ሙቐት ኣርክቲካዊ ውቅያኖስ ሻቕሎት ይፈጥር
ብሰንኪ ከም ካርቦን ዳይኦክሳይድን 
ካልኦትን ዝኣመሰሉ ናብ ህዋ ዝትፍኡ 

መርዛማት ጋዛት፡ ናብ ምድሪ ዝወረደ 
ሙቐት ጸሓይ፡ ናብ ጠፈር ንኸይምለስ 

ዓብዒቦም ብምሓዝ፡ ኣብ ጠፈር ምድሪ 
ብዝኸስትዎ ወሰኽ ናይ ሙቐት፡ ግሎባዊ 
ውዕየት የምጽእ ከምዘሎ ዝፍለጥ’ዩ። 
እንተኾነ፡ ሓድሽ መጽናዕቲ ከም 
ዝሕብሮ፡ ብዘይካ ንጥፈታት ወዲ-ሰብ 
ዝፈጠሮ ዋዒ፡ ዞባ ኣርክቲክ ጠንቁ ብዘይ 
ተፈልጠ ምኽንያት፡ ሙቐት ምውሳኽ 
ካብ ዝጅምር ነዊሕ እዋን ኣቝጺሩ ከም 
ዝርከብ፡ ኣብቲ መጽናዕቲ ዝተሳተፉ 
ተመራመርቲ ሃገራት ኢጣልያ፡ ጀርመን፡ 
ዓባይ ብሪጣንያን ይሕብሩ ኣለዉ። 
እዚ ኣብ ዝባን መሬት ብዘሎ ጋዝ 

ካብ ዓቐን ንላዕሊ ምኽሪ ምእካብ፡ ናይ ምውሳን ዓቕሚ የጉድል!ኣብ ጉዕዞ ህይወት፡ እናተመኻኸርካን 
እናተደጋገፍካን ክትነብር እቲ ዝበለጸን 
ውጽኢታውን ናብራ ክህልወካ ዝሕግዝ እዩ። 
የግዳ፡ ዓቐኑ ዝሓለፎ ምኽሪ ምውሳድ፡ ካብ 
ጥቕሙ ጉድኣቱ ከም ዝዛይድ ስዊዘርላንዳውያን 
ተመራመርቲ ይገልጹ። 
እቶም ተመራመርቲ ዩኒቨርሲቲ ጀኔቫ 
- ስዊዘርላንድ፡ ሓደ ሰብ ካብ ዝተፈላለየ 
ምንጭታት፡ ካብ’ቲ ዘድልዮ ንላዕሊ ምኽሪ 
ዝቕበል እንተዀይኑ፡ ናይ ምውሳን ዓቕሙ 
ከምዝትሕት ይሕብሩ። ንሳቶም፡ ሰባት ብዛዕባ 
ሓደ ጉዳይ ክውስኑ እንከለዉ፡ ፈለማ በቲ ኣብ 
ውሽጦም ዝስምዖም ስምዒት ተደሪኾም ከም 

ዝፍጠር ዝያዳ ሙቐት ናይ ዓለም ወይ 
ሳዕቤን ሓምላይ ገዛ፡ ንዞባ ኣርክቲክ 
ዋዒ ክውስኸሉ ዝጀመረ፡ ካብ 1900 
ኣትሒዙ ምዃኑ፡ መጽናዕቲ ተኻይዱሉን 
ተረጋጊጹን እዩ። ዋላ’ኳ ካብ ሽዑ ጀሚሩ 
መጽናዕቲ እንተተኻየደሉ፡ እቲ ዋዒ ግን 
ቅድሚኡ ኣትሒዙ ጀሚሩ ከም ዝነበረን 
እቲ ምኽንያት ድማ ካብዚ ክግለጽ 
ዝጸንሐ ወጻኢ ክኸውን ከም ዝኽእልን፡ 
ነቲ መጽናዕቲ ኣብ ምስልሳል ዝርከቡ 
ተመራመርቲ ወሲኾም ይገልጹ ኣለዉ። 
ኣብ መወዳእታ እቶም ተመራመርቲ፡ 
እዚ ካብ ዝኾነ ክፋል ዓለምና 
ብዝቐልጠፈ ደረጃ ካብ ግዜ ናብ ግዜ 

እናወዓየ ዝመጽእ ዘሎ ዞባ ኣርክቲክ፡ እቲ 
ቀንዲ ጠንቂ ናይ ዋዒኡ ክፍለጥ ዘለዎ 
ተኽእሎ ግዜ ክወስድ ስለ ዝኽእል፡ 
ስክፍታታት ከም ዘለዎም ምስ ሲ.ኤን.
ኤን ኣብ ዘካየድዎ ቃለ መሕትት 
ኣፍሊጦም። 
ቅድሚ ሕጂ ኣብ ውቅያኖስ ኣርክቲክ 
ዘይርከቡ ዝነበሩ ኦርካስ ዝተባህሉ ዓይነት 
ዓሳታት፡ ኣብዚ እዋን’ዚ ብሰንኪ ምምካኽ 
ናይ’ቲ በረድ፡ ብብዝሒ ክረኣዩ ጀሚሮም 
ከምዘለዉ’ዩ ዝሕበር። እዚ ድማ ንስርዓተ-
ማሕድሮ ወይ ‘ኢኮሲስተም’ ብኣሉታ 
ዝጸልዎ ምዃኑ እቶም ተመራመርቲ 
ወሲኾም የረድኡ።

ዝውስኑ’ዮም ዝኣምኑ። ቅንዑነት ናይ’ቲ ኣብ 
ውሽጦም ዘሎ ስምዒት ንምርግጋጽ ድማ፡ 
ካብ ብደገ ዘለዉ ካልኦት ሰባት ምኽሪ ይጽበዩ 
ይብሉ። 
ካብ’ዚ ተበጊሶም ከኣ፡ “ካብ ካልኦት እንቕበሎ 
ምኽሪ፡ ዋላ’ኳ ኣብ ውሳነና ደጋፍን ኣማእዛንን 
ይኹን፡ ክበዝሕ እንከሎ ግን፡ ናይ ምውሳን 
ዓቕምናን ርእሰ ተኣማንነትናን ናብ ዝተሓተ 
ደረጃኡ ዘጉድል፡ ኣብ ጥርጥር ድማ ዝሸምም 
እዩ” ክብሉ መኺሮም። 
እቶም ዝቐለሉ ውሳነታት ናይ ህይወት፡ እንታይ 

ዓይነት ክዳን ንኽደን፣ ናብ ኣየናይ ቤት-መግቢ 
ንኸይድ፣ ካልእን ዝኣመሰሉ ውሳነታት፡ በቲ 
ኣብ ውሽጥና ዝስምዓና ድሌትን ድርኺትን 

ተመርኲስና ክንውስኖ እንኽእል ቀሊል 
ነገር እዩ። እቶም ዓበይቲ ውሳነታት ናይ 
ህይወትና ግና፡ በቶም ኣብ ጉዕዞና ክጸልዉና 

እነፍቅደሎም መማኽርትና ዝምእዘን 
ስለ ዝዀነ ክንጥንቀቕ ይግባእ። እቲ 
ምኽርን ሓበሬታን ምስ ዝበዝሕ ከኣ፡ 
ላንጋ ላንጋ ከትርፈና ከም ዝኽእል 
ተረዲእና፡ ምስትውዓልና ክሰፍሕ 
ከምዘለዎ፡ ሮበርት የርክ ዝተባህለ ሓደ 
ካብቶም ተመራመርቲ የነጽር።
ካብ ሰባት ይኹን መርበባት እንረኽቦ 

ምኽርን ሓበሬታን ክበዝሕ ከም ዘይብሉ 
ዘመልከቱ እቶም ተመራመርቲ፡ እቲ 
እንረኽቦ ምኽርን ማዕዳን ድማ ኣብ 
ህይወትና ብዝግባእ እንቈጻጸሮን እነማዝኖን 
ክኸውን ከምዘለዎ ሓቢሮም። ብፍላይ 
ኣብ’ዚ ዘለናዮ ምዕቡል ናይ ቴክኖሎጂ 
እዋን፡ ኢንተርነትን ኣፕሊከይሽናትን 
ተጠቒምና እንረኽቦም ሓበሬታታት ዝንቡዕ 
መረዳእታ ከየትሕዙና፡ እቶም ተመራመርቲ 
ኣብ መወዳእታ ኣትሪሮም ይላበዉ።

ፈታዊ ከልቢዛንታ
ሻምናይ ክፋል፦ሻምናይ ክፋል፦

“ማማ ሽኮር ሎሚ ሓንቲ መደብ ኣውጺአ 
ኣለኹ?” ክዛረባ ዝተሰከፈ መሰለ።

“ናይ ምንታይ መደብ እዩ?” ወዳ ጎቦ ጎቦ 
ምባሉ ደስ ኣይበላን።

“ማማ ሓብተይ ሎሚ ንጃክ ከኽትቦ እየ፡” 
ዓይኒ ዓይኒ ኣዲኡ እናረኣየ ተዛረበ።

“እንታይ? ኣበይ ኬድካ ከተኽትቦ?” ብዛዕባ 
ክታበት ከልቢ ዋላ ሓንቲ ኣፍልጦ ኣይነበራን።

“ኣንቲ ማማ ኣብዚ ቀረባ እዩ...” 

“ኣበይ ቀረባ?” ዘረብኡ ከይወድአ ኮለፈቶ።

“ኣብዚ እንዳ ሕርሻ ገዛ ኮለኞ፡” ብኢዱ 
ናብቲ ዝሓስቦ ዝነበረ ከባቢ ኣመልከተላ።

“ኣብዚ ገዛ ኮለኞ?” ፍኹስ በላ። 

“እወ። ፈሊጥክዮ ምሽ?” ክምስ ብምባል 
ሓተታ።

“እወ ፈሊጠዮ። እንታይ እንታይ እዩ 
ዘድልየካ?” ወዳ ዝደልዮ ክትፈልጥ ደለየት። 
ከልቢ ካብ ኣዕበዩ እንተተኸትበ ከምዝሓይሽ 
ተረድኣ።

“ሓደ መለለዪ ስድራ ተድልየኒ...”

“ሕራይ ቀጽል፡” ኣደ ብርሃነ ገሪምዋ ኣብ 
መንጎ ዘረብኡ ኣተወት።

“ኣንቲ ማማ ጽን ኢልኪ እንዶ ስምዕኒ። 
ትሽርሽርኒ ኣለኺ፡” ናይ ውሉድ ሕንቃቐ 
ብዝመስል ተዛረበ።

“እዋይ ወደይ ንስኻ ድማ ኣይትሕተተኒ። 
ትም ኢልካ ዘረባኻ ወድእ፡” ኣደ ብርሃነ ክምስ 

በለት።

“ሕራይ ሓደ መለለዪ ስድራ ምሽ ኢለኪ። 
ካልኣይቲ ድማ ሚእትን ዓሰርተን ናቕፋ 
የድልየኒ፡” እናተሰከፈ ተዛረበ። ሚእትን ዓሰርተን 
ናቕፋ ኣዝዩ ብዙሕ ገንዘብ ኮይኑ ተሰመዖ።

“ሚእትን ዓሰርተን! መን ከምኡ ኢሉካ?” 
ኣደ ብርሃነ ንወዳ እናጠመተት ሓተተት።

ብርሃነ፡ “ኣቤል ዓርከይ ትፈልጥዮ እንዲኺ? 
ኣብ ገዝኦም ከልቢ ስለዘለዎም ጽቡቕ ገይሩ 
ይፈልጥ እዩ፡” ክትኣምኖ ደለየ።

“እዋእ እንታይ ድኣሉ ዝግበሮ?” መንከሳ 
ደጊፋ ክትሓስብ ጀመረት።

“ኣንቲ ማማ እንታይ ድኣ ዓቢ ነገር ከም 
ዝሓተትኩኺ ከምዚ ገይርኪ ትሓስቢ፡” ክምስ 
ብምባል ተዛረባ።

“ብርሃነ ወደይ ካልእ መዓልቲ ንግበራ። 
ሕጂ ክንድኡ ዝኣክል ገንዘብ ኣይሓዝኩን፡” 
ኣደ ብርሃነ ንወዳ ብገለ ምኽንያት ከተትርፎ 
ደለየት።

“ኣንቲ ማማ ገንዘብ ዲኺ ስኢንኪ?” ብርሃነ 
ነዲኡ ሓተታ።

“እወ ክንድኡ ዝኣክል ገንዘብ ኣይሓዝኩን፡
” ገጻ ኣሰረት።

“ድሓን ማማ ኣይትሻቐሊ። ካብ ካሳይ 
ክወስድ እኽእል እየ፡” ፍታሕ ዝመሰሎ ተዛረበ።

“ኣይ ካብ ካሳስ ፈጺሙ ኣይከውንን እዩ፡” 
ኣደ ተቓወመት።

“እሞ ማማ ሽኮር ንስኺ ሃብኒ። ኣነ ድማ 
ካልእ ግዜ ክህበኪ እየ፡” ኣብ ሕቝፎኣ ኣትዩ 
ለመነ።

“መቸም ዝሓሰብካዮ ከይገበርካ ትድቅስ 
ኣይኮንካን። ሕራይ በል ቦርሳይ ኣምጽኣለይ። 
እቲ መለለዪ ስድራ ድማ ኣብ ናይ ኮሞዲኖ 

ተሳሓቢ ኣለካ ኣምጽኣዮ፡” ድልየት ወዳ 
ከተማልእ ሓሰበት።

“ዓሽ ማማ ሽኮር ንስኺ እኳ ናይ ብሓቂ 
ኣደ ኢኺ! የቐንየለይ ማማ ሽኮሪና.. ኣላ ኣብ 
ገዛና..” መዝሙሩ እናዘመረ ናብ ውሽጢ 
ገዛ ኣተወ። ከምቲ እተባህሎ ቦርሳን መለለዪ 
ስድራቤትን ሒዙ ናብ ኣዲኡ ተመልሰ።

“እንኪ ማማ ሽኮር፡” ቦርሳን መለለዪ 
ስድራቤትን ኣብ ኢዳ ኣረከባ። 

ኣደ ብርሃነ፡ ቦርሳ ክትፍትሽ ጀመረት። 
ካብቲ ዝነበራ ገንዘብ ሚእትን ዓሰርተን ናቕፋ 
ፈልያ ኣውጽአት።

“ብርሃነ ወደይ እዚአን እተን ገንዘብ እየን። 
እዚኣ ድማ መለለዪ ስድራቤት፡” ንኽልቲአን 
ኣብ ኢዱ ኣረከበቶ። ቀጺላ፡ “እዚ ወደይ 
ተጠንቂቕካ ኣኽቲብካዮ ምጻእ። ንኣቦኻ ግን 
ከይትነገሮ፡” ኣደ ብርሃነ ብጥንቃቐ ተዛረበት።

“ኣንቲ ማማ ሓሚምኪ ዲኺ? ንባባ ነጊረ 
ባዕለይ ክጠፍእ። በዚስ ቅሰኒ። ሕጂ ኣቤል 
ዓርከይ ይጽበየኒ ኣሎ ቻው፡” ብጒያ ናብቲ 
ካብ ካንሸሎ ወጻኢ ዝጽበዮ ዝነበረ ዓርኩ ከደ።

ኣቤል ዓርኩ ክሳብ ዝመጽእ ኣብቲ ከባቢ 
ብትዕግስቲ ክጽበ ስለዝጸንሐ ዓርኩ ምስ 
መጽአ፡

“ብርሂን ዓርከይ ሰሊጡካዶ?” 
ንዓርኩ ዓይኑ ዓይኑ እናጠመተ ተዛረበ።

“ማማ ሽኮር እንድያ ክልቲኡ 
ሂባትኒ፡” ብርሃነ ነቲ ኣብ ኢዱ ዝነበረ 
ንዓርኩ እናኣርኣየ ተዛረበ።

“ዋው! ቤላ እምበር። በል ሕጂ 
ንኺድ፡” ካብቲ ዝነበሮ ተበገሰ።

“ንኺድ ሕጂ ድኣ እንታይ ኣለና። 
ጃኪ ዓርከይ ክኽተብ እዩ፡” ብርሃነ 
ቀዲምዎ ሰጐመ።

ተተሓሒዞም ናብ ጃኪ በጽሑ። ጃኪ 
ንብርሃነ ምስ ረኣየ ገመዱ በቲኹ ክቐርቦ 
ደለየ። ድምጺ ብምግባር ደጋጊሙ ናብ 
ብርሃነ ክቐርብ ፈተነ።

ብርሃነ፡ “ጃኪ ዓርከይ ሎሚ ክትክተብ 
ኢኻ። ተኸቲብካ ጥዑይ ከልቢ ክትከውን 
ኢኻ፡” ኣብ ጐድኑ ኮፍ ኢሉ ተኣሲሩሉ 
ዝነበረ ገመድ ክፈትሕ ጀመረ። ኣብታ 
ገረብ ተኣሲራ ዝነበረት ገመድ ፈትሓ። 
ንጃክ ድማ ኣብ ሕቑፍኡ ኣእተዎ።

“ኣቤል ዓርከይ ሕጂ እንታይ ተሪፉና 
ንኺድ ምሽ?” ብርሃነ ንኣቤል ዓርኩ 
እናጠመተ ተዛረበ።

“ሕጂ ድኣ ንኺድ። ጃኪ ድማ 
ክጽብቕ ኮይኑ፡” ብጽባቐ ጃኪ ዝተገረመ 
መሰለ። ካብቲ መጀመርታ ዝርኣዮ 
ብዙሕ ለውጢ ርኣየሉ።

“እወ መግቢ እህቦ ኣለኹ። ሓደ ሓደ 
ግዜ ድማ ጸባ ስርቕ ኣቢለ እህቦ እየ። 
ከም ናትኩም ጽቡቕ ከልቢ ክኾነልና 
ተስፋ ኣለኒ፡” ብርሃነ ካብቲ ዝነበሮ 
እናሰጐመ ተዛረበ።

“ካብ ናትና ንላዕሊ ክኸውን እዩ። በል 
ንኺድ፡” ካብታ መካበብያ ወጺኦም ናብ 
ሕክምና እንስሳ ቪላጆ ክኸዱ መገዶም 
ጀመሩ። 

ብርሃነ፡ ንጃኪ ኣብ ሕቝፎኡ ገይሩ 
ብኹርዓት ገዛውቶም ወዲኦም ጽርግያ 
ዓዲ ሰግዶ ሰገሩ። ጐድኒ ጐድኒ 
ሆስፒታል ቤት መኻእ ገይሮም ኣብ 
ካንሸሎ ሕክምና እንስሳ በጽሑ። ማዕጾ 
ናይቲ ሕክምና ተኸፊቱ ስለዝነበረ ናብ 
ውሽጢ ኣተዉ። 

                     ይቕጽል                     ይቕጽል

ጽምብል ናጽነት፡ ቈልዑ ብስእሊ ኣብ 
ጐደና ሓርነት

ጽምብል ናጽነት ኣብ ጐደና ሓርነት
ፍቱዋት ተማሃሮ፡ ብምኽንያት 

መዓልቲ ናጽነትና ድሮ 24 ግንቦት 
ኣብ ጐደና ሓርነት ተዛዊርና ነይርና። 
ጐደና ሓርነት ብመብራህቲ ወቂባ 
ንኽትርእያን ክትዛወረላን ባህ እተብል 
ጐደና ኮይና ነበረት። ኣብዚ ጐደና 
ተማሃሮ ብሓጐስ ንየው ነጀው ክብሉ 
ይርኣዩ። ንሕና ድማ ገለ ካብዞም 
ተማሃሮ ረኺብና ኣዕሊልና ነይርና። 
ዕላሎም ይቕጽል ሰናይ ንባብ!!

ምስ ነብስኺ ከተላልይና?ምስ ነብስኺ ከተላልይና?
ስመይ ዮርካቤል ኣባዲ እበሃል። 

ዓመተይ 9 ኣብ ቤት ትምህርቲ 
ፊላንድ ሳልሳይ ክፍሊ እመሃር።

ኣብዚ ጐደና እንታይ ክትገብሩ ኣብዚ ጐደና እንታይ ክትገብሩ 
መጺእኩም?መጺእኩም?

ብምኽንያት 24 ግንቦት ምስ 
ስድራይ ክንዛወር መጺእና።

24 ግንቦት እንታይ ኣሎ?24 ግንቦት እንታይ ኣሎ?
24 ግንቦት መዓልቲ ናጽነት 

ኤርትራ እዩ።
ናጽነት እንታይ ማለት እዩ?ናጽነት እንታይ ማለት እዩ?

ናጽነት ድኣ ተጋደልቲ ዝሃቡና 
ህያብ ማለት እዩ። ንናጽነት እኳ 
ተጋደልቲ እዮም ኣምጺኦማ።

ከመይ ገይሮም ኣምጺኦማ?ከመይ ገይሮም ኣምጺኦማ?
ምስ ኣምሓሩ ተዋጊኦም 

ኣምጺኦምልና። 
ንተጋደልቲ እንታይ ትብልዮም?ንተጋደልቲ እንታይ ትብልዮም?

የቐንየልና ናጽነት ዝሃብኩምና 
እብሎም። ንሕና ድማ ተማሂርና 
ሃገርና ክንሕሉ ኢና እብሎም።

* * *
ምስ ነብስኻ ከተላልየና?ምስ ነብስኻ ከተላልየና?

ስመይ መንከም ዮናታን እበሃል። 
ኣብ ቤት ትምህርቲ ኢራፋይለ 
ተማሃራይ ሳልሳይ ክፍሊ እየ።
ኣብዚ ጐደና ምስ መን መጺእካ?ኣብዚ ጐደና ምስ መን መጺእካ?

ምስ ባባን ማማን ኣሕዋተይን 
መጺአ።

እንታይ ክትገብሩ መጺእኩም?እንታይ ክትገብሩ መጺእኩም?
ናይ ዕስራን ኣርባዕተን ግንቦት 

ክንዛወር።
ኣብ ዕስራን ኣርባዕተን ግንቦት ኣብ ዕስራን ኣርባዕተን ግንቦት 

እንታይ ኣሎ?እንታይ ኣሎ?
ኤርትራ ሃገርና ናጽነት ዝረኸበትሉ 

ዕለት እዩ። 
ናጽነት እንታይ ማለት እዩ?ናጽነት እንታይ ማለት እዩ?

ናጽነት ማለት ድኣ ከምዚ ናትና 
ደስ ኢሉካ ምዝዋራ ማለት እዩ። 
ናጽነት ስለዝኾነ ኢና ተሓጒስና 
ንዛወር ዘለና።

ናጽነት ብኸመይ ንሕልዋ?ናጽነት ብኸመይ ንሕልዋ?
ተማሂርና ብመሬት ብባሕሪ 

ብምድሪ ብኹላ ንሕልዋ። 
ብምኽንያት 24 ግንቦት ሰላም ብምኽንያት 24 ግንቦት ሰላም 

ትብሎም እንተለካ?ትብሎም እንተለካ?
ንስድራቤተይ ኣዕሩኽተይ 

ንመምህራነይ ዮሃና እብሎም።
የቐንየልና!የቐንየልና!

ገንዘብኩም። ኣነ ድማ የቐንየለይ!!
* * *

ምስ ነብስኺ ከተላልይና?ምስ ነብስኺ ከተላልይና?
ስመይ ከውሰር ዓብደላ እበሃል። 

ኣብ ቤት ትምህርቲ ጃልያ ተማሃሪት 
ሳልሳይ ክፍሊ እየ።

ኣብ ጐደና ሓርነት እንታይ ኣብ ጐደና ሓርነት እንታይ 
ትገብሩ ኣለኹም?ትገብሩ ኣለኹም?

ምስ ስድራቤተይ ናይ 24 ግንቦት 
እዛወር ኣለኹ።

ኣብ 24 ግንቦት እንታይ ኣሎ?ኣብ 24 ግንቦት እንታይ ኣሎ?
ናጽነት ኤርትራ ዝኾነሉ እዩ። 

ንሕና ድማ ሕጂ ምስ ስድራ ንዛወር 
ኣለና።

ናጽነት እንታይ ማለት እዩ?ናጽነት እንታይ ማለት እዩ?
ናጽነት ማለት ብፍቕሪ ብሓባር 

እትውዕለሉ እዩ።
ናጽነት መን ኣምጺእዋ?ናጽነት መን ኣምጺእዋ?

ጀጋኑ ተጋደልቲ ኣምጺኦማ።
ካበይ ኣምጺኦማ?ካበይ ኣምጺኦማ?

ካብ በረኻ ምስ ወተሃደራት 
ተዋጊኦም ኣምጺኦማ።

ብምኽያት ናጽነት ንተማሃሮ ብምኽያት ናጽነት ንተማሃሮ 
እንታይ ትብልዮም?እንታይ ትብልዮም?

ንተማሃሮ ጽቡቕ ገይርኩም 
ተዛወሩ። ናጽነት ጥዕምቲ ስለዝኾነት 
ከምዚ ናትና ኣስተማቕርዋ እብሎም።

የቐንየልና ከውሰር!የቐንየልና ከውሰር!
ገንዘብኩም ኣነ ድማ የቐንየለይ!!

ቅያ ስጡም መስርዕ!!

ኣከባቢ ምዕቃብን ምስሳንን ህይወታዊ ብዙሕነት
 ህይወታዊ ብዙሕነት ብኣሉታ ዝጸልዉ ረቛሒታት

 ኣብ ካልኣይ ክፋል ናይ’ዚ፡ 
“ምዕቃብን ምስሳንን ህይወታዊ 
ብዙሕነት” ዘርእስቱ ብተኸታታሊ 
እነቕርበልኩም ዘለና ጽሑፍ፡ 
ህይወታዊ ብዙሕነት፡ ሰረት-ህላወ 
ሂወት ዘለዎም ፍጡራት ኮይኑ 
ብኡ መንጽር፡ብዙሕ ረብሓ ዘለዎ 
ሰፊሕን ገፊሕን ዓውዲ ምዃኑ 
ገሊጽና። ኣግራብን እንስሳታትን 
ምንጪ ባህላውን ዘመናውን ኣፋውስ 
(መድሃኒት) ማንቲለን ኣንጭዋን ከኣ 
ብፍሉይ ዘመናዊ ሕክምና ንምምዕባል 
ዘገልግሉ እንስሳታት ምዃኖም’ውን 
ገሊጽና። ግደ ኣግራብ ሚዛን ኵነታት 
ኣየር ኣብ ምሕላውን ዑደት ካርቦን 
ኣብ ኣየር ኣብ ምቊጽጻርን፣ ረብሓን 
ጥቕሚን ታህዋሳውያን ኣብ ሓመድን 
ጽላት ቱሪዝም ኣብ ምዕባለ ሓንቲ 
ሃገር ዝህልዎ ግደን…ወዘተ ብዝርዝር 
ነቢብና። 3ይ ክፋሉ ይቕጽል፡- 

****
 ውጽኢት ዝተፈላለዩ መጽናዕቲታት፡ 

ጸጋታት ህይወታዊ ብዙሕነት እዛ 
ምድሪ፡ ካብ ግዜ ናብ ግዜ እናሰሓወ 
ይኸይድ ከምዘሎን ኣብ ኣስጋኢ 
ኵነታት ከምዝርከብን የረድኡ። ቀንዲ 
ጠንቂ ናይ’ዚ 
ተባሂሎም ብዙሓት ምኽንያታት 

ክጥቀሱ ዝኽእሉ’ኳ እንተዀኑ፡ 
ክሊማዊ ለውጢ፡ ምስፍሕፋሕ 
ምድረ-በዳነት፡ ምድካይን ልዕለ 
ምዝመዛ ጸጋታት መሬትን፡ ምብዳም 
(ምብራስ) መዕቆቢ እንስሳታት ዘገዳም፡ 
ብከላ ኣከባቢ፡ ደርቂ፡ ባርዕ ሓዊ፡ ሃድን 
ካብ’ቶም ብቐዳማይ ደረጃ ዝስርዑ 
እዮም።   
 ኣብ ኤርትራ፡ ብሰንኪ ነዊሕን 

ተኸታታሊን ደርቂን ኲናትን፡ ክሊማዊ 
ለውጢ፡ ብርሰት ኣግርብ፡ ስንኮፍ 
መሓድሮ ተፈጥሮኣዊ ጸጋታት…
ዝጠንቆም፡ ኣብ ሓደጋ ወዲቖም 
ንዝጸንሑ እንስሳታትን ኣግራብን ናብ 
ንቡር መሊስካ ንምዕቃቦም ኣድላይ 
ጻዕርታት ይካየድ እኳ እንተኾነ፡ 
ብዝተወደበ ተጠናኺሩ ክቕጽል፡ 
ተራን ምትሕብባርን ሕብረተ-ሰብ 
ክሕይል የድሊ።  

ክሊማዊ ለውጢ፡- ክሊማዊ ለውጢ፡- 

 ክሊማዊ ለውጢ፡ ህይወታዊ 

ብከላ ኣየር

ምምካኽ ኣኻውሕ በረድ

ብርሰት መሓድሮ ህይወታውያን

ብዙሕነት ኣብ ምስሳን ኰነ ምጉዳል 
ኣሉታውን እወታውን ጽልዋ ካብ 
ዝገብሩ ረቛሒታት ሓደ እዩ። ካብ 
መካይን፡ ፋብሪካታትን ካልኦትን 
ናብ ኣየር ዝትፍኡ በከልቲ ጋዛት 
(ካርቦንዳይ-ኦክሳይድ፡ ሚቴን፡ ኒትሮስ-
ኦክሳይድ፡ ሃሎጅን ወዘተ.) ኣብ ኣየር 
ተወሳኺ ጸቕጢ ብምፍጣር፡ ክሊማዊ 
ለውጢ ኣብ ምግዳድ ልዑል ግደ 
ዝጻወቱ እዮም። ከም ሳዕቤኑ ድማ፡ 
መጠን ሙቐት ኣብ ኣየር፣ ምምዝንባል 
ወቕቲ፣ ጠንቂ ዝተፈላለዩ ሕማማት፣ 
ምምካኽ ኣኻውሕ በረድ የኸትሉ። 
መጠን ትሕዝቶ ማይ ውቅያኖሳትን 
ባሕርታትን ብምውሳኽ ዝፍጠር 
ዕልቕልቕ፣ ብርሰት (ዕንወት) ባህርያዊ 
ጸጋታት፡ እንስሳታትን ኣትክልቲን 
ኣኸቲሎም ገዚፍ ዕንወት የስዕቡ።   
 ንዝተፈላለዩ ጽላታት ማለት 

ሕርሻ፡ ጥዕና፡ ሃብቲ ባሕሪ፡ ኣግራብ፡ 
ብኣሉታ ዝጸሉ ክሊማዊ ለውጢ፡ 
ብሕልፊ ኣብዚ እዋን’ዚ፡ ምምካኽ 
ወይ ምርቃቕ ኣኻውሕ በረድ ገለ 
ደሴታት ፈጢሩ ምህላዉ ይሕበር። 
ነዚ ብዝምልከት ዝተኻየዱ ዳህሳሳትን 
መጽናዕቲታትን ከም ዘነጽርዎ ኸኣ፡ 
ሰለስተ ሲሶ ካብተን ኣብ ደሴታት 
ኤውሮጳ ዝርከባ 122 ዓሌታት ኣዕዋፍ 
ከምዝጸነታን ብዘይካ’ዚ ኣብ ባሕሪ 
ኣብ ልዕሊ ዝነብሩ ህይወታውያንን 
ዕንባባታት ባሕሪን ከቢድ ጽልዋ 
ፈጢሩ ኣሎ። 
 ኤርትራ ጽልዋ ክሊማዊ ለውጢን 

ሳዕቤናቱን ንምምካት፡ ውጽኢቱ 
ብዘገምታ ዝርአ፡ ከም ህንጸት 
ዲጋታትን ራህያታትን ጀሪፋትን፡ 
ከምኡ’ውን ምግራብ ዝኣመሰሉ 
ብርክት ዝበሉ ንጥፈታት ኣብ 
ምክያድ ትርከብ። 

ምዕናው መዕቈቢ እንስሳታት፡ምዕናው መዕቈቢ እንስሳታት፡-    

 ምብራስ መዕቈቢ ህይወታዊ 
ብዙሕነት፡ ሸለል ተባሂሉ ክርአ 
ዘይብሉ፡ ምጽናት ህይወታውያን 
ዘተባብዕ ንጥፈት እዩ። ኣብ’ዚ ዘለናዮ 
መዋእል፡ ኣብ ዝዓበየ ክፋል ትሮፒካዊ 
ቅናት ምድሪ፡ ብርሰት ኣግራብ እናበኣሰ 
ይኸይድ ኣሎ። ደቡባዊ ምብራቕ 
እስያ ንኣብነት፡ ሕርሻዊ ኢንዱስትሪ 
ብዝለዓለ ዝካየደሉ ሰፊሕ ዞባ እዩ። 

ክንዲ ዝዀነ ንመሬት 
ሕርሻ እናተባህለ ሰፊሕ 
ከባቢታት ሸፊኖም ኣብ 
ልዕሊ ዝጸንሑ ኣግራብ፡ 
ጽዑቕ ብርሰት ክፍጸም 
ጸኒሑን ኣሎን። ኣነባብራ 
ህዝቢ እዛ ዓለም ጒራ 
ጉራ ምዃኑ ዘርእየና፡ 
ከም በዓል ቻይናን 
ቬትናምን ዝኣመሰላ 
ሃገራት ከኣ ብኣንጻሩ፡ 
ንምግራብ ዝለዓለ 
ቈላሕታ ብምሃብ፡ ኣብ 
ዳግመ ምግራብ ብዙሕ 
ስራሕ ክሰርሓ ክኢለን 
ኣለዋ።  
 ኣብ ሰሜን ኣሜሪካን 

ኤውሮጳን ካብ 1980 
ጀሚሩ ክካየድ 
ብዝጸንሐ ብርሰት፡ 
ሓደ ሕምሲት ካብ 
መዕቆቢ ኣዕዋፍ ምሉእ 
ብምሉእ ከምዝዓነወ 

ይፍለጥ። ናብዚ ደረጃ’ዚ ካብ 
ዘብጽሐ ምኽንያታት ሓደ፡ ኣብ ገለ 
ብኢንዱስትሪ ዝማዕበላ ሃገራት ከዘንቲ 
ማይ ዲጋታት ንዅሉ ብዝጥዕም 
መገዲ ኣብ ክንዲ ዘገልግል፡ ዝዓበየ 
ክፋሉ ንኢዱስትራዊ መዓላ ይውዕል 
ስለዘሎ እዩ። በዚ ድማ ኣብ ህይወታዊ 
ብዙሕነት ከቢድ ስግኣት ይፈጥር 
ምህላዉ ይግለጽ። 
 ቅጥዒ ኣልቦ ምግፋፍ ኣብ ማይ 

ዝነብሩ ህይወታውያን እውን (30% 
ኣቢሉ ይበጽሕ) ሓደ ካብ ዓበይቲ 
ጸገማት እዩ። ኣብ ሓደ ከባቢ ዘየዕርፍ 
ንጥፈታት ምግፋፍ፡ ኣብ ጽንተት 
ህይወታዊ ብዙሕነት ዕዙዝ ግደ 
ኣለዎ። ኣዕናዊ ኣገባብ ምግፋፍ 
ዓሳታት ከኣ፡ ኣብ ብርሰት ዕንባባታትን 
ሳዕሪታትን ባሕሪ ከቢድ ዕንወት 
የኸትል ኣሎ። ነዚ ኣመልኪቶም 
በብእዋኑ ዝቐርቡ ጸብጻባት ከም 
ዝሕብርዎ፡ ብደረጃ ዓለም ዓሳታት 
ብብዝሒ ኣብ ዝግፈፍሉ እዋን፡ 
ብዓይነትን ብዝሒን ኣብ ባሕሪ ዝነብሩ 
600 ሽሕ መጥበውቲ ዝርከብዎም 
86 ሽሕ ጎብየ ባሕሪን ካልኦትን 

ይግፈፉ። ኣብ ዝሰፍሐ ማያዊ ኣካል 
እዛ ምድሪ ከምዚ ዓይነት ስራሕ 
ብስፍሓት ዝካየድ ኮይኑ፡ ኣብ ሰሜናዊ 
ምብራቕ ኣትላንቲክ ግን ዝሓሸ ናይ 
ምዕቃብ ተርእዮ ከምዘሎ እቶም 
መጽናዕቲታት ወሲኾም ይሕብሩ።
 ጸብጻባት ከምዝሕብርዎ፡ ቅድሚ 

100 ዓመት፡ 30 ሚእታዊት መሬት 
ኤርትራ ብኣግራብ ዝተሸፈነ እዩ 
ነይሩ። ኣብ’ዚ እዋን’ዚ ግን ናብ 
ኣዝዩ ዘተሓሳስብ ማለት ትሕቲ 
1 ሚእታዊት ወሪዱ ኣሎ። እዚ 
ዝዀነሉ ብዙሓት ምኽንያታት እኳ 
እንተሎ፡ ገለ ካብኡ ዝዓበየ ክፋል 
መነባብሮ ሕብረተ-ሰብና ኣብ ኣግራብ 
ዝተሞርኰሰ ምዃኑ እዩ። ሕብረተ-
ሰብና 80 ሚእታዊት ናይ ጸዓት 
ጠለቡ ኣብ ገረብ ዝተመርኰስ እዩ። 
በዚ ድማ ጠለብ ጸዓት ንምምላእ፡ 
ዓመታዊ ኣስታት 4.4 ሚልዮን 
ሜተር ኵብ ኣግራብ ይቚረጹ። ከም 
ሳዕቤኑ ዓመታዊ ካብ 35 ክሳብ 70 
ሚልዮን ቶን ሓመድ ብማይን ንፋስን 
ይብሕጎግ። ሰኣን ግቡእ ምሕደራን 
ክንክንን ዓመታዊ ክንድዚ ዝኣክል 
ሓሪስካ ዘይተኣደነ እቶት ክኽዕበት 
ዝግባእ ዝነበረ ፍርያም ሓመድ 
ክትስእን ገዚፍ ክሳራ እዩ። ካልእ ምስ 
ብርሰት ኣግራብ ተኣሳሲሩ ዝኸይድ 
ጸገም፡ መዕቈቢኦም ዝተደፍረን 
ዝዓነወን እንስሳ ዘገዳም፡ ንድሕነቶም 
ክብሉ ናብ ጐረባብቲ ሃገራት ዝስደዱ 
ምዃኖም እዩ።  

ብከላ፡-ብከላ፡-   
 ብከላ፡ ብብዙሕ ገጻት ዝኽሰት 

ህይወታዊ ብዙሕነት ኣብ ምጽናት 
ልዑል ግደ ካብ ዝጻወቱ ንጥፈታት 
ሓደ’ዩ። ምንጪ ብከላ ዝኾኑ ብዙሓት 
ነገራት ክጥቀሱ ይኽእሉ። ገለ ካብቶም 
ንኣየር፡ ማይን ሓመድን ዝብክሉ ካብ 
ዝተፈላለዩ ትካላት (ፋብሪካታት፡ 
መካይን) ዝወጹ በከልቲ ጋዛት፡ 
መርዛማት ኬሚካላት ከምኡ’ውን ካብ 
መንበሪ ኣባይቲ፡ ኣብያተ ጽሕፈትን 
ዝተፈላለዩ ትካላትን ዝጓሓፉ ፈሰስትን 

ደረቕን ጐሓፋት እዮም። 
 ብከላ ናይትሮጅን ፎስፎረስን 

ኣብ ህይወታዊ ብዙሕነት መፍትሒ 
ዘይተረኽቦ ኣስጋኢ ኰይኑ ዝቕጽል 
ዘሎ ክስተት እዩ። ሃገራት ኤውሮጳን 
ኣመሪካን፡ በዞም ጋዛት እዚኣቶም 
ዝስዕብ ብከላ ንምቊጽጻር ጸዕርታት 
የካዪዳ’ኳ እንተዀና፡ ዛጊት ኣብ ባይታ 
ዘምጽኦ ለውጢ ግን የለን። እኳ ድኣ 
ሳዕቤኑ እናበኣሰን ከም ውጽኢቱ 
ድማ ብቐሊሉ ሸለል ተባሂሉ ክሕለፍ 
ዘይግበኦ ኰይኑ ይቕጽል ኣሎ። 
ሃገራት እስያ፡ ደቡብን ማእከላይን 
ኣመሪካን ኣብ ትሕተ ሰሃራ 
ዝርከባ ሃገራትን እውን ኣብ ብከላ 
ናይትሮጅን ፎስፈረስ ኣበርክቶአን 
ቀሊል ስለዘይኮነ፡ ንኽብደት ሳዕቤን 
ብከላ ኣብ ኣየር ኣዛይድዎ ይርከብ። 
ብዘይካ’ዚ፡ ካልኦት ሓደስቲ ተጐዳእቲ 
ባእታት’ውን ይፈርዩ ከምዘለዉ 
ዝጠቕሱ ገለ መጽናዕታት፡ ብሕልፊ 
ውጽኢት ዝተፈላለዩ ስርሓት ዝዀኑ 
ብኸበድቲ ማዕድናት ዝተዳለዉ 
ጸረ-ባልዓት፡ ዘርኢ ኣብ ምርባሕ 
ልዑል ግደ ዘለዎም ሓሸራታትን 
ኣዕዋፍን ጒድኣት የስዕቡ ስለ ዘለዉ፡ 
ንምውጋዶም ዝተፈላለያ ሃገራት 
ሕጊ ነዲፈን ክሰርሓ ይግደዳ ኣለዋ።
 ኣብ ሃገርና፡ ዝተፈለለዩ ደረቕን 

ፈሳስን ጐሓፋት ከምዘለዉ ካብ 
ዓይኒ ተዓዛቢ ዝኽወል ኣይኰነን። 
ኣብ ህይወት ሰብ፡ እንስሳን ኣከባብን 

ዘውርድዎ ኣሉታዊ ሳዕቤን ኣብ 
ግምት ኣትዩ፡ እንተተኻኢሉ ምሉእ 
ብምሉእ ዝውገድሉ፡ እንተዘይኰነ 
ኸኣ፡ ዘውርድዎ ጉድኣት ንምጉዳል 

ይስራሓሉ እኳ እንተሎ፡ ኣብ ምሕደራ 
ጐሓፍ ክንጥቀመሎም ኣብ ዝግብኣና 
ሜላታት (ፍልጠትን ቴክኖሎጂን) 
ዝተርፈና ብዙሕ እዩ።

ህይወታውያን ባዕዳውያን ህይወታውያን ባዕዳውያን 
ወረርቲ፡- ወረርቲ፡- 

 እዚኦም ህይወታውያን ባዕዳውያን 
ወረርቲ ዝበሃሉ እንስሳታትን 
ኣትክልቲን ኰይኖም፡ ካብ ካልእ 
ቦታታት ሳጊሞም ብምምጻእ፡ 
ኣብ ልዕሊ እቶም መበቆላውያን 
ጒድኣት ዘውርዱ (ዘስዕቡ) እዮም። 
እዞም ወረርቲ፡ ካብ ግዜ ናብ ግዜ 
እናሰሰኑን ዝርገሓኦም ኣብ መላእ 
ዓለም እናሰፍሐን ይኸይድ ምህላዉን 
ንምቊጽጻሮም ክከኣል ተባሂሉ ኸኣ፡ 
ኣብ ዝተፈላለያ ሃገራት መጽናዕታት 
ክካየዱ ምጽንሖምን ይፍለጥ። 
ናይ’ዚ ኣብነት፡ ኣብ 57 ሃገራት 
ቅምሶ’ዞም ወረርቲ ተወሲዱ፡ ኣብ 
ኤውሮጳ ጥራይ ልዕሊ 542 ወረርቲ 
ህወታውያን (ኣትክልቲ፡ ዓሳታት፡ 
መጥበውቲ፡ ኣዕዋፍን ምድረ-
ማያውያን) ምህላዎም ተረጋጊጹ 
ኣሎ። ብሰሮም ኣብ ኣከባብን ቊጠባን 
ብሓፈሻ፡ ኣብ መበቆላውያን ኣዕዋፍ፡ 
መጥበውቲን ምድረ-ማያውያን ድማ 
ብፍላይ፡ ልዑል ጒድኣት ይበጽሕ 
ኣሎ።   
 እዚ ይዅን’ምበር፡ ከም ኒውዚላንድ 

ዝኣመሰላ ሃገራት፡ ነቲ ንዓመታት 
ከሳቕየን ዝጸንሐ ወራር ባዕዳውያን 
ሳግምቲ ህይወታውያን ንምቊጽጻር፡ 
ኣድማዒ ፖሊሲ ብምንዳፍ፡ ትግባረኡ 
ንምርግጋጽ ብዝገበራኦ ጻዕሪ ብሓፈሻ፡ 
ኣብ ደሴታት ዝገበርኦ ዘመተታት 
ከኣ ብፍላይ፡ 87 ሚእታዊት ዕዉት 
ክኸውን ክኢሉ እዩ። ኣብ’ዚ ክርሳዕ 
ዘይብሉ ክሊማዊ ለውጢ’ውን 
ኣብ ምስፍሕፋሕ ህይወታውያን 
ባዕዳውያን ወረርቲ ዓቢ ተራ ኣለዎ።  
 ኣብ ኤርትራ፡ ኣብ ዝሓለፉ ዓመታት 

ብዛዕባ ህይወታውያን ባዕዳውያን 
ወረርቲ ዝተፈላለዩ መጽናዕታት 
ተኻይዱ እዩ። ውጽኢት ዝተኻየዱ 
መጽናዕትታት ከምዘመልክቶ፡ 
ንኣትክልቲን እንስሳታትን ዘጠቓልል፡ 
20 ህይወታውያን ባዕዳውያን ወረርቲ 
ኣለዉ። ካብ ኣትክልቲ ተምሪ ሙሳ፡ 
እሾኽ መርገም፡ ዓሻ ገረብ፡ ጉልሒንጣ 
ወዘተ...ካብ እንስሳታት ዃኽ-ህንዲ፡ 
ጻዕዳ ሃመማ፡ ቲላፕያ (ካብ ዓሌት ዓሳ)፡ 
ህይወታውያን ባዕዳውያን ወረርቲ 
ተባሂሎም ዝተመዝገቡ እዮም። ንገለ 
ካብዞም ባዕዳውያን ህይወታውያን 
ወረርቲ ንምቊጽጻር ክከኣል ምእንቲ 
ድማ፡ መደብ ተታሒዙ ይስርሓሉ 
ኣሎ።   

         	 ይቕጽልይቕጽል

ዓንዶም ግርማይ (ወዲ-ደረስ)

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 32 ዓመት ቁ.231

ኣብ ኣስመራ ቲራቮሎ፡ ጎደና ደርዓ ቁጽሪ ገዛ 22 ፕሎት AST00009183-
2 ፓርሰል ASP00004331-D ዚፕ ኮድ 1A746 ብስም ኣብርሃም ከሰተ 
ገብሩ ኣብ ቤ/ጽሕፈት ካዳስተር ዝተመዝገበ ሊብሬቶ ስለዝጠፋኣኒ፡ ዝረኸቦ ወይ 
ብዕዳ ሒዘዮ ዝብል እንተልዩ ኣብ ውሽጢ 30 መዓልታት ብቑጽሪ ተሌፎን 
07114032 ክሕብረኒ። እንተዘይኮይኑ፡ መተካእታኡ ክሓትት ምዃነይ እሕብር።

ኣቶ ኣብርሃም ከሰተ ገብሩ

ምስጋና

ብሞት እነፍቅሮ ኣቦና ኣቶ ሓድጉ 
መብራህቱ ማህደረ ዝተሰመዓና መሪር 
ሓዘን እናገለጽና፣ ኣብ ግዜ ሕማሙ 
ዝበጻሕኩምና ከምኡ’ውን ኣብ ሃዘጋ 
ብምኻድ ዘቃበርኩምና፡ ኣብ ገዛና 
ብምምልላስን ካብ ውሽጥን ወጻእን 
ብተሌፎንን ዘጸናናዕኩምና ሕሰም 
ኣይትርከቡ እናበልና ምስጋናና ነቕርብ።

ደቁን ምሉኣት ስድራቤትን

ምስጋና

ብምኽንያት ዕረፍቲ ኣዴና ወ/ሮ ኣበባ 
ወልደሚካኤል ገብረማርያም፡ ኣብ 
ዓደልገስ ዘቃበርኩምናን ኣብ ገዛና 
ብምምልላስን ካብ ውሽጥን ወጻእን 
ብቴሌፎንን ዘጸናናዕኩምናን፡ ሕሰም 
ኣይትርከቡ ንብል።

ደቃ ምስ ምሉእ ስድራቤት

ምስጋና

ብሃንደበታዊ ሞት ዘፍቅሮ ክቡር በ/
ቤተይ መም/ፍስሃየ ኣብርሃም ገብረየሱስ 
ዝተሰመዓና መሪር ሓዘን እናገለጽና፣ ካብ 
ናይሮቢ ኬንያ ሬሳ ዝለኣኽኩምልና፡ ኣብ 
ኣስመራ ኤርፖርት ተቐቢልኩም ክሳብ 
ዓዲ-ንፋስ ብምኻድ ዘቃበርኩምና፡ ኣብ 
ገዛና ብምምልላስን ካብ ወጻኢ ብቴሌፎንን 
ዘጸናናዕኩምና የቐንየልና ሕሰም 
ኣይትርከቡ እናበልና ምስጋና ነቕርብ።

በ/ቤቱ ወ/ሮ ልኡል ባህልቢ 
ምስ ደቁን ምሉኣት ስድራ ቤትን

ምስጋና

ብሞት ኣዴና ወ/ሮ ወይኒ ፍቅረይ 
ዘርኣጋብር ዝተሰመዓና መሪር ሓዘን 
እናገለጽና፣ ኣብ ግዜ ሕማማ ዝበጻሕኩምና 
ከምኡ’ውን ኣብ ዓዲ ኮሎም ብምኻድ 
ዘቃበርኩምና፡ ኣብ ገዛና ብምምልላስን ካብ 
ውሽጥን ወጻእን ብቴሌፎንን ዘጸናናዕኩምና 
ሕሰም ኣይትርከቡ እናበልና ሓዘንና ዓጺና 
ኣሎና።

ደቃን ምሉኣት ስድራቤትን

ኣነ ሽዋይነሽ ፍስሃየ ሰሎሞን ዝተበሃልኩ፡ ሊብሬቶ ናይቲ ኣብ ምም/ን/ዞባ ምጽዋዕ 
ከባቢ ጥዋለት ዝርከብ ዋንነተይ ዝኾነ ብስመይ ዝተመዝገበ ገዛይ ብመለለዪ 
ቁ.ንብረት 2፡000269 ቁ.መለለዪ መንበሪ ፍቓድ ገዛ 0422341 ዝፍለጥ፡ ኣብ ቤት-
ጽሕፈት ካዳስትራል ዝተመዝገበ ስለዝጠፋኣኒ፡ ረኺበዮ ወይ ብዕዳ ሒዘዮ ዝብል 
እንተሎ፡ ብቑጽሪ ተሌፎን 07114830 ክሕብረኒ። እንተዘይኮይኑ፡ መተካእታኡ 
ክወሃበኒ ክሓትት ምዃነይ እሕብር።

ወ/ሮ ሽዋይነሽ ፍስሃየ ሰሎሞን

ኣመልካቲት ኣነ ይሕደጋ ገብረ ወልደጋብር ዝተብሃልኩ፡ ብስመይ ትፍለጥ 
ንግዲ ፍቓድ (ልቸንሳ) ናይ ቡቲክ፡ ብቑጽሪ መዝገብ KER 00005500 ብቑጽሪ 
ንግዲ ፍቓድ KEL 00010034 ዝተመዝገበት፡ ዝነብረሉ ሃገረ ስዑዲ ዓረብ 
ብምዃኑ፡ ትካለይ ንወ/ሮ ኣስቴር ዳዊት ማና፡ ኣድራሻ ዞባ ዓንሰባ ከረን ካብ 
ዕለት 01/02/2023 ክሳብ ዕለት 31/12/2023 ንወርሒ ብ2000 (ክልተ ሽሕ) 
ናቕፋ ኣካሪየያ ስለዘለኹ፡ ዝቃወም ምስ ዝህሉ እዚ ምልክታ ካብ ዝወጸሉ ጀሚሩ 
ኣብ ዝምልከቶ ኣካል ተቓውሞኡ የመልክት።

ይሕደጋ ገብረ ወልደጋብር

ቤት-ፍርዲ ዞባ ማእከል 
ኣስመራ

ሳሙኤል ሙሴ ሃብተገርጊሽ ምባል ተሪፉ፡ 
ሳሙኤል ሃብተገርጊሽ ገብረሚካኤል 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን12/6/23 ኣብ ቤ/ፍ 3ይ 
መጋባእያ ቁ.37 ይቕረብ።

ከሳሲት ሰላም ገብረሂወት ብሩ፡ ወኪል 
ሰለሙን ገብረሂወት፡ ተኸሳሲ ግርማይ 
እምባየ ንጉሰ፡ ንገንዘብ ዝምልከት ክሲ 
ቀሪቡልካ ስለዘሎ፡ 28/6/23 6ይ መጋባእያ 
ቁ.41 ቅረብ።  እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ሓጀር ዑቕባጊዮርጊስ ተስፋልደት፡ 
በዓል-ቤተይ ኣስመሮም ጸጋይ ተኽለ ኣብ 
ወርሒ 5/5/2017 ካብ ገዛ ምስ ወጽአ 
ደሃዩ ስለዘይብለይ፡ ናይ ጥፉእ ውሳነ 
ይወሃበኒ ስለዝበለት፣ ዝቃወም እንተሎ፡ 
ን28/6/23 ኣብ ቤ/ፍ 6ይ መጋባእያ 
ቁ.41 ይቕረብ።

ሓረገወይኒ ተስፋሚካኤል ምባል ተሪፉ፡ 
ፌቨን ተስፋሚካኤል ጸጋይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/6/23 6ይ መጋባእያ ቁ.41 ይቕረብ።

ኮማዊ ቤት-ፍርዲ ማእከል 
ከተማ

ከሳሲት ወረ/ነፍ ኣብርሀት በይን፡ ወ/ሮ 
ኣለም ገብረሂወት፡ ተኸሳሲት ወ/ሮ 
ጸሃይነሽ በይን፡ ክሲ ቀሪቡልኪ ስለዘሎ፡ 
ብኣካል ወይ ብሕጋዊ ወኪል ን22/6/23 
ኣብ ቤ/ፍ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

ኮማዊ ቤት-ፍርዲ ጸጸራት

ኣቶ ፍጹም ኣርኣያ ተድላ፡ ኣዴና ይሕደጋ 
ናይዝጊ ስለዝዓረፈት፡ ኣነ ምስ 1 ሓፍተይ 
ወረስቲ ምዃንና ይረጋገጸልና ስለዘበለ፣ 
ዝቃወም እንተሎ፡ ን22/6/23 ኣብ ቤ/ፍ 
ይቕረብ።

ኮማዊ ቤት-ፍርዲ 
ገጀረት

ሃብቶም ኣብርሃም ገብረኪዳን፡ ሓወይ 
ሰለሙን ኣብርሃም ገብረኪዳን ስለዝዓረፈ፡ 
ኣነ ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን19/6/23 
ኣብ ቤ/ፍ ይቕረብ።

ኣቶ ሚኪኤል ተኸስተ ጊላጋብር፡ ኣቦይ 
ተኸሰተ ጊላጋብር ስለዝዓረፈ፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን22/6/23 
ኣብ ቤ/ፍ ይቕረብ።

ኣቶ ለገሰ ዳኒኤል ገብረእየሱስ፡ ኣቦይ 
ዳኒኤል ገብረእየሱስ ተፈሪ ስለዝዓረፈ፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለዘበለ፣ ዝቃወም እንተሎ፡ 
ን22/6/23 ኣብ ቤ/ፍ ይቕረብ።

ኮማዊ ቤት-ፍርዲ ገዛ ባንዳ

ወ/ሮ ዮርዳኖስ ተኽለማርያም ኪዳነ፡ 
ኣቦይ ተኽለማርያም ኪዳነ ወልደገርግሽ 
ስለዝዓረፈ፡ ኣነ ምስ 4 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን15/6/23 ኣብ ቤ/ፍ ይቕረብ።

ኮማዊ ቤት-ፍርዲ ቁሸት

ወ/ሮ ዊንታ ሃብቱ ካሕሳይ፡  ተኸሳሲ 
ሽመንዲ ይሕደጎ ሃይለስላሴ፡ ብዓልቲ-
ቤትካ ናይ ሓዳር ክሲ ኣቕሪባትልካ ስለዘላ፡ 
ብኣካል ወይ ብሕጋዊ ወኪል ን22/6/23 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኮማዊ ቤት-ፍርዲ ጸሎት

ወ/ሮ ወርቂቱ ኣባይ ትርፈ፡ ተጸዋዕቲ 
1. ኣቶ ጴጥሮስ ሕሩይ 2.ኣዜብ ኪዳነ 
3.ሃይማኖት ሃይለስላሰ 4.ቴድሮስ ከበደ፡ 
ኣቦሓጎና ደስታ ሃይሉ ስለዝዓረፈ፡ ኣብ 
ጸሎት ዝርከብ ዘይንቀሳቐስ ንብረት 
ብጽሒተይ ክወሃበኒ ስለዝደለኹ፡ ብኣካል 
ወይ ብሕጋዊ ወኪል ን15/6/23 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ኣቶ ሙሉጌታ ክፍለማርያም ፍስሃ፡ 
ትሕቲ ዕድመ ወደይ ሰናይ ሙሉጌታ 
ክፍለማርያም ስለዝዓረፈ፡ ኣነ ምስ ኣዲኡ 
ወ/ሮ ጸጋ ዑቕበ ሰረጸ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን15/6/23 ኣብ ቤ/ፍ ይቕረብ።

ኮማዊ ቤት-ፍርዲ ጸዓዘጋ 

ኣቶ ርእሶም ቀለታ እምባየ ሓጎስ፡ ኣቦሓጎና 
ሓጎስ ካሕሱ ስለዝዓረፈ፡ ኣነ ምስ 6 
ኣሕዋተይን 8 ደቂ ሓወቦይ ደቂ በርሀ 
ታፍላ እምባየ ሓጎስ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን21/6/23 ኣብ ቤ/ፍ ይቕረብ።

ኣቶ ፍጹም ተወልደ ተድላ፡ ወኪል ወ/ሮ 
መኣዛ ስዩም ክፍሉ፡ ኣቦሓጎና ሃይለይ 
ካሕሱ ስለዝዓረፈ፡ ኣነ ምስ 3 ኣሕዋተይን 
2 ኣሞታተይን ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን21/6/23 ኣብ ቤ/ፍ ይቕረብ።

ኣቶ ሃይለ የማነ ሃብተማርያም፡ ኣቦሓጎይ 
ፋንታይ ካሕሱ ስለዝዓረፈ፡ ኣነ ምስ 7 
ኣሕዋተይን 4 ሓወቦታተይን ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን21/6/23 ኣብ ቤ/ፍ ይቕረብ።

ኮማዊ ቤት-ፍርዲ ኳዜን

ኣቶ ማእከለ ግደ ዑቕባዝጊ፡ ኣቶብርሃን 
ግደ፡ ኣቦና ግደ ዑቕባዝጊ ኣድሓኖም 
ስለዝዓረፈ፡ ንሕና ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 

ን19/6/23 ኣብ ቤ/ፍ ይቕረብ።

ኮማዊ ቤት-ፍርዲ ማይ ጎርዞ

ወ/ሮ ህያብ ብርሃነ በየነ፡ በዓል ቤተይ ተጋ/ 
መድሃኔ ዘወልዳይ ገብራይ ስለዝተሰወአ፡ 
ኣነ ምስ 1 ወደይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 

ን14/6/23 ኣብ ቤ/ፍ ይቕረብ።

ቤት-ፍርዲ ዞባ ሰ/ቀ/ባሕሪ 
ጊንዳዕ

ማዕበል ገብረስላሰ ዑቕባሚካኤል ምባል 
ተሪፉ፡ ማዕበል ገብረትንሳኤ ዑቕባሚካኤል 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን15/6/23 ኣብ ቤ/ፍ ይቕረብ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

27 ግንቦት 2023 - ገጽ 10መበል 32 ዓመት ቁ.231

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኣብ ዞባ ማእከል ኣስመራ ዞባ 07 ምም10 ጎደና ኘ ቁ.ገዛ 24 ዝርከብ ካብ ኮምሽን 
ኣባይቲ ኤርትራ ብቁ.ምስክር ወረቐት 101141ብመ.ቁጽሪ 103314/103313 
ብስም ወ/ሮ ዮሃንሱ በርሀ ሃይሉ ተመዝጊቡ ዋንነቱ ዝተረጋገጸ ዘይንቀሳቐስ ንብረት 
ገዛ፡ ዕለት 23/09/2013 ብቁ/መዝ/259/2013 ኣብ ቅድሚ ረጂስትራር ቤት ፍርዲ 
ዞባ ማእከል ቀሪባ ዝገበረትለይ ለበዋ፡ ዝቃወም እንተሎ፡ ኣብ ውሽጢ 30 መዓልቲ 
ስልጣኑ ካብ ዝፈቕዶ ቤት ፍርዲ ናብ ክፍሊ ፓብሊክ ኖታሪን ሃገራዊ ካዳስተርን 
የቕርብ ብማለት ነዚ ምልክታ አቕርብ። 

ኣቶ መኮነን ናይዝጊ ይግዛው

ኣነ ወ/ሮ ኣበባ ካሕሳይ፡ ካብ ብርኽቲ ወልደኪዳን ዝዓደግኩዎ ገዛ፡ ኣብ ኣስመራ 
ን/ዞባ ደ/ምዕራብ ጎደና 835-42 ቁ.ገዛ 7 ፕሎት 7 ፓርሰል M ስፍሓት መሬት 
100 ት/ሜ ቁ/ምዝገባ-ንብረት (ካዳስተር) 50261/82853 ናይ ኮሚሽን ኣባይቲ 
ምስክር ዋንነት (ሊብሬቶ) ASD-00004846 መወከሲ ተመዝጊቡ ዝርከብ 
ዘይንቀሳቐስ ንብረት (ገዛ) መሸጣ ናብ ስመይ ክመሓላለፈለይ ስለዝደለኹ፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጻሉ ዕለት 
ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂልሉ 
እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤ/ጽሕፈት ሃገራዊ 
ካዳስተር ይቕረብ። ተቓውሞ እንተዘይቀሪቡ ግና ኦርጅናል ሰነዳት ኣቕሪብና 
ጉዳይና ክንፍጸም ምዃንና ንሕብር። 

ወኪል ዓዳጊት ኣቶ ተኽለ ነጋሽ ገብረሚካኤል

ኣነ ወ/ሮ ገነት ገብሩ ገብረሂወት፡ ነቲ ኣብ ከተማ ድባርዋ ከባቢ ዕዳጋ ፕሎት 
2A ፓርሰል D ዝርከብ ወላዲተይ ወሃቢት ውህብቶ ወ/ሮ ለተብርሃን 
ገብረትንሳኤ ገብረእንድርያስ፡ ካብ ሃለቃ ገብረሃንስ ሓደራ በይንን ወ/ሮ እንድራሱ 
ወልደገብርኤል ተስፋገርግሽን ብዕለት 8/10/2012 ብሕጋዊ ውዕል መሸጣ ገዛ 
ዝዓደገቶ ገዛ ስለዘሎ፡ ወላዲተይ ወ/ሮ ለተብርሃን ገብረትንሳኤ ገብረእንድርያስ 
ብዕለት 16/5/2023 ብቁ/መዝ/13/2023 ኣብ ረጅስትራር ቤት ፍርዲ ዞባ ደቡብ 
ድባርዋ ቀሪባ ብውህብቶ ስለዝሃበትኒ፡ እዚ ብውህብቶ ዝተውሃበኒ ገዛ ናብ ስመይ 
ከመሓላልፎ ስለዝደለኹ፣ ብዕዳ ሒዘዮ ኣለኹ ዝብል ወይ ዝቃወም እንተሎ፡ እዚ 
ምልክታ እዚ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ኣብ ውሽጢ 
ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ ሒዙ ናብ ቤት ጽሕፈት ፓፕሊክ ኖታርን 
ቤት ጽሕፈት ሃገራዊ ካዳስተርን የቕርብ። እንተዘይቀሪቡ ግን፡ ዝቃወም ከምዘየለ 
ተቖጺሩ ስም ምትሕልላፍ ክፍጽም ምዃነይ እሕብር። 

ወ/ሮ ገነት ገብሩ ገብረሂወት

ምልክታ ጨረታ 

ሆስፒታል ሰምበል ኣገልግሎት ጽሬትን ጀርዲንን ንባጀት ዓመት 2023-2024 
ብቕዓት ዘለዎም ተወዳደርቲ ንጨረታ ይዕድም። 
ተጫረትቲ ከማልእዎ ዘሎዎም ቅጥዕታት፡ 
1. ሕጋዊ ናይ ንግዲ ፍቓድ ዘለዎም ኮይኖም፡ ናይ 2019 ዝተሓደሰ ፍቓድ ንግዲ 
ዘለዎም፡ ናይ 2022 ካብ ዕዳ ናጻ ከምዝኾኑ ካብ ኣታዊ ውሽጢ ሃገር የቕርቡ። 
2. ብዛዕባ ትካሉ ዝህቦ ኣገልግሎት ትሕዝቶ ዝገልጽ ጽሑፍ (profile)  የቕርብ።
3. መኽበሪ ጨረታ ናቕፋ 50,000.00 (ሓሙሳ ሽሕ ናቕፋ) ዝምለስ ብ C.P.O  
የቕርብ። 
4. ናይ ጨረታ ሰነዳት ናቕፋ 100.00 (ሓደ ሚእቲ) ዘይምለስ ብምኽፋል ካብ 
ሆስፒታል ሰምበል ክፍሊ ፋይናንስ ምውሳድ ይከኣል። 
5. ተጫራታይ ናይ ጨረታ ዘቕርቦ ዋጋታት ብሰታሪት ብግቡእ ዓሺጉ ኣብ 
ጨረታ ዝኽፈተሉ ዕለት ሒዙ ይቐርብ። 
6. እዚ ጨረታ እዚ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ ን10 
ናይ ስራሕ መዓልታት ክፉት ይኸውን። ኣብ መበል 11 ናይ ስራሕ መዓልቲ 
ሰዓት 10፡00 ቅ.ቀ ተጫረትቲ ወይ ሕጋውያን ወኪላቶም ኣብ ዝተረኸቡሉ ኣብ 
መአከቢ ኣዳራሽ ሆስፒታል ሰምበል ይኽፈት። 
7. ሆስፒታል ሰምበል ዝሓሸ ኣማራጺ እንተረኺቡ፡ ነቲ ጨረታ ብኸፊል ወይ 
ብምሉእ ናይ ምስራዝ መሰሉ ዝተሓለወ እዩ። 
ንተወሳኺ ሓበሬታ ብቁ.ተሌፎን 150175 ምውካስ ይከኣል።
 

ሆስፒታል ሰምበል ኣስመራ

ቤት-ፍርዲ ዞባ ማእከል 
ኣስመራ

ከሳሲት ንግስቲ ሰጊድ ጽገ፡ ተኸስስቲ 
ወረ/ነፍ ጊለ ሰጊድ 1.በረኸት ጊለ 
ሰጊድ 2.ሙሴ ጊለ ሰጊድ 3.ዳኒኤል 
ጊለ ሰጊድ ንናይ ገዛ ስም ምትሕልላፍ 
ክሲ ቀሪቡልኩም ስለዘሎ፡ ብኣካል ወይ 
ብሕጋዊ ወኪል ን13/6/23 ኣብ ቤ/ፍ 
ቁ.37 ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ከሰስቲ 1.ወ/ሮ ወዘነት ወልደሚካኤል 
ገብረመድህን 2.ወ/ሮ ኣኽበረት 
ወልደሚካኤል ገብረመድህን፡ ተኸሰስቲ 
1.ወ/ሮ በላይነሽ ወልደሚካኤል 2.ኣቶ 
መንግስ ወልደሚካኤል  3.ወ/ሮ ንግስቲ 
ወልደሚካኤል  4.ወ/ሮ ርግበ ወልደሚካኤል 
5.ወ/ሮ ኣስቴር ወልደሚካኤል፡ ተኸሰስቲ 
ኣቶ መንግስ ወልደሚካኤል፡ ወ/ሮ 
ንግስቲ ወልደሚካኤል፡ ወ/ሮ ርግበ 
ወልደሚካኤል፡ ኣስቴር ወልደሚካኤል 
ኣብ ምም/ኣባሻውል ዝርከብ ንብረት 
ናይ ነ/ፍ ወልደሚካኤል ገብረመድህን 
ዝኾነ ዘይንቀሳቐስ ንብረት ዝምልከት ናይ 
ምቅሊት ውርሲ ክሲ ተመስሪቱልኩም 
ስለዘሎ፡ ብኣካል ወይ ብሕጋዊ 
ወኪል ን28/6/23 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

1.ወ/ሮ ሓውሲ ጎሚዳ ቀሪን. 2.ኣቶ 
ዓንዶም ግርማይ ጊላሚካኤል 3.ወረ/
ነፍ ቀለታ ግርማይ ጊላሚካኤል 3.1 
ኣቶ ኣስመሮም ቀለታ ግርማይ 3.2 ኣቶ 
ሳሙኤል ቀለታ ግርማይ ወዲ ሓብትና 
ዝኾነ ፓጂ ሚካኤል ልወጂ ድሕሪ ሞት 
ወላዲቱ ነ/ፍ ንግስቲ ግርማይ ካብ 2005 
ዓ/ም ኣብ ኤርትራ ድሕሪ ምምጻእ 16 
ዓመት ድሃይ ስለዘይብልና፡ ናይ ጥፉእ 
ውሳነ ይወሃበና ስለዝበሉ፣ ዝቃወም 
እንተሎ፡ ን28/6/23 ኣብ ቤ/ፍ 6ይ 
መጋባእያ ቁ.41 ይቕረብ።

ሰገን ብርሃነ ድራር ምባል ተሪፉ፡ መረብ 
ብርሃነ ድራር ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/6/23 
ኣብ ቤ/ፍ 6ይ መጋባእያ ቁ.41 ይቕረብ።

መም/ዑቕባይ ገብረሚካኤል፡ ስም 
ኣቦይ ኣቦሓጎይ ገብረሚካኤል ገንዘቡ 
ምባል ተሪፉ፡ ገንዘቡ ዓንዳይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን19/6/23 ኣብ ቤ/ፍ 1ይ መጋባእያ 
ቁ.32 ይቕረብ።

ውዳሰ ብእምነት ሃይለ ምባል ተሪፉ፡ 
ጸሃይ ስዩም ሃይለ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን16/6/23 
ኣብ ቤ/ፍ 1ይ መጋባእያ ቁ.32 ይቕረብ።

ሩታ ኣሉላ፡ ኣቦይ ኣሉላ ቢያድግልኝ 
1976 ብስራሕ ካብ ሃገር ምስ ወጽአ ደሃዩ 
ስለዝይብለይ፡ ጥፉእ ተባሂሉ ይረጋገጸለይ 
ስለዝበለት፣ ዝቃወም እንተሎ፡ ን18/6/23 
ኣብ ቤ/ፍ 1ይ መጋባእያ ቁ.32 ይቕረብ።

ከሳሲት ሰላም ገብረሂወት ብሩ፡ ወኪል 
ሰለሙን ገብረሂወት፡ ተኸሳሲ ኣቶ 
ግርማይ እምባየ ንጉሰ፡ ንገንዘብ ዝምልከት 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን28/6/23 ኣብ 
ቤ/ፍ 6ይ መጋባእያ ቁ.41ቅረብ። 

እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኮማዊ ቤት-ፍርዲ ፓራዲዞ

ከሳሲት ወ/ሮ ኣስካሉ ኣሰፋው፡ ተኸሳሲት 
ወ/ሮ ምሕረት ኣብርሃ፡ ንመሸጣ ማኪና 
ER-3-000354 ተሳሓቢት ማኪና ER-
3-000354 ስም ከየመሓላለፈት ደሃይ 
ስለዘጥፈአት ትጸወዓለይ ስለዝበለት፣ 
ብኣካል ወይ ብሕጋዊ ወኪል ን22/6/23 
ኣብ ቤ/ፍ ቅረቢ።

ኮማዊ ቤት-ፍርዲ ማይ 
ተመናይ

ወ/ሮ ኣለማሽ ካሕሳይ ሓጐስ፡ በዓል-ቤተይ 
ገብረእግዚኣብሄር ሕድሩ ገብረማርያም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን19/6/23 ኣብ ቤ/ፍ 
ይቕረብ።

ወ/ሮ ሩታ ገብረእግዚኣብሄር ነጋሲ፡ በዓል-
ቤተይ ኪዳነ ገብረኣብ ወልደሚካኤል 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን16/6/23 ኣብ ቤ/ፍ 

ይቕረብ።

ኮማዊ ቤት-ፍርዲ ኣኽርያ 

ከሳሲት ወ/ሮ ጽርሃ ዮውሃንስ ንጉሰ፡ 
ተኸሳሲት ወ/ሮ ሳባ ኣልፋይ በርሀ፡ ብዕለት 
7/09/2013 ናይ ገዛ ማኪና ቶዮታ ኮሮላ 
ቁ.ሰሌዳ ER-1-14144 ዝነበረ ሓድሽ 
ቁ.ሰሌዳ 1-B-5148 ቁ ቻሲ ER 90-
0413824 ብዋጋ 50.000 ናቕፋ (ሓምሳ 
ሽሕ) ሸይጣትለይ ብኣድራሻኣ ክትርከብ 
ስለዘይተኻእለ ትጸወዓለይ ስለዝበለት፣ 
ብኣካል ወይ ብሕጋዊ ወኪል ን15/6/23 
ኣብ ቤ/ፍ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

ኮማዊ ቤት-ፍርዲ ዳዕሮ 
ጳውሎስ 

ወ/ሮ ሰናይት ኪዳነ ባህልቢ፡ ኣቦይ ኪዳነ 
ባህልቢ ዘርኢት ስለዝዓረፈ፡ ኣነን ሰይተቦይ 
ጸሃይቱ ሃይሉን ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን13/6/23 ኣብ ቤ/ፍ ይቕረብ። 

ቤት-ፍርዲ ደቀምሓረ

 ት/ዕድመ 1. ራምዝ ኣሕመድ መሓመድ 
ምባል ተሪፉ፡  ኣርካን ኣሕመድ 
መሓመድ ተባሂሉ ይተኣረመለይ 2. 

ት/ዕድመ ሪማዝ ኣሕመድ መሓመድ 
ምባል ተሪፉ፡ ኣንሃር ኣሕመድ መሓመድ 
ተባሂሉ ይተኣረመልና ስለዝበሉ፣ ዝቃወም 
እንተሎ፡ ን22/6/23 ኣብ ቤ/ፍ ይቕረብ።

ኮማዊ ቤት-ፍርዲ ደቀምሓረ

ወ/ሮ ዮርዳኖስ ኣርኣያ ገብርስላሴ፡ ኣደይ 
ቅድሳን ሃብተሚካኤል ዑንትራ ስለ 
ዝዓረፈት፡ 7 ኣሕዋት ወረስቲ ምዃናን 
ይረጋገጸልና  ስለዝበለት፣ ዝቃወም 
እንተሎ፡ ን22/6/23 ኣብ ቤ/ፍ ይቕረብ።

ቤት-ፍርዲ ባጽዕ 

ኢብራሂም መሓመድዓሊ ዑስማን 
ምባል ተሪፉ፡ ኢብራሂም መሓመድዓሊ 
ኢብራሂም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን19/6/23 
ኣብ ቤ/ፍ ይቕረብ። 

ኮማዊ ቤት-ፍርዲ መስከረም 
ሰላም ፍትሒ ተሰነይ

ከሳሲ ኣቶ ዓንዶም መሻብር ዘርኤ፡ 
ተኸሳሲት  ወ/ሮ ክብራ ተኽለገርግሽ 
ስምና፡ ብዓል ቤትኪ ናይ ሓዳር ክሲ 
ኣቕሪቡልኪ ስለዘሎ፡ ን17/6/23 ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክርአ ምዃኑ ነፍልጥ።  

               
 

ንኹሎም ተማሃሮ ካልኣይ ደረጃ (9, 10, 11ንን 12ንን  ክክፍፍሊሊ)) ብብዝዝያያዳዳ  ንተፈተንቲ 
ሃገራዊ መርመራ (Matriculation Exam) ኣዝያ ብልጽትን ሓጋዚትን ዝኾነት 
መጽሓፍ  ((English Language, Mathematics, Chemistry, Biology  
and  Physics) ዝዝሓሓዘዘትት፡፡ ብዝተፈላለየ ዓውደ-ትምህርቲ ዝተመረቑ መምህራን 
ዘሳተፈት፡ ሓሓዳዳስስ  መመጽጽሓሓፍፍ ኣብ ኩለን ኣብያተ-መጻሕፍቲ ተዘርጊሓትልኹም ኣላ። 

  
  ትትሕሕዝዝቶቶ  መመጽጽሓሓፍፍ 

 ልዕሊ 500 ገጻት ምስ ዓሚቕ መግለጺ ናይ ነፍስ-ወከፍ ዓውደ-ትምህርቲን ክፍሊን  
 ኣብነታት ምስ ኣሰራርሕኡ 
 Self-evaluation tests for each topic and subtopic  
 Model examination for all the five subjects  
 ልዕሊ 3500 ምስ ሃገራዊ መርመራ ዝመሳሰሉ ሕቶታት ምስ መልስታቶም ሒዛ  
                               ኣብ ዕዳጋ ተዘርጊሓትልኹም ኣላ።   
ንዝያዳ ሓበሬታ፡ ብቁጽሪ ቴሌ. 07278776/07204551/07234713ተወከሱና። 

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ስፖርታዊ ውድድራት ሓይልታት ምክልኻል ኤርትራ ይቕጽልካልኣይ ዙርያ ስፖርታዊ ውድድራት 

‘እዚ ምብራቕ’ ኣብ ዝሓለፈ ሰለስተ 
መዓልታት ኣብ ወደባዊት ከተማ 
ባጽዕ ቀጺሉ ከም ዝወዓለ ካብ ጎስጓስን 
ሓበሬታን እዚ ምብራቕ ዝበጽሓና 
ሓበሬታ ኣፍሊጡ። ኣብ ውድድር ኵዕሶ 
መርበብ ደቂ ኣንስትዮ፡ ፍልፍል ንመረብ 
ብጸቢብ 3ብ2 ክትረትዓ ከላ፡ ስዱሕ ዔላ 
ከኣ ንሰላም ብገፊሕ 3ብ0 ኣፋንያታ። ኣብ 
ተመሳሳሊ ናይ ደቂ ተባዕትዮ ውድድር፡ 
ራስ ዱሜራ ንቐይሕ ኮኮን ፍልፍል ከኣ 
ንሰላም 3ብ0 ተዓዊተናለን ኣለዋ።
ኣብ ጸወታ ኵዕሶ እግሪ ደቂ ተባዕትዮ፣ 

ቀይሕ ኮኮን ንራስ ዱሜራ 2ብ0 ክትረትዓ 
ክኢላ ኣላ። ቀይሕ ኮኮን ኣብ መበል 
36 ከምኡ’ውን 45 ደቒቕ ካብ ኣሮን 
ዑስማን ብዝረኸበተን ሸቶታት ተሓጊዛ’ያ 
ምሉእ ሰለስተ ነጥቢ ክትወስድ ክኢላ። 
እዚ ከምዚ’ሉ እንከሎ፡ ኣብ ተመሳሳሊ 
ውድድር፣ ሰላም ንፍልፍል 3ብ0 
ኣፋንያታ ኣላ።
ኣብ ጸወታ ኵዕሶ እግሪ ደቂ ኣንስትዮ፣ 

ዩናይትድ ናይ ሻምፕዮንስ ሊግ ቦታ ረኺባሓንቲ ካብ ዓበይቲ ጋንታታት ፕሪመር 
ሊግ ምዃና ዝእመነላ ማንቸስተር 
ዩናይትድ፡ ብቕድሚ ትማሊ ምሸት ኣብ 
ልዕሊ ቸልሲ ብዘመዝገበቶ ኣገዳሲ ዓወት 
ናይ ሻምፕዮንስ ሊግ ቦታኣ ኣውሒሳ። 
ብራዚላዊ ካስሜሮ ቀዲሙ ሰኪዐት 
ቸልሲ ዝደፈረ ተጻዋታይ ክኸውን 
ከሎ፡ ካብ ጃዶን ሳንቾ ዝመጸቶ ኵዕሶ 
ናብ ሸቶ ዝቐየረ ኣንቶኒ ማርቲያል ከኣ 
መሪሕነት ዩናይትድ ናብ 2ብ0 ዘደየበ’ዩ። 
ዌስሊ ፎፋና ክልተ ግዜ ብዝፈጸሞ በደል 
ብሩኖ ፈርናንደስን ማርኮስ ራሽፎርድን 
ንዩናይትድ ክልተ ሸቶታት ክውስኹላ 
ከለዉ፡ ፈሊክስ ከኣ ንቸልሲ ካብ ስዕረት 
ዘየናገፈት ሸቶ ዘመዝገበ ተጻዋታይ’ዩ 
ነይሩ። በዚ ውጽኢት ከኣ ዩናይትድ 

ራስ ዱሜራ ንሰላም 1ብ0 ክትረትዓ ከላ፡ 
ፍልፍልን ስዱሕ ዔላን ከኣ 1ብ1 ከም 
ዝተፈላለያ ተፈሊጡ ኣሎ። ብዘይካ’ዚ፡ 
ቀይሕ ኮኮን ንመረብ 2ብ0 ራስ ዱሜራ 
ከኣ ንስዱሕ ዔላ 1ብ0 ከም ዝሰዓረአን 
ዝረኸብናዮ ሓበሬታ ኣፍሊጡ።
ኣብ ሜዳ ሊባን ዝካየድ ዘሎ ስፖርታዊ 

ግጥማት ‘እዚ ተወርዋሪ ሓይሊ’ እውን 
ኣብ ዝሓለፈ መዓልታት ቀጺሉ ከም 
ዝወዓለ ተፈሊጡ ኣሎ። ኣብ ጋንታታት 
ኵዕሶ እግሪ ደቂ ኣንስትዮ፡ ፈለማ ዝገጠማ 
ኣልጌንን መድሕንን እየን ነይረን። ጸወታ 
ናይዘን ክልተ ጋንታታት ዋላ’ኳ ዝሑል 
ምንቅስቓስ እንተተራእዮ፡ ሚዛናውን 

ተወዳዳርን እዩ ነይሩ። ኣብ ቀዳማይ 
እብረ ናይቲ ጸወታ መድሕን ናብ ገዝእ 
ልዳታ ሸቶ ብምምዝጋባ ኣልጌን እያ 
መሪሕነት ሒዛ ንዕረፍቲ ወጺኣ። ድሕሪ 
ዕረፍቲ ኣብ ዝቐጸለ ጸወታ፣ ተጻወትቲ 
ኣልጌን ምሉእ ዓብላልነት ብምርኣይ ካብ 
ፍረወይኒ ኪዳነን ወይኒ ገብረመስቀልን 
ክልተ ሸቶታት ብምውሳኽ ነቲ ግጥም 
3ብ0 ተዓዊተናሉ። ብዘይካ’ዚ፡ ዓዲ ሮሶን 
ዛራን እውን 1ብ1 ከም ዝተፈላለያ 
ዝበጽሓና ሓበሬታ ኣፍሊጡ።
ድሕሪ’ዚ ግጥም፡ ናይ ደቂ ተባዕትዮ 

ጋንታታት መድሕንን ብድሆን እየን 
ተራኺበን። ጸወታ 18 ደቓይቕ ምስ 
ተላዕሎ ንብድሆ ብብዝሒ ሸቶታት 
ዘማምቛ ዘሎ ሮምዮ ዓብዱረመጭ 
ጽብቕቲ ሸቶ ብምምዝጋብ ንጋንታኡ 
መሪሕነት ኣትሓዛ። ንዕረፍቲ ድማ 
ብመሪሕነት ብድሆ 1ብ0 እየን ወጺአን። 

ድሕሪ ዕረፍቲ ኣብ ዝቐጸለ ጸወታ፡ 
ብድሆ ኣብ ውሽጢ ልዳቶም በደል 
ብምፍጻሞም፡ መድሕን ፍጹም ቅላዕ 
መቕጻዕቲ ረኸበት። ሓላዊ ልዳት ብድሆ 
ነታ ዝተዋህበት ፍጹም ቅላዕ መቕጻዕቲ 
ኣውጺኡዋ’ኳ እንተነበረ፡ ሮቤል ኣለም 
ደጊሙ ቀሊዑ ስለ ዘመዝገባ፡ እቲ ግጥም 
ብናይ ሓባር ዓወት 1ብ1 እዩ ተወዲኡ። 
ካብዚ ውድድር ከይወጻእና፡ ባርዕ ንቶኮር 
3ብ0 ኣፋንያታ ኣላ።
ኣብ ተመሳሳሊ ዕለት፡ ውድድራት ኵዕሶ 

መርበብ ደቂ ተባዕትዮን ደቂ ኣንስትዮን 
እውን ተኻይዱ ነይሩ። ካብ ጋንታታት 
ደቂ ኣንስትዮ ባርዕ ንቶኮር 2ብ0 
ክትረትዓ ከላ፡ ኣልጌን እውን ብተመሳሳሊ 
ውጽኢት ኣብ ልዕሊ መጋጥምታ ብድሆ 
ተዓዊታ። ኣብ ናይ ደቂ ተባዕትዮ ከኣ 
ሓሬና ንኣልጌን 3ብ0 ከተፋንዋ ከላ፡ ዛራ 
ከኣ ንዓዲ ሮሶ 3ብ2 ስዒራታ።

ነታ ታሪኻዊት መቐናቕንታ ዝኾነት 
ሊቨርፑል ንዓመታ ኣብ ዩሮፕያን ሊግ 
ከም ትወዳደር ገይራታ። ዩናይትድ ዋላ’ኳ 
ንዓመታ ኣብ ሻምፕዮንስ ሊግ ኤውሮጳ 
ከሳትፋ ዘኽእል ትኬት እንተቑረጸት፡ 
ግጥም ፍጻመ ኤፍ ኤ ካፕ ትሕቲ 
ክልተ ሰሙን ተሪፉዎ ከሎ ብራዚላዊ 
ናይ ክንፊ ተጻዋታያ ኣንቶኒ ተጸይሩ ካብ 
ሜዳ ብምውጽኡ ምሉእ ሓጎስ ክኾነላ 
ኣይከኣለን። ኣሰልጣኒ ዩናይትድ ኤሪክ 
ተን ሃግ ድሕሪ’ቲ ግጥም መጉዳእቲ 
ኣንቶኒ ከቢድ ምዃኑ’ኳ እንተሓበረ፡ 
ክሳብ መዓስ ካብ ጸወታ ከም ዝርሕቕ 
ግን ኣየፍለጠን። 
ቸልሲ ካብ ዝሓለፈ ክልተ ዕቑድ እቲ 

ዝኸፈአ ዓመት ተሕልፍ ከም ዘላ’ዩ ዝንገር። 
ብውጽኢት ጋንታኦም ሕልፊ ዝኾነ ካልእ 
እዋን ጉህዮም ዘለዉ ደገፍቲ ቸልሲ፡ 
“ሸቶ ከማን ኣመዝጊብና” እናበሉ’ዮም 
ኣብ ኦልድ ትራፎርድ ክዝምሩ 
ኣምስዮም። ማርቲያል ድሕሪ ዘመዝገባ 
ሸቶ፡ ኣብ ኦልድ ትራፎርድ ዝነበራ 
ካሜራታት ናብ ግዝያዊ ኣሰልጣኒ ቸልሲ 
ፍራንክ ላምፓርድ ኣብ ዝጠመታሉ፡ 
እቲ ኣሰልጣኒ ኢዱ ኣመሳቒሉ ካብ ኮፍ 
መበሊኡ ከይተንሰአ ክዕነድ’ዩ ተራእዩ። 
ቸልሲ ካብ 10 ጸወታታት 8 ግዜ ስዕረት 
ክትቀምስ ምኽኣላ፡ ላምፓርድ ንብድሕሪ 
ሕጂ ኣብ ምስልጣን ዓለም ዝህልዎ ቦታ 
ኣብ ምልክት ሕቶ ዘውድቕ ምዃኑ’ዮም 

ተንተንቲ ፕሪመር ሊግ ብሓደ ድምጺ 
ዝሰማምዑ። ቸልሲ ድሕሪ 1994 እቲ 
ዝኸፈአ ናይ ፕሪመር ሊግ ደረጃ ሒዛ’ያ 

ውድድራ ትውድእ ዘላ። ይኹን’ምበር፡ 
ደገፍቲ እታ ጋንታ፡ ቅድሚ 12 ወርሒ 
ዩናይትድ እውን ተመሳሳሊ ዕጫ 
ወሪድዋ ከም ዝነበረ ብምዝካር ይጸናንዑ 
ኣለዉ።

ሳላሕ ይቕረታ ሓቲቱ
ብሉጽ ተጻዋታይ ሊቨርፑል ግብጻዊ 

መሓመድ ሳላሕ፡ ንደገፍቲ ጋንትኡ 
ይቕረታ ሓቲቱ። ሳላሕ ክለቡ ንዓመታ 
ኣብ ሻምፕዮንስ ሊግ ኤውሮጳ ዘእትዋ 
ዕድል ክትረክብ ብዘይምኽኣላ እዩ ይቕረታ 
ዝሓትት ዘሎ። ሊቨርፑል ድሕሪ 2016 
ንመጀመርያ ግዜ’ያ ካብ ሱታፌ ሻምፕዮንስ 
ሊግ ኤውሮጳ ትበኵር ዘላ። ሓደ ካብ ብሉጻት 
ኣጥቃዕቲ ዓለም ምዃኑ ዝእመነሉ ሳላሕ 
ከኣ፡ ነዚ ጉዳይ “ዝኾነ ምኽኒት ዘይወሃቦ” 
ክብል ገሊጽዎ ኣሎ። ሊቨርፑል ታሪኻዊት 
መቐናቕንታ ማንቸስተር ዩናይትድ ኣብ 
ልዕሊ ቸልሲ ዓወት ድሕሪ ምምዝጋባ’ያ ሓደ 
ጸወታ ተሪፍዋ ከሎ ናይ ሻምፕዮንስ ሊግ 
ዕድላ ጸልሚቱ። ማንቸስተር ሲቲ፡ ኣርሰናል፡ 
ማንቸስተር ዩናይትድን ኒውካስልን ንዓመታ 
ኣብ ሻምፕዮንስ ሊግ ኤውሮጳ ዝወዳደራ 
ክለባት እንግሊዝ እየን። ሊቨርፑል ኣብ 
ውሽጢ ሸውዓተ ዓመት ሎሚ ንፈለማ 
ግዜ’ያ ካብ ሻምፕዮንስ ሊግ ኤውሮጳ 
ተኣልያ ዘላ። እዛ ጋንታ 
ኣብ ትሕቲ ኣላይነት 
ጀርገን ክሎፕ ኣብዚ 
ዝዓበየ ናይ ኤውሮጳ 
ውድድር ጽቡቕ ስም 
ክትረክብ ከም ዝኸኣለት 
ይፍለጥ። እዛ ጋንታ 
ኣብ 2019 ነታ ጽዋእ 
ክትወስዳ ከላ፡ ኣብ 
2018 ከምኡ’ውን ኣብ 
2022 ከኣ ክሳብ ፍጻመ 

በጺሓ ምንባራ ኣይርሳዕን። ኣብዚ ዓመት 30 
ሸቶታትን 15 ሸቶ ዝኾና ኰዓሳሱን ዝሰርሐ 
ሳላሕ ከኣ ነዚ ኣብ ግምት ኣእትዩ’ዩ ድሕሪ 
ናይ ዩናይትድን ቸልስን ጸወታ ምውድኡ 
ተቐላጢፉ ንደገፍቲ ሊቨርፑል ናይ ይቕረታ 
መልእኽቲ ዝሰደደ። ንሱ ኣብቲ ኣብ ናይ 
ትዊተር ኣካውንቱ ዝሰደዶ መልእኽቲ፡ 
“ንዓመታ ኣብ ሻምፕዮንስ ሊግ ከሳትፈና 
ዝኽእል ዓቕሚ ነይሩና። ግን ክንዕወት 
ኣይከኣልናን፤ ወዲቕና። ሊቨርፑል ኣብ 
ሻምፕዮንስ ሊግ ክትሳተፍ ግድነት’ዩ ነይሩ። 
ኣይኮነን ግን። ስለዚ ይቕረታ እሓትት” 
ክብል’ዩ ጽሒፉ። ሊቨርፑል ኣብ ዓመተ 
ስፖርት 2023/2024 ምስታ ኣብ ትሕቲ 
ኣላይነት ሮቤርቶ ዲ ዘርቢ ጽቡቕ ናይ 
ጸወታ ወቕቲ ዘሕለፈት ብራይተን ኮይና 
ኣብ ግጥም ዩሮፕያን ሊግ’ያ ክትጻወት። 
ኣብ ግጥም ፍጻመ ኮንፈረንስ ሊግ በጺሓ ዘላ 
ዌስትሃም እውን ንሊቨርፑልን ብራይተንን 
ክትጽንበረን ትኽእል’ያ።

ሓጸርቲ ዜናታት
• ተጻዋታይ ባርሰሎና ጁሊየስ ካውንደ፡ ናብ 

ዝኾነት ጋንታ ከም ዘይከይድ ኣፍሊጡ። እቲ 
ተጻዋታይ ኣብ ራዳር ቸልስን ማንቸስተር 
ዩናይትድን ኣትዩ ምንባሩ ይፍለጥ። ቸልሲ 
ንካውንደ ካብ 2021 ኣትሒዛ’ያ ክትሃድኖ 
ጸኒሓ። ዝሓለፈ ክራማት ብ55 ሚልዮን 
ዩሮ ነቲ ተጻዋታይ ክትውድኣሉ ተቓሪባ’ኳ 
እንተነበረት፡ ባርሰሎና ግን ኣብ ውዱእ ሰዓት 
ከም ዝመንጠለታ ይዝከር። እዚ ወዲ 24 
ዓመት ተጻዋታይ ዋላ’ኳ ማልያ ባርሳ ወድዩ 
ኣብ ዝተጻወተሉ ቀዳማይ ዓመት ጽዋእ ላ 
ሊጋ እንተዓተረ፡ ኣብ ኑ ካምፕ ግን ሕጉስ 
ከም ዘየለ’ዮም ቀረብቱ ክሕብሩ ጸኒሖም። 
እንተኾነ ግን እቲ ተጻዋታይ ይኹን ኣሰልጣኒ 
ባርሳ ዛቪ ነዚ ጉዳይ ኣሉታዊ ምላሽ ሂቦምሉ 
ኣለዉ።
• ኣርሰናል ንዴክላን ራይስ ንምፍራም 

ሰሊዓቶ ዘላ መጠን ገንዘብ ካብቲ ዌስትሃም 
ትጠልቦ ዘላ ኣዝዩ ከም ዝትሕት ይግለጽ 
ኣሎ። ዩናይትድ ነዚ ኣከፋፋሊ ንምግዛእ ኣብ 
ዝግበር ዘሎ ቅልስ ብምእታዋ ከኣ ኣርሰናል 
ተወሳኺ ወጥሪ ኮይኑዋ ኣሎ። ወዲ 24 
ዓመት ዴክላን ራይስ ኣብዚ ክራማት ኣብ 
ዝኽፈት መስርሕ ምስግጋር ተጻወትቲ ኣብ 
ሻምፕዮንስ ሊግ ናብ ትሳተፍ ጋንታ ከም 
ዝኸይድ ኣፍሊጡ እዩ። ኣሰልጣኒ ኣርሰናል 
ሚኬል ኣርቴታ ነዚ ተጻዋታይ ካብ ነዊሕ 
ኣትሒዙ ክደልዮ ከም ዝጸንሐ ዝፍለጥ’ኳ 
እንተኾነ፡ ሓለፍቲ ዕድጊ ጋነርስ ሰሊዖሞ ዘለዉ 
መጠን ገንዘብ ግን ካብቲ ዌስትሃም ትሓቶ 
ብ10 ሚልዮን ፓውንድ ከም ዝጎድል’ዩ 
ዝሕበር ዘሎ።
• ቸልሲ ንኣከፋፋሊ ስፖርቲንግ ማኑኤል 

ኡጋርተ ንምፍራም ኣብ ዝግበር ዘሎ ቅልስ 

ኣትያ። ፒኤስጂ ነዚ ተጻዋታይ ንምዕዳግ 
ኣስታት 60 ሚልዮን ዩሮ ሰሊዓ’ኳ ማዕጾ 
ስፖርቲን ትዅሕኵሕ እንተሃለወት፡ ቸልሲ 
እውን ተመሳሳሊ መጠን ገንዘብ ቀሪባ 
ከም ዘላ’ዩ ዝግለጽ። ሊቨርፑል እውን 
እንተኾነት ምስ ወኪል እዚ ተወላዲ ኡራጓይ 
ዝኾነ ተጻዋታይ ዝርርብ ጀሚራ ከም ዘላ 
ይሕበር’ዩ። ማኑኤል ኡጋርተ ኣብ ክራማት 
ካብ ስፖርቲን ከም ዝወጽእ ኣፍሊጡ እዩ።
• ማንቸስተር ዩናይትድ ኣብ ክራማት ኣብ 

ዝኽፈት መስርሕ ምስግጋር ተጻወትቲ ሰለስተ 
እንግሊዛውያን ናብ መሳርዓ ከም ትጽንብር 
ይሕበር ኣሎ። ወዲ 29 ዓመት ሃሪ ኬይን፡ ደቂ 
24 ዓመት ዴክላን ራይስን ማይሰን ማውንትን 
እቶም ናብ ኦልድ ትራፎርድ ክመጽኡ’ዮም 
ዝበሃሉ ዘለዉ እንግሊዛውያን እዮም።
• ዩናይትድ ንኣከፋፋሊ ጁቬንቱስ ኣድሪያን 

ራብዮት ንምፍራም ምስ ወላዲት እቲ 
ተጻዋታይ ዝርርብ ከም ዝጀመረት ይግለጽ 
ኣሎ። ዩናይትድ ነዚ ተጻዋታይ ብናጻ’ያ ናብ 
ኦልድ ትራፎርድ ከተምጽኦ ሓሲባ ዘላ።
• ቸልስን ሊቨርፑልን ንወዲ 19 ዓመት 

በልጅማዊ ኣከፋፋሊ ሮምዮ ላቪያ የጣይቓሉ 
ከም ዘለዋ ተገሊጹ። ናይ ቅድም ጋንታኡ 
ማንቸስተር ሲቲ ግን ተገዳስነት ከም ዘይብላ 
ኣፍሊጣ።
• ናይ ሻምፕዮንስ ሊግ ቦታኣ ኣውሒሳ 

ዘላ ኒውካስል፡ ንወዲ 26 ዓመት እንግሊዛዊ 
ኣከፋፋሊ ጄምስ ማዲሰን ካብ ሌስተር ንወዲ 
25 ዓመት ስኮትላንዳዊ ተኸላኻላይ ኬራን 
ቴርነይ ከኣ ካብ ኣርሰናል ንምዕዳግ ተበግሶ 
ትወስድ ከም ዘላ ደይሊ መይል ኣፍሊጡ።

ዜና ወጻኢዜና ወጻኢዜና ወጻኢዜና ወጻኢ
መበል 32 ዓመት ቁ.231

ኣብ ፔሩ፡ ብኣርማ ስርዓት ‘ናዚ’ ዝተጠቕለለ ዕጸ-ፋርስ ተታሒዙ
ሸዊት ተኽለሸዊት ተኽለ

ፖሊስ ፔሩ፡  ኣርማ ስርዓት ‘ናዚ’ን ስም 
ናይቲ መራሒ ጀርመን ዝነበረ ኣዶልፍ 
ሂትለርን ዝሓዘ፡ 58 ኪሎ ግራም ዝምዘን 
ዕሹግ ዕጸ-ፋርስ ኣብ ትሕቲ ቊጽጽር 
ከምዘእተወ ተገሊጹ።
እቲ ክንዲ ሕጡብ ዝዓቐኑ 50 ጥቕሉል 

ዕጸ-ፋርስ፡ ኣብታ ምስ ኤኳዶር እትዳወብ 
ኣብ ሰሜናዊ ምዕራብ ፔሩ እትርከብ 
ወደባዊት ከተማ ፓይታ፡ ኣብ ሓንቲ 
ባንዴራ ላይበርያ ተንበልብል ዝነበረት 
ጃልባ እዩ ተረኺቡ። 
እታ ጃልባ፡ ካብታ ናብ ኣመሪካን 

ኤውሮጳን ንዝዋፈር ዕጸ-ፋርስ ከም ቀንዲ 

መስመር ኮይና እተገልግል ወደባዊት 
ከተማ ‘ጓያኪል’ ዝተበገሰት ምዃና’ውን 
ተፈሊጡ ኣሎ።
ፖሊስ ፔሩ፡ ምስቲ ጉዳይ ብዝተሓሓዝ 

ምኽንያት ኣብ ቀይዲ ዝኣተወ ሰብ 
እንተሃልዩ ዛጊት ኣይገለጸን ዘሎ።
ጸብጻባት ፖሊስ ፔሩ ከምዘመልክትዎ፡ 

ቅድሚ ሕጂ’ውን ዝተፈላለየ 
ምልክታት ዘለዎ ዕሹግ ዕጸ-ፋርስ 
ኣብ ትሕቲ-ቁጽጽር ኣትዩ ዝፈልጥ 
እኳ እንተኾነ፡ ብናይ ናዚ ምልክታት 
ዝተጠቕለለ ዕጸ-ፋርስ ክርከብ ግና እዚ 

ናይ ፈለማ እዩ።
ፔሩ፡ ነታ ጎረቤታ ዝዀነት ኮሎምብያ 

ተኸቲላ ኣብ ዓለም ዝዓበየት ኣፍራዪት 
ዕጸ-ፋርስ ኮይና፡ ኣብ ዓመት ኣስታት 
400 ቶን ‘ኮኬይን’ ዝዓይነቱ ዕጸ-ፋርስ 
ከምእተፍሪ ወግዓውያን ጸብጻባት’ታ 
ሃገር ይሕብሩ።
ብተወሳኺ፡ እታ ሃገር ሓንቲ ካብ’ተን 

ዝዓበያ ኣፍረይቲ ቆጽሊ ኮካ ኮይና፡ 
እዚ ፍርያት’ዚ ንምሕያኽ ወይ 
ኢንፍዩዥን ንምስራሕ ኣብ ዝድለየሉ 
እዋን ሕጋዊ ምዃኑ ይንገር።

ጃፓን - ብመጥቃዕቲ ፈኲስ ብረትን ስሕለትን 4 ሰባት ሞይቶምኣብ ጃፓን፡ ሓደ ውልቀ-ሰብ ብዝኸፈቶ 
መጥቃዕቲ ፈኲስ ብረትን ስሕለትን 4 
ሰባት ድሕሪ ምቕታሉ ኣብ ትሕቲ-ቀይዲ 
ከምዝኣተወ ተገሊጹ።
እቲ ወዲ 31 ዓመት ጥርጡር፡ ኣብ 

ልዕሊ ሓንቲ ጓል-ኣንስተይቲ መጥቃዕቲ 
ስሕለት ድሕሪ ምፍጻሙ፡ ነቲ ኩነታት 
ክከታተሉ ንዝመጽኡ ክልተ ኣባላት 
ፖሊስ ድማ ተዅሲ ከምዝኸፈተሎም፡ 
ሓላፊ ፖሊስ እቲ ከባቢ ብቴለቪዥን ኣብ 
ዝሃቦ ጋዜጣዊ መግለጺ ሓቢሩ። 
እቶም ግዳያት ኣብ ፈለማ ናብ 

ሆስፒታል ክበጽሑ ክኢሎም ከምዝነበሩ 
ዝገልጹ ጸብጻባት ፖሊስ፡ እንተኾነ 

ብህይወት ክሰሩ ከምዘይከኣሉ ኣረዲኦም።
እቲ ክስተት፡ ኣብ ሕብረተ-ሰብ እታ 

ሃገር ብሓፈሻ፡ ኣብ ነበርቲ እቲ ከባቢ ድማ 
ብፍላይ ዓቢ ስንባደ ኣኸቲሉ ምህላዉ እዩ 
ዝግለጽ ዘሎ።
እቲ ጥርጡር፡ ነቲ መጥቃዕቲ ድሕሪ 

ምፍጻሙ ኣብ መንበሪ ገዝኡ ተሓቢኡ 
እንከሎ’ዩ ብፖሊስ እታ ሃገር ኣብ ቀይዲ 
ክኣቱ ዝኸኣለ።
እዚ ከምዚ’ሉ እንከሎ፡ ምስቲ ጥርጡር 

ምትሕሓዝ ክህልዎ ከምዝኽእል ዝተገልጸ 
መጥቃዕቲ ስሕለት’ውን ኣብ ልዕሊ 

ካልእ ጓል-ኣንስተይቲ ከምእተፈጸመን፡ 
እታ ግዳይ ኣብ ኣፈፌት መንበሪኣ 
ወዲቓ ከምእተረኸበትን’ዩ ዝሕበር ዘሎ።
እቲ ጥርጡር፡ ነቲ ገበን ንኽፍጽም 

ዝደረኾ ምኽንያት እንታይ ምዃኑ 
ዛጊት ኣይተፈልጠን ኣሎ።
ጽኑዕ ቊጽጽር ብሕታዊ ብረት 

ከምዘለዋ ኣብ እትግለጽ ጃፓን፡ 
መጥቃዕቲታት ፈኲስ ብረት ሳሕቲ 
ከምዘጋጥምን፡ ዝኾነ ብረት ክውንን 
ዝደሊ ሰብ ድማ ብጽኑዕ መስርሕ 
ምጽራይ ከምዝሓልፍን ይንገር።

ፓኪስታን - መራሒ መንግስቲ-ነበር ካብ ሃገር ከይወጽእ ተኣጊዱመንግስቲ ፓኪስታን፡ ቀዳማይ ሚኒስተር’ታ 
ሃገር ነበር ኢምራን ክሃን ናብ ወጻኢ ሃገራት 
ከይገይሽ ከምዝኣገዶ ተሓቢሩ።
ኣብ ኢሚግሬሽንን ምቁጽጻር ዶባትን ዝነጥፍ 

ትካል መርመራ ፌደራል፡ ስም እቲ ቀዳማይ 
ሚኒስተር ምስ ዝርዝር ኣስማት እቶም በረራ 
ዘይፍቀደሎም ኣካላት ከምእተመዝገበ፡ ሰበ-
ስልጣን እታ ሃገር ገሊጾም።
ብዘይካ’ዚ፡ በዓልቲ ቤት እቲ ቀዳማይ 

ሚኒስተር ነበርን ካልኦት ልዕሊ 500 ኣባላት እቲ 
ንሱ ዝመርሖ ሰልፊ ተህሪቅ-ኢ-ኢንሳፍ እውን 
ኣብቲ ዝርዝር ሰፊሮም ከምዘለዉ፡ እቶም ሰበ-

ስልጣን ወሲኾም ሓቢሮም።
እዚ ከምዚ’ሉ እንከሎ፡ ክሃን ብትዊተር ኣብ 

ዘሕለፎ መልእኽቲ፡ ነቲ ብመንግስቲ’ታ ሃገር 
ዝተወስደ ስጒምቲ ብሕጫጨ “ቅኑዕ ውሳነ” 
ክብል ገሊጹዎ።
ንሱ ኣብ መልእኽቱ፡ “ንወጻኢ ሃገር ክገይሽ 

መደብ የብለይን። ምኽንያቱ፡ ኣብ ወጻኢ ሃገር 
ዝኾነ ንብረት፡ ንግዲ ይዅን ናይ ባንክ ሕሳብ 
የብለይን” ክብል ነቲ ዝተወስደ ስጒምቲ ምላሽ 
ሂቡሉ።

ኢምራን ክሃን ካብ 2018 ክሳብ 2022 ኣብ 
ስልጣን ኣብ ዝነበረሉ እዋን፡ ንሓያሎ መራሕቲ 
ተቓወምቲ ሰልፊታት እታ ሃገር ናብ ወጻኢ 
ሃገራት ከይገሹ ኣጊዱ ምንባሩ ጸብጻባት 
የመልክቱ።
ሓያሎ ሰበ-ስልጣን መንግስቲ ፓኪስታን፡ ክሃን 

ንዝመርሖ ሰልፊ ‘ፒ.ቲ.ኣይ’ ንምእጋድ እማመ 
ከቕርቡ ይዳለዉ ከምዘለዉን፡ እቲ ስጉምቲ 
እንተተወሲዱ ድማ ነቲ ተኸሲቱ ዘሎ ፖለቲካዊ 
ህውከት መሊሱ ከብእሶ ከምዝኽእል፡ ምስቲ 
ጉዳይ ቅርበት ዘለዎም ወገናት የጠንቅቑ።
ክሃን ኣብ ሚያዝያ 2022 ካብ ስልጣን ካብ 

ዝእለ ንደሓር፡ ሓፈሻዊ ምርጫ ብህጹጽ ክካየድ 
ጎስጓስ ክገብር ጸኒሑ’ዩ። 
እቲ ምርጫ፡ ክሳብ ጥቅምቲ ናይዚ ዓመት’ዚ 

ኣብ ዘሎ እዋን ክካየድ ምዃኑ እዩ ዝሕበር።

ኢራን፡ ሓድሽ ባለስቲካዊ ሚሳይል ፈቲና
ኢራን፡ “ዕዉት” ክትብል ዝገለጸቶን 

ብውሽጣዊ ዓቕማ ዘማዕበለቶን 
ሓድሽ ባለስቲካዊ ሚሳይል ንፈተነ 
ከምዝወንጨፈት ተሓቢሩ።
እቲ ብሓሙስ ፈተነ ዝተኻየደሉ 

ዘመናዊ ኣጽዋር፡ 1,500 ኪሎ-ግራም 
ዝኽብደቱ ተባራዒ ባእታ ጸይሩ 2 
ሽሕ ኪሎ-ሜተር ርሒቑ ንዝርከብ 
ዒላማ ብልክዕ ናይ ምውቃዕ ዓቕሚ 
ከምዘለዎ ተገሊጹ።
ሰብ-መዚ ምክልኻል ኢራን ኣብ 

ዝሃብዎ መግለጺ፡ እቲ ኣጽዋር 
ንኻልእ ሃገር ንምጥቃዕ ዘይኮነ፡ 
ክመጽእ ንዝኽእል ተጻብኦታት 

ብህልቂት ሩዋንዳ ክድለ ዝጸንሐ ጥርጡር ተታሒዙ
ሓደ ካብ’ቶም ኣብ 1994 ኣብ ሩዋንዳ 

ምስ ዝተፈጸመ ምጽናት ዓሌት ብዝተኣሳሰር 
ክድለዩ ዝጸንሑ ኣርባዕተ ጥርጡራት ዝኾነ 
ፉልገንስ ኬዪሸማ፡ ኣብ ቀይዲ ከምዝኣተወ 
ኣኽበርቲ ሕጊ ሕቡራት ሃገራት ገሊጾም።
ኣብ ልዕሊ ጥርጡራት ምጽናት ዓሌት 

መስርሕ ፍርዲ ከካይድ ዝጸንሐ ቤት-ፍርዲ 
ሕቡራት ሃገራት፡ እቲ ጥርጡር ዝሓለፈ 
ረቡዕ ኣብ ደቡብ ኣፍሪቃ ከምዝተተሓዘ 
ኣፍሊጡ።
እቲ ውልቀ-ሰብ፡ ምስቲ ኣብ ውሽጢ 

ሓንቲ ካቶሊካዊት ቤተክርስትያን ህጻናት 
ዝርከብዎም ልዕሊ 2000 ዓሌት ቱትሲ 
ዝተቓጸሉሉ ፍጻመ ብዝተኣሳሰር’ዩ ኣብ 
2001 ተኸሲሱ።
ኣብቲ ዝተፈጸመ ምጽናት ዓሌት፡ ኣስታት 

800 ሽሕ ቱትሲን ዘይኣኽረርቲ ሁቱን 
ከምዝተቐተሉ ይፍለጥ።
እቲ ብርክት ዝበሉ ናይ ሓሶት ኣስማትን 

ሰነዳትን ክጥቀም ዝጸንሐ ጥርጡር፡ ብዙሓት 

ንምፍሻል ዝዓለመ ምዃኑ ሓቢሮም።
እዚ ዘመናዊ ኣጽዋር፡ ምስቲ 

ኢራን ኣቐዲማ ንምርኢት ከተቕርቦ 
ዝጸንሐት ናይ ነዊሕን ሓጺርን 
ርሕቀት ሚሳይላት ተደሚሩ፡ ኣብ 
ምድልዳል ወተሃደራዊ ዓቕማ 
ልዑል ኣገዳስነት ከምዘለዎ፡ እቶም 
ሰብ-መዚ ወሲኾም ገሊጾም።
ኢራን፡ ኑክለስያዊ ኣጽዋር ናይ 

ምውናን ድልየታ፡ ከምኡ’ውን ኣብ 
ዞባ ማእከላይ ምብራቕ እትኽተሎ 
“ኣዕናዊ” ክብላ ዝገልጽኦ 
ፖሊሲታት ከተቋርጾ እየን ሃገራት 
ምዕራብ ዝጽውዓ።

ሃገራት ኣብ ዝተሳተፍኦ ዓለም-ለኻዊ 
ስርሒት እዩ ኣብ ቀይዲ ክኣቱ ዝኸኣለ።
ብመሰረት እቲ ክሲ፡ ፉልገንስ ብ15 

ሚያዝያ 1994 እዩ ኣብ ልዕሊ እቶም ኣብ 
ዞባ ኪቡየ ኣብ እትርከብ ቤተ-ክርስትያን 
ተዓቝቦም ዝነበሩ ሰባት ጃምላዊ ቕትለት 
ወጢኑን ፈጺሙን።

እቲ ክሲ፡ ፉልገንስን ካልኦትን እቶም 
ሰላማውያን ሰባት ኣብ ውሽጢ እንከለዉ 
ነታ ቤተክርስትያን ከቃጽልዋ ከም ዝፈተኑ 
እዩ ዝገልጽ። 
እዚ ምስ ፈሸለ ድማ፡ ብቡልዶዘር ገይሮም 

ንዅሎም ኣብኡ ተዓቝቦም ዝነበሩ ሰባት 
ደፊኖም ከምዝቐተሉዎም ይሕብር።

